
Жамиятга янгича фикрлай олишга
қодир кишилар керак

Ислом Каримов

СЎЗ БОШИ

Инсоният глобаллашган, ахборотлаштирилган ва компьютерлаштирилган

ижтимоий-иқтисодий ва маданий тузилмалардан иборат бўлган постиндустриал

цивилизация дунёсига кириб келди. Бу цивилизация ўтган асрда жамланган

барча креатив потенциалларни ишга солиб, маълум жиҳатдан инқилобий

бўлган постноклассик маданият, фан ва технологияга асосланган инновацион

оламни бунёд этмоқда.

Вақт жиҳатдан олдин мустақил ва параллел равишда вужудга келиб

ривожлана бошлаган постноклассик фан ва постноклассик фалсафа ХХ асрнинг

охирги чорагида учрашади, шундан бери бир-бирига турли мазмун ва миқиёсда

концептуал ва методологик таъсир кўрсатиб келмоқда. Мана шундай ўзаро

таъсир ва алоқа муҳитида янги фалсафий илм соҳаси – постноклассик фалсафа

ва фанлар методологияси йўналиши шаклланмоқда ва айтиш мумкинки, бу

йўналишга оид парадигмал ғоялар ва методологик ёндашувларни ишлаб чиқиш

жараёни борган сари жадаллашиб бомоқда.

Бу ХХI аср фалсафасининг шаклланиш жараёнига табиий, техник ва

ижтимоий – гуманитар фанларда содир бўлаётган туб парадигмал ўзгаришлар

муҳим назарий, концептуал ва методологик таъсир кўрсатмоқда. Фанларда юз

бераётган постноклассик янгиланишлар ҳозирги замон фалсафий ва илмий

дунёқараш таркиби ва мазмунини ҳам ўзгартиради, бойитиб боради. Табиий-ки

бу жараёнлар олимлар ва файласуфларнинг диққат марказида турибди.

Ўзбекистонда, жаҳон фалсафасида бўлганидек, ноклассик фалсафа ва фан

парадигмасидан постноклассик илмий-назарий тафаккур тизимига ўтиш анча

фаоллашди. Бундан олдин тоталитар марксча-ленинча фалсафанинг

мафкуравий ва ғоявий-назарий исканжаларидан озод бўлиб, очиқ тизимлик,

холисона ёндашув, танқидийлик, фикр кўпхиллиги ва ўзга қарашларга

толерантлик хислатларига эга бўлган янгича фалсафий фикрлаш тарзи ва

парадигмасини шакллантириш  масалалари билан шуғилланишга тўғри келди.

Зеро, Президентимиз И.А.Каримов: «Жамиятга янгича фикрлай олишга қодир

кишилар керак», -деб таъкидлаганлар.1 Бу мураккаб вазифани бажариш

борасида фалсафада постноклассик фанлар методологияси муаммоларига

бағишланган дастлабки асарлардан бири, деб «Ҳозирги замон фанида имконият

муаммолари» жамоавий монографияни кўрсатиш мумкин2.

Тадқиқотлар шуни кўрсатдики, ХХI аср фалсафаси сиймосига

постноклассик илмий ва фалсафий изланишлар янгидан-янги чизгилар

бермоқда, шу боис, биз политизимли, полиморфик, полифункционал хислатлар,

плюрал (кўп ва хилма-хил) назарий-ғоявий мазмун ва методологик

ёндашувларга эга бўлган янги типдаги фалсафанинг шаклланиши арафасида

турибмиз. Фалсафада содир бўлаётган мана шу жараёнга озми-кўпми ўз

ҳиссамизни қўшиш биз учун долзарб  ва истиқболий вазифа бўлиб қолади.

Алишер Навоий номидаги Самарқанд давлат университетида бир гуруҳ

файласуф-тадқиқотчилар 90-йилларнинг охирларидан бошлаб постноклассик

фалсафа ва фанлар методологияси муаммолари устида изланишлар олиб

боришмоқда3. Мазкур монографияда шу соҳада бажарилган ишлар ва қўлга

киритилган айрим натижалар умумлаштирилган.

Монография қуйидаги муаллифлар тамонидан тайёрланган:

СЎЗ БОШИ, 1- бўлим – фалсафа фанлари доктори Қўшоқов Ш.С.;
2- бўлим – тадқиқотчи Султонова Г.С.; 3- бўлим – тадқиқотчи

Муҳаммадиев Ҳ.Ҳ.; 4- бўлим – фалсафа фанлари доктори Қўшоқов Ш.С.,
тадқиқотчи – стажёр Нормаматова М.Н.; 5- бўлим – фалсафа фанлари доктори
Қўшоқов Ш.С.; 6- бўлим – тадқиқотчи Кубаева Ш.Т., ХУЛОСА- фалсафа
фанлари доктори Қўшоқов Ш.С.

1 Каримов И.А. Биз қуриш, яратиш йўлидан бораверамиз.- Т.: Ўзбекистон, 1995.- 98 бет
2 Қаранг: Ҳозирги замон фанида имконият муаммолари. Масъул муҳаррир: О.Файзуллаев, М.Н.Абдуллаева. Т.:
Фан, 1992.
3 Кушаков Ш.С. Постноклассическая наука и циклистика: точки соприкосновения в методологии и стиле
мышления// Материалы Первой Международной конференции циклы (г.Ставрополь, 25-30 октября 1999 года)
Часть первая.- Ставрополь, 1999.

1. ПОСТНОКЛАССИК ФАЛСАФА ВА ФАНЛАР:

ЙЎНАЛИШЛАР, МУАММОЛАР ВА ҒОЯЛАР

1.1. Фалсафада янгиланиш тўлқинлари (классик тасаввурлардан

постноклассик ғоялар томон)

Ўтган асрнинг ўрталаридан бошлаб фалсафа ва фанда парадигмал

янгиланишга олиб келадиган ижтимоий тажриба ва экспериментал

тадқиқотларга асосланган назарий-ғоявий, концептуал, эпистемологик ва

методологик ўзгаришлар содир бўла бошлади. Бу ўзгаришлар фалсафа ва фанда

постноклассик ғоялар, тасаввурлар, тафаккур тарзи ва услубий ёндашувларнинг

шаклланишига олиб келмоқда1.

Нафақат назарий тафаккур жабҳаси, балки техносфера соҳасида ҳам

жиддий янгиланишлар амалга ошмоқда, унинг доирасига кирган техник

комплекслар ва тузилмаларни (адрон коллайдеридан тортиб интернетгача)

асосли равишда постноклассик технология деб белгилаш мумкин.

Шундай қилиб, ҳозирги замон маънавият, фалсафа, фан ва техник

тизимларда «постноклассик» номи билан ифодалаш мумкин бўлган инновацион

тараққиёт жараёнлари содир бўлиб, уларнинг жамиятнинг барча жабҳаларига

таъсир кўрсатиши инсоният цивилизациясининг постноклассик ижтимоий-

маданий оламини бунёд бўлишига олиб келмоқда. Бошқача қилиб айтганда,

жадал суратлар билан амалга ошаётган ахборотлаштириш,

компъютерлаштириш ва глобаллашув жараёнлари оқибатида содир бўлаётган

ижтимоий-маданий инқилоб постноклассик маданият ва технологиянинг

инновацион оламини яратмоқда2.

1 Айрим фундаментал фанлар тараққиётининг ҳозирги замон босқичини «постноклассик» атамаси билан
ифодалаш Русия файласуфларига тегишлидир. Бу ҳақда Қаранг: Кохановский А.П. Философия и методология
науки. – Ростов н/Д: Феникс, 1999. –с. 41-44.
2 Қаранг: Кушаков Ш.С. Виртуальность как универсалий культуры XXI века // Фалсафа ва фанлар
методологияси муаммолари. Аллома Омонулла Файзуллаевнинг 90 йиллик юбилей ўқишларига бағишланган
илмий назарий ўқишлари материаллари. – Т.: Фалсафа ва ҳуқуқ институти, 2011, 1-китоб. 54 бет.

Энди мавзуда белгиланган муаммони кўриб чиқишни «классик»

атамасининг изоҳига тўхталиб ўтишдан бошлаймиз.

Фалсафа ва фан тараққиётини диахроник (юн. dia+chronac – вақт оралиғи)

ёндашув асосида тадқиқ қилишга нисбатан «классик», «классика» (лот classik -

намунали, биринчи даражали) атамалари 2 маънода ишлатилади:

1. Маълум маънавий ҳосила ёки қадрият мазмуни бойиб бориши

жараёнида тараққиётнинг энг юқори даражасига кўтарилиши.

Масалан, Перикл давридаги Қадимги Юнонистон маданияти

тараққиёти, XV асрда ўзбек адабиётини А.Навоий, Лутфий

ижодларида ривожланиши.

2. «Классик» сўзини иккинчи маъноси маълум даврга хос

маънавий ҳосила ёки қадриятни турдош қадриятлар орасида

янги сифатга эга бўлган такомил ҳолатга, қисмлари гармоник

мутаносиб, намуна даражасига етишганини ифодалайди.

Масалан, немис классик фалсафаси, Дарвиннинг эволюцион

назарияси, Эйнштейннинг нисбийлик назарияси  ва бошқалар.

Илмий тадқиқотда қўлланиладиган атамалар маълум маънода нисбий

хислатга эга эканлигини кўзда тутиб, фалсафа ва фаннинг классик, ноклассик

ва постноклассик босқичлари мавжудлигини қайд қилиш мумкин. Бу атамалар

маълум вақт оралиғида ҳукм сурган турдош қарашларга хос умумий

белгиларни, ғоявий-мантиқий ва категориал ворисликни белгилаш, англаш

имкониятини беради.

Айтиш керак-ки, фан ва фалсафа ўртасида у ёки бу шаклда концептуал ва

методологик боғланиш, алоқадорлик намоён бўлсада, лекин улардаги классик,

ноклассик ва постноклассик хусусиятларига эга бўлган босқичлар вақт

жиҳатдан параллел мосликка эга эмас, аксинча, диахроник асимметрия мавжуд.

Классик фалсафанинг дастлабки тамал тошлари Қадимги Юнонистон

маънавияти оламида қўйилган. Бундай баҳолашнинг боиси шундан иборатки,

биринчидан, Қадимги Юнон мутафаккирлари фалсафани вужудга келишида

роль ўйнаган боислар ва сабаблар хусусида метафалсафий мулоҳазалар

юритишган1. Иккинчидан, антик фалсафада унинг дунёқарашли, онтологик,

гносеологик, аксиологик, мантиқий, ахлоқий қисмлари ва жиҳатлари ўзаро

мутаносиб боғланган бўлиб, у олам ва инсонга нисбатан бир бутун рационал-

тизимли қарашни ифода этган (масалан, Платон, Аристотель, Демокрит ва

Эпикурнинг фалсафий таълимотлари).

Классик фалсафа ўзини юксак поғонасига Гегелнинг ижодиётида

кўтарилди. Гегель фалсафаси, биринчидан, классик фалсафанинг муаммолари

ва изланишларига якун ясади, иккинчидан, даврнинг бир қанча ижтимоий,

маънавий, илмий масалаларига жавоб бера олмасдан ўзини чекланганлигини

кўрсатди.

Классик фалсафага оид умумий хислатлар мавжуддир. Бу фалсафа барча

нарсаларни бошқарадиган умумий қонуниятни, унга асос бўлган субстанцияни,

тафаккур ва борлиқ бирлигини, олам ва инсон фаолиятида ҳукм сурадиган

универсал оқилоналикнинг мавжудлигини тан олади.

XIX асрнинг биринчи ярмида Европада жиддий иқтисодий, ижтимоий,

маданий, маънавий ва фан-техник ўзгаришлар содир бўлди. Хусусан, биринчи

капиталистик иқтисодий инқирозлар, ижтимоий ихтилофлар, маданият ва

санъатда классицизм тамойилларини ҳаётдан орқада қолгани, оламнинг

механистик тасвирини назарий ва услубий чекланганлиги, фалсафани ҳаёт ва

махсус фанлардан узоқлашганлиги аён бўла бошлади. Гегель фалсафаси турли

таълимот ва дунёқараш соҳиблари (С.Киркегор, О.Конт, К.Маркс ва бошқалар)

томонидан танқид остига олинди. Мана шундай шароитда янги типдаги

фалсафани ишлаб чиқиш эҳтиёжи туғилди.

XIX асрнинг биринчи ярмида классик фалсафадан кескин фарқ

қиладиган, янги парадигмал ғоялар ва тамойилларга эга  бўлган ноклассик

фалсафа вужудга келди. Булар қаторига позитивизм, ҳаёт фалсафаси, марксча

фалсафа, янги кантчилик, герменевтика оқимлари киради.

1 «Метафалсафа» тушунчаси ҳақида қаранг: Кушаков Ш.С. Дисциплинарность и метафилософия XXI века //
Философия и будущее цивилизации. Тезисы докладов и виступлений IV Российского философского конгресса
(Москва, 24-28 май 2005 г.) Том 1. -М,: Современные тетради, 2005. –с. 352-353

Шу билан бирга ноклассик фалсафа классик фалсафа қадриятларини

бутунлай  йўққа чиқармади, улар ўртасида маълум миқёсида категориал,

гносеологик ва муаммовий ворислик мавжуддир. Айтайлик, биринчи

позитивизмда оламда универсал қонунларнинг амал қилиши ғояси ўз кучини

сақлаб қолди. Шу билан бирга позитивизмнинг учта тарихий шакллари учун

умумий бўлган:

- фан фақат тажрибада берилган маълумотларни тавсиф қилади, деган

эпистемологик қоида;

- дунёқарашга молик масалаларни метафизик қараш сифатида илмий

тафаккур доирасидан чиқариб ташлашга уриниш;

- фанни ижтимоий-маданий, маънавий ва институционал тузилмалар

билан боғланганлигини инкор қилиш;

- фанни белгилардан иборат бўлган ҳукмлар тизими сифатида тавсифлаш;

- ҳақиқатни ночин ҳукмлардан ажратадиган бирдан-бир илмий усул –

верификация, деган услубий қоиданинг қабул қилиниши каби ғоялар,

тамойиллар ва қоидалар позитивизмнинг учинчи тарихий шакли бўлган

ноклассик неопозитивизмни назарий-ғоявий инқирозга олиб келди.

Ноклассик фалсафанинг барча йўналишлари учун (улар қандай

умумназарий ва методологик мавқени эгаллашмасин) бир умумий хислат-бинар

(лот. binarius - иккиламчи) тафаккур хосдир. Бунинг боиси нимада? Айтиш

мумкинки, қарама-қаршиликлар ва зиддиятларга тўла бўлган индустриал

жамият тараққиётига олиб келган омиллар ва жараёнлар маънавият, маданият

ва тафаккурда бинар муносабатларни акс эттирадиган образлар, тасаввурлар ва

тушунчалар билан иш кўришни тақазо этган.

Фалсафий муаммоларни муҳокама қилишда бинар тафаккур тарзи ва

ёндашув асосида мулоҳаза юритишда ҳаёт фалсафасида ҳаёт (иррационал

моҳият) ва борлиқ, марксистик фалсафада қарама-қаршиликлар кураши, янги

кантчиликда қадрият ва борлиқ, умумлаштирувчи ва индивидуалллаштирувчи

билиш усуллари, руҳий таҳлил фалсафасида онгсизлик ва онглилик,

феноменологияда эйдетик моҳият ва натурализм (эмпирик англаш),

экзистенциализмда инсон экзистенцияси ва ҳаётнинг бемаънилиги,

герменевтикада тушуниш ва тушунтириш, структурализмда шакл ва муносабат

каби бинар тушунчаларига таяниб иш кўриш марказий ўринни эгаллайди.

ХХ асрнинг ўрталарига келиб бинар тафаккур тарзи ва маънавий-

мафкуравий ёндашув асосида ишлаб чиқилган фалсафий таълимотларнинг

чекланганлиги аён бўлди. Тўғри, дастлабки вақтда неопозитивизм бир қатор

ижобий натижаларни қўлга киритди. Унинг намоёндалари мантиқий-математик

аппаратга таяниб илмий билиш структураси, фаннинг функциялари, унинг

семиотик ва эпистемологик  муаммоларини таҳлил қилишди. Лекин, бир қатор

камчиликлар ҳам намоён бўлди.

Хусусан, фалсафа предмети ниҳоятда торайтирилди. Верификация

тамойили универсал усул эмаслиги маълум бўлди. Фалсафий тадқиқот

доирасига киритилган мантиқий ва лингвистик муаммолар, олинган натижалар

мутлақлаштирилди. Фан тараққиётининг объектив ва субъектив омиллари,

жамият ва маданият билан боғлиқлиги инобатга олинмади. Бу ҳолат фалсафий

изланишларга янги ижодий импульс берди.

К.Поппер постноклассик фалсафанинг шаклланишида муҳим роль

ўйнаган бир қатор ғояларни олға сурди. Унинг фикрича, фалсафанинг асосий

вазифаси илмий билишнинг ўсиши ва илмий билимни ноилмий билимдан

ажратиш йўлларини, усулларини ўрганишдир. Махсус фалсафий усул йўқ,

фақат масалани аниқ қўядиган ва ҳал бўлган ечимни танқидий таҳлил

қиладиган рационал баҳс методи бор холос.

Илмий билишни ноилмий билишдан ажратиш усулини К.Поппер

демаркация усули деб атади. Бу усулнинг муҳим томонини раддия ташкил

қилади. Илмий билиш тарихи асослаш ва рад этиш жараёнлари, уларни бир-

бирига айланишидан иборат. К.Поппер постноклассик эпистемологиянинг

шаклланишида муҳим роль ўйнаган яна бир тамойилни ишлаб чиқди. Унга кўра

бирон-бир тарзда рад этилиши имкониятини сақлаган назариягина илмий

бўлиши мумкин. Рад этилиши мумкин бўлмаган ғоя ёки тушунчадан иборат

бўлган таълимот (назария) илмийлик хислатига эга бўлмайди. Бундай

ёндашувга кўра метафизика, астрология, марксистик тарих назарияси,

Фрейднинг руҳий таҳлил таълимоти фан эмас, улар фальсификацияланиш

талабларига жавоб бермайди.

Илмий билишнинг ўсиши дадил фаразларни олға суриш ва муаммони ҳал

бўлишга олиб борадиган рад этиш туфайли содир бўлади. К.Поппернинг

таъкидлашича, илмий билишнинг ўсиши умумий оламий эволюцион

жараёнларнинг хусусий кўринишдир. Шу боис, файласуф постноклассик

эволюцион эпистемологияни асосчиларидан бири ҳисобланади.

Постноклассик фалсафанинг вужудга келиши ва шаклланишига ҳисса

қўшган файласуфлардан бири Майкл Полан ҳисобланади. Унинг 1958 йилда

чоп этилган «Шахсиятли билим. Посттанқидий фалсафа йўли томон» асарида

ноошкора билим концепцияси баён этилган.

Ноклассик фан методологиясида шахссизлантирилган илмий билишнинг

объективлиги, мантиқий изчиллиги, тизимлилиги илмий рационалликнинг

қатъий нормалари сифатида тан олинди. Шундай экан, илмий тадқиқотда

бирон-бир субъектив омилга ўрин қолмаслиги керак. Мана шу фикрга

М.Полани эътироз билдириб, ўзининг шахсиятли билим концепциясида

ижтимоий, маданий ва психологик омиллар тадқиқотчининг малакаси ва

интелетуал қобилиятига таъсир кўрсатиш орқали муҳим эвристик роль

ўйнашини асослаб берди.

Постноклассик фан фалсафаси ва методологиясининг яна бир йўналиши

америкалик файласуф ва фан тарихчиси Т.Кун томонидан ишлаб чиқилган.

Астрономия фанида содир бўлган Коперникча инқилобни тадқиқ қилар экан, у

янги илмий таълимот ва дунёқарашга ўтишда нафақат ички илмий изланишлар,

балки турли ижтимоий-маданий омиллар ҳам катта таъсир кўрсатишини

аниқлади.

1962 йилда Т.Куннинг «Илмий инқилоблар структураси» китоби чоп

қилинди. Китоб кўп тилларга таржима қилинди, катта қизиқиш ўйғотди. Унда

билдирилган ғояга кўра фаннинг асосини илмий ҳамжамият ташкил қилиб, у

ўхшаш таълим ва тадқиқ қилиш малакасига эга бўлган маълум соҳанинг

мутахассисларидан иборат. Фаннинг асосий структуравий бирлиги

парадигмадир. Парадигма самарали ечимни берадиган, илмий ҳамжамият

аъзолари томонидан тан олинган концептуал модель ёки назариядир1.

Постноклассик фан фалсафаси ва методологиясида фан тараққиёти

(эволюцияси) ва илмий инқилоб янги мазмунга эга бўлди. Т.Куннинг

концепциясида илмий инқилоб парадигманинг алмашинуви сифатида

тушунтирилади. Парадигманинг алмашинуви диахроник структурага эга бўлиб

бир қатор босқичларни ўз ичига олади:

- илмий тармоқнинг генезиси (олд парадигмал давр);

- нормал фан (парадигмал давр);

- нормал фан инқирози;

- илмий инқилоб (парадигманинг алмашинуви).

Олдпарадигмал даврда илмий мактаблар ва таълимотлар рақобат

қилишади, умум тан олинган концепция ва тадқиқот усули ҳали йўқ. Маълум

басқичда рақобатлашаётган концепцияларнинг бири ғалаба қозонади, бўлажак

парадигманинг асоси бўлиб қолади. Олдин очилган «аномал фактлар»

тушунтирилади.

Фан тараққиётининг парадигмал концепцияси жиддий баҳс ва

мунозараларга сабаб бўлди. Файласуфлар, биринчидан Т.Кун ишлатган

парадигма тушунчасини ноаниқ, деб баҳоладилар, иккинчидан, маълум фан

парадигмаси доирасида ҳам илмий инқилобни содир бўлиши мумкинлигига

эътиборни қаратдилар. Шундан кейин Т.Кун ўзининг концепциясига баъзи-бир

аниқликлар кирита бошлади. Хусусан, у «парадигма» тушунчасини

олимларнинг маълум билим тармоғига тегишли эканлигини, уларнинг илмий

фаолиятлари маълум қоидалар тизимига бўйсунишини ифодалайдиган

тармоқлар матрицаси тушунчаси орқали таърифлашга ҳаракат қилди.

1965 йил Лондондаги Бедфорд – коллежда бўлиб ўтган симпозиумда

онда-сонда содир бўладиган парадигмал инқилоб эмас, балки тез-тез амалга

ошиб турадиган илмий микроинқилоблар ғоясини олға сурди. Америкалик

1 Кун Т. Структура научных революций. - М.: Прогресс, 1977. –с. 11

файласуф, постноклассик эволюцион эпистемология йўналишини йирик

вакилларидан бири С.Тулмин Т.Кун билан баҳслашар экан, унинг илмий

микроинқилоблар ғоясини «концептуал янгиланиш», «концептуал инқилоб»

атамалари билан белгилади1.

Т.Кун концепциясининг фалсафий маъноси шундан иборатки, илмийлик

ва рационаллик мезонлари фан тараққиёти учун ягона ва мутлақ эмас, балки

тарихан нисбий қийматга эгадир. Парадигманинг мазмуни ўзлаштирилгандан

кейин тадқиқотчилар оламга шу парадигма нуқтаи назарга асосланиб

қарайдилар.

Шундай қилиб, Т.Куннинг концепцияси постноклассик фан фалсафаси ва

методологиясининг шаклланиши ва тараққиётида муҳим аҳамиятга эга бўлди.

Илмий билиш белгилар, ҳукмлар ва тушунчаларнинг маънолари билан

синтактик ва семантик таҳлил, ҳамда, верификация усуллари билан ишлаш,

деган неопозитивистик қоида ҳали ўз кучига эга бўлган бир пайтда, ижод

қилиш механизми ва қонуниятларини ўрганишга бўлган қизиқиш кучайиб

кетди2, табиий-ки, қайд этилган неопозитивистик қоида бундай изланишларга

методологик асос бўла олмас эди.

Илмий билиш ва ижодиётнинг методологик асослари билан боғланган

муаммо устида ишлаш К.Поппернинг шогирди Имре Лакатосни мазмунан

постноклассик характерга эга бўлган илмий-тадқиқот дастури концепциясини

яратишга олиб келди. Бу концепциянинг эпистемологик ядросини «муаммо»

тушунчаси ташкил қилади.

Илмий тадқиқот дастурини қиймати изланиш қайси томонга-прогрессив

ёки регрессив томонга силжиши билан белгиланади. Бунда «илмий инқилоб

бир тадқиқот дастури бошқасини (прогрессив ҳолда) қисиб чиқаришини

билдиради»3.

1 Тулмин С.Концептуальные революции в науке // Структура и развитие науки. -М, 1978. –с 170-189.
2 Қаранг: Азизқулов А.А., Қўшоқов Ш.С., Илмий ижодиёт, фалсафий ва илмий назарий муаммолар. --
Самарқанд: СамДУ, 2003. 19-21 б.
3 Лакатос И.История науки и ее рациональные реконструкции // Структура и развитие науки. -М.: 1978. –с 216-
217

Лакатос концепциясининг асосий ғояси шундан иборатки, илмий

тадқиқот дастури фан бирлигини ташкил қилиб, илмий билиш тараққиёти

билишнинг «ички тарихи» бўлган илмий-тадқиқотлар рақобати натижасида

содир бўлади. Дастурнинг структураси қуйидагилардан иборат:

- «ташқи» фундаментал асосдан ташкил топган ва келишув натижасида

қабул қилинган «қаттиқ ядро»;

- тадқиқот майдонини белгилайдиган, ёрдамчи гипотезалардан иборат

бўлган ва аномалияларни башорат қилаоладиган ҳимоя камарини ажратиб

берадиган «ижобий эвристика».

Лакатосни фикрича, аномалиялар эмас, балки «ижобий эвристика»

илмий-тадқиқотлар дастурлари учун керак бўлган муаммоларни танлашини

белгилайди. Илмий тадқиқот дастурини ҳаракатчан, тез ўзгарувчан қисмини

«ижобий эвристика» ташкил қилади. Агар илмий-тадқиқот дастурининг

назарий қисми юксалиб борса, илмий юксалиш амалга ошади. Ва, аксинча,

дастурнинг назарий қисми эмпирик даражадан орқада қолса, фанда инқироз

содир бўлади. Бир турдаги объектни ўзига хос методологик ёндашувларга,

илмий анъанага эга бўлган илмий мактаблар тадқиқ қилиб борганда рақобат

муҳити юзага келади. Бунда қайси ҳамжамият ёки мактабнинг дастури

бошқаларига қараганда кўпроқ фактларни тушунтириб берса, шу дастур ғолиб

чиқади.

Лакатоснинг фикрича илмий-тадқиқот дастурлари тараққиётини

методологик таҳлил даражасида кўриб чиқишда, уларнинг ички ва ташқи

тарихи мавжудлигини инобатга олиш керак.

Тадқиқотлар дастури методологияси Т.Кун ва П. Фейерабенд томонидан

танқид қилинди. Хусусан, Т.Куннинг берган талқинига кўра Лакатоснинг

концепциясида прогрессив илмий-тадқиқот дастуридан инқироз (регрессив)

ҳолатда бўлган дастуридан ажратадиган мезон (меъёрий кўрсаткич)

бегиланмаган. Фейерабенд эса Лакатоснинг илмий-тадқиқот дастурида

ифодаланган илмийлик стандарти «чиройли сўзлардан» бошқа ҳеч нарса эмас,

деб баҳолайди.

Лакатос бу фикрларга эътироз билдириб, илмий-тадқиқот дастурларини

прогрессив ва регрессив, ички ва ташқи, ақлий ва ноақлий, факт ва аномалиялар

каби  жиҳатларини алоҳида-алоҳида ажратиб, фанни рационал қайта тиклаш

бизга илмий билиш  юксалишининг ҳам мезонлари, ҳам реал тарихини беради,

деб таъкидлайди1

Шу билан бирга Т.Кун ўзи ишлаб чиққан фаннинг парадигмал назарияси

билан И.Лакатоснинг фан бирлиги сифатида олинган илмий-тадқиқот дастури

концепцияси ўртасида ўхшашлик борлигини қайд қилди2.

Фаннинг ижтимоий ҳаёт ва маданиятнинг барча жабҳалари билан

боғланганлиги, шу боис фан жамиятдан турли импульслар олиши, кўп хиллик

ва эпистемологик тармоқланиш тадқиқотлар моҳиятини намоён этиши

постноклассик фан методологиясига бир қатор ноанъанавий тасаввурлар

киритган Поль Фейерабенднинг плюралистик методологиясида ўз аксини

топди.

Фейерабенд назарий ва методологик плюрализм ёндашувини ҳимоя

қилади. Яъни, ҳаётда ўзаро тенг билим турларини кўп хиллиги мавжуд ва бу

ҳолат билишни юксалишига, шахсни камол топишга олиб келади. Фан

тараққиётини энг самарали босқичи – муқобил қарашлар давридир. Бунинг

заминида олимлар дунёқарашидаги, методологик ёндашувлардаги кўп хиллик

ётади.

Назарий ва услубий плюрализм концепциясини Фейерабенд «Методга

қарши» асарида ривожлантирди. Китобнинг кичик сарлавҳаси «Анархистик

билиш назарияси очерклари» деб номланган. Фан ва маданият тарихига

берилган анархистик талқинган кўра, билиш стихияли равишда шаклланади.

Олим ўзининг фаолиятида битта универсал тамойилга таянади: «ҳамма нарсага

рухсат берилган»3. Бу тамойилга кўра тадқиқотчи ҳар қандай самарали

кўринган усул, назария, амалиёт ва ёндашувлардан фойдаланиш мумкин.

1 Лакатос И.Кўрсатилган асар. 228-265 б.
2 Т.Кун Замечания на статью И.Лакатоса // Структура и развитие науки. –с. 271-271.
3 Фейерабенд П.Избранные труды по методологии науки. -М., 1986. –с.147.

Фейерабенднинг плюралистик методологияси Х.Патнем, Агасси, Тулмин

ва бошқа файласуфлар томонидан танқид қилинди. Танқидга жавоб берар экан,

П. Фейерабенд қуйидаги асосларни келтиради.

1. Пралиферация тамойили. Пролиферация атамаси биология фанидан

олинган бўлиб, ўсимлик ёки ҳайвонларда янги ҳужайраларнинг ҳосил бўлиши

ҳисобидан тўқималарнинг ўсиб кўпайишини, тармоқланиб кетишини

билдиради. Фейерабенднинг асосий ғоясига кўра, билимнинг ўсиши

альтернатив назарияларни ишлаб чиқиш йўли билан «томир тортиши» ва

тармоқланиб кетиши шаклида содир бўлади. Тармоқланиш жараёнида ҳосил

бўлган ва бирламчи тана-назарияга нисбатан шаклланган назариялар ўзаро

дедуктив боғланмаган, умумий меъёрий қоидаларга эга эмас, улар турли

тушунчалар ва усллардан фойдаланади.

Фейерабенднинг таъкидлашича, назариялар ва уларнинг асосида ётган

фактлар ўртасида фақат маълум даража фарқлар мавжуд. Шу боис, назария ва

факт ўртасидаги номувофиқлик топиш, унинг устида мулоҳаза юритиш

альтернатив назарияни олға суриш билан якунланади. Бундан келиб чиқадики,

билиш қандайдир тугалланган такомил идеалга эришиш жараёнини эмас, балки

ҳар доим кўпайиб бораётган альтернативалар океанини билдиради.

Пролеферация тамойили нафақат янги альтернативлар яратишни тавсия

қилади, балки олдинги рад этилган назарияларни йўқ қилиб юбормаслик

қоидасини ҳам ўзида сақлайди, яъни, назариялар ўртасида ғоявий-концептуал

ва муаммовий ворислик борлигини тан олади.

2. Қатъий альтернативалар. Фанда ҳар қандай альтернатива ҳам тенг

даражада танқид қилиш қобилиятига эга бўла олмайди. Фақат қатьий

концептуал асос ва эмпирик гувоҳликка эга бўлган назариягина альтернатив

ёндашув ролини ўйнаши мумкин.

3. Тараққиёт модели. Фейерабенд ўзини концепциясида илмий

юксалишнинг плюралистик моделини бой тарихий ва мантиқий далилларига

таяниб ишлаб чиқди. Бу моделни мазмунига кўра, илмий фаолиятнинг асосий

мазмунини у ёки бу ҳодисаларни тушунтириш мақсадида назарияларни ишлаб

чиқиш, қатъий альтернативалар ёрдамида бу назарияларни танқид қилиш ва рад

этилган назарияларни фаолият доирасидан чиқара оладиган рақобатбардош

назариялар билан алмаштириш ташкил қилади. Тадқиқот натижасида биз

узлуксиз яратилаётган ва рад этилаётган назариялар: Т,ТI,ТII,ТIII,…қаторига эга

бўламиз. Фан методологиясининг вазифаси шу назариялар ўртасидаги

муносабатни тадқиқ қилишдир.

4. Мос келиш. Ноклассик фан фалсафаси ва методологияси доирасида

маълум назариядан мантиқан бошқа хил назариялар келиб чиқиши мумкин,

деган фикр билдирилган эди. Шу фикрга эътироз билдириб, Фейерабенд икки

назария: ТваТI ўртасида:

1) Т назария ТI назария таркибига кира оламайди;

2) Т назарияни ТI назария асосида тушунтириб бўлмайди;

3) Т назария ТI назарияга асос бўла олмайди, шаклидаги муносабатлар

мавжудлигини кўрсатади.

5. Тарихий масала. Кўпасрлик фан ва интеллектуал тараққиёт тарихига

назар ташласак, илмий таълимотлар ўртасидаги рақобатларни, Т ва Т1

назарияларни ўзаро қиёсланмаслиги ва бир-бирини рад этиш ҳолатлари

мавжудлигини исботлаб берадиган кўплаб далилларни кўришимиз мумкин.

6. Методологик масала. Илмий назариянинг ҳақиқий кучи ундан башорат

қилиш учун асбоб сифатида фойдаланишда эмас, балки унинг заминида турган

жузъий (локал) грамматика орқали «нарсалар табиатини» белгилаб бериш (яъни

объект хоссаларини тушунтириб бериш) фаолиятида тўла намоён бўлади1.

Шундай қилиб, Фейерабенд ўзининг плюралистик методология

концепцияси, ундаги асосий тамойилларга нисбатан таниқли файласуфлар

томонидан билдирилган эътирозларга мантиқий ва тарихий ёндашув асосида

жавоб беришга ҳаракат қилди2.

1 Фейерабенд П.Ответ на критику// Структура и развитие науки. –с. 419-470.
2 Фейерабенд П.Ўша асар.- 419-470 б.

Постноклассик фалсафанинг
постмодернистик сиймоси

Структурализм муаммолари маконидан чиққан, унда пайдо бўлган

тамойиллар ва парадоксларга «ноструктуравий» назар ташлаган йўналиш

сифатида поструктурализм постмодернизм билан турдош тафаккур сиймоси

бўлиб, постноклассик фалсафасининг муҳим ирмоғини ташкил қилади.

Постмодернизм йўналишига концептуал ва ижтимоий-маънавий озуқа берган

тадқиқотчилар – Деррида, Лиотар, Фука, Делёз, Бодрийяр ва бошқалар дастлаб

структурализмдан мерос қолган белги, тил, маъно, уларнинг шахсий, ижтимоий

ва маънавий ҳаётдаги роли ва аҳамиятини танқидий таҳлил қилиш жараёнида

постмодернистик ғоялар даражасига чиқадилар. Шу боис қисқача

поструктурализм ҳақида мулоҳаза.

Ночизиқли тафаккур ва билишга плюралистик ёндашувни

постпозитивизм маълум маданий ва маънавий муҳитда содир бўладиган фан

тарихи ва эпистемологияси материалларида намойиш этган бўлса, шунга

ўхшаш тафаккур тарзи ва ёндашувни поструктурализм ижтимоий-гуманитар

фанлар ва маънавий ҳаёт соҳаларидан олинган кузатишлар ва маълумотларга

таяниб ишлаб чиқди.

Поструктурализм намоёндалари назарида 1968 йилда Францияда содир

бўлган воқеалар фаннинг шафқатсиз воқелик олдида нақадар кучсиз

эканлигини кўрсатди. Фан ва фалсафа ижтимоий ларзаларни башорат қила

олмади, объектив билим ва ҳақиқат деган нарсаларнинг обруси тушиб кетди,

ҳокимиятни қисиш панжаси ҳамма жойга тарқалган.

Постструктурализм интенцияси қуйидаги муаммоларга қаратилди:

- мантиқлаштирилган ғарб метафизикасини танқид қилиш;

- ҳокимиятнинг барча жабҳаларида вужудга келадиган мажбурлаш

стратегиясини фош этиш;

- структурадан ташқарида турган ва ҳокимият назорат қилмайдиган

маргинал эркинлик худудларини излаш;

- зўравонлик хислатига эга бўлган тилдан эркин талқин қиладиган

матнларга ўтиш1.

Постструктурализмда ишлаб чиқилган бир қатор тушунчалар –

деконструкция, матн, логомарказ, тил, дискурс, маъно ва бошқалар

постмодернизм ва постноклассик фалсафанинг концептуал таркибига кириб

бормоқда.

Постмодернизм фалсафаси
постноклассик фалсафанинг
йўналиши сифатида
Постмодернизм ХХ асрнинг охирги чорагида Ғарб цивилизациянинг

маънавий ҳаётида содир бўлаётган чуқур ўзгаришларни ифодалайдиган

тушунча бўлиб, ижтимоий-гуманитар фанларда, шу жумладан, фалсафада кенг

қўлланилмоқда. Тадқиқотчиларнинг фикрича, фалсафа сифатида

постмодернизм мавжуд эмас2. Айни пайтда постмодернизмга бағишланган

беҳисоб фалсафий мақолалар ва рисолалар чоп этилган.

Маълумки, табиатшунослик фалсафаси мавжуд. Бу фалсафий йўналиш

ҳам ҳозирги пайтда постноклассик фалсафа доирасига кириб бормоқда. Шунга

ўхшаш, постмодернизм фалсафа  бўлмаса ҳам, у қўйган ижтимоий, маънавий,

аксиологик, эпистемологик ва методологик муаммолар хусусида фалсафий

мулоҳазалар юритиш мумкин. Бундай мулоҳазалар, табиийки, постмодернизм

фалсафаси предметини ташкил қилади.

Дастлабки ишчи таъриф сифатида постмодернизм фалсафаси предметини

қуйидагича белгилаш мумкин: постмодернизм фалсафаси инсон ва

жамиятнинг маънавий ҳаётини, дунёқараш, мафкура, ақл ва онг, матн ва

маъно, уларнинг намоён бўлиши, функциялари ва ижод қилиниши

масалаларини қатъий плюрализм, эркинлик ва тенгтомонлик

тамойиллари асосида ўрганадиган постноклассик фалсафий йўналишидир.

1 Делез Ж., Гваттари Ф.Капитализм и шизофрения: Анти-эдип. - М., 1990; Усмонова А.Р.Поструктурализм //
Новейшей философский словарь. -Минск, 1999. –с 537.
2 Малахов В.С.Постмодернизм // Современная западная философия: Словарь. - М.: 1998. –с. 325.

Энди мавжуд адабиётларга 1 таяниб, постмодернизм кўтарган айрим

масалаларни баён қилишга ўтамиз.

Постмодернизмда муҳокама қилинган бир қатор масалаларнинг томири

классик ва ноклассик фалсафада кўриб чиқилган масалаларга бориб тақалади.

Шундай масалалардан бири рационаллик масаласидир. Бу бежиз эмас, албатта.

Рационаллик, яъни ақлий билиш, оқилона режалаштириш, башорат қилиш

инсон ва ижтимоий муассасалар фаолиятини мутаносиблаштиради, ирода

энергиясини йўналтиради, манфаатларни ҳам бирлаштиради, ҳам бир-биридан

йироқлаштиради, ҳар қандай кучларнинг қўлида ҳукмронлик қилиш қуролига

айланади.

Янги замонда рационаллик тараққийпарвар модернистик тасаввурларга

асос бўлди. Ақл ҳақиқат ва адолат меъёри деб топилди. Тараққиёт деганда фан

ва маърифатни ривожланиши, табиат устидан технологик ҳукмронлик қилиш ва

моддий фаровонликка эришиш тушунилган.

Модернистик қарашларнинг мухолифлари ҳам бўлган. Руссо ва Гердер,

Берк ва Токвил бундай қарашларни танқид қилар эканлар, анъаналарнинг

ижобий  аҳамияти, тараққиётнинг зиддиятли томонлари ва индивиднинг

яккаланиб қолиши, тараққийпарвар ғояларда вайронкорлик мойилликлари

борлигини таъкидлаб ўтишган.

Рационаллик ва тараққиёт ғояларига нисбатан билдирилган салбий

баҳолар ва ёндашувлар М.Хайдеггер фалсафасида ўз ривожини топди, ундаги

деструкция тушунчаси категория даражасига кўтарилди.

Хайдеггернинг таълимотида деструкция тушунчаси Ғарб тафаккури ва

метафизикасида ишлаб чиқилган конструкцияларни (ғоялар, қадриятлар,

шиорлар, лойиҳалар ва ҳаказолар) танқидий таҳлил воситаси билан парчалаб

юборишни, уларнинг маъно ва моҳиятининг ижобий ва салбий томонларини

очиб ташлашни билдиради. Файласуфнинг таъкидлашича, Ғарб рационаллиги

1 Райхман Д.Постмодернизм в номилистской системе координат // Флеш Арт. 1989, №1; Ильин И.П.
Поструктурализм. Деконструктивизм. Постмодернизм. -М., 1996; Козловская П.Культура постмодерна. –М.,:
1997; Кушаков Ш.С. Мозаичный постмодернизм и постнеклассическая диалектика: к новой парадигме
мышления // Фалсафа ва фанлар методологияси муаммолари. Аллома Омонулла Файзуллаев илмий-назарий
ўқишлари материаллари. -Т.: Фалсафа ва ҳуқуқ институти, 2009. -49-51 б ва бошқалар

ва технологияси инсонни борлиқдан узоқлаштирди, жамиятда дегуманистик

ҳолатлар ва муносабатлар кенг тарқалди.

Ғарб классик маданият, маънавият ва фалсафасига Хайдеггер томонидан

берилган деструктив танқид Ж.Дерриданинг деконструкция ғоясида давом

эттирилди. Ўз навбатида бу ғоя постмодернизм таълимотига таъсир кўрсатиб,

унда ўзининг ўрни ва маъносига эга бўлди.

Хўш, деконструкция, деконструктив фаолият нима учун керак?

Мустабидликка олиб борадиган, онгга сингиб соҳибининг, ижтимоий

тузилманинг винтига айлантириб қўядиган сўзлар ва маъноларни

фарқлаш,маънодаги фарқланувчи қатламларни ажратиб олиш, белгилаш

деконструкциянинг вазифасига киради.

Тафаккур мужассамлашган предмет матндир. Барчамиз матн билан иш

кўрамиз, маъноларни матнга узатамиз, ундан оламиз, тил ва матн эса ёзувга

айланади.

Ғарб тафаккурининг хислати шундан иборатки, матндаги маъно

иерархияси марказга интилиш ҳодисасини вужудга келтиради; сўзлар,

тушунчалар ва тамойилларда мақсад ва интилишлар маъноси ўрнашиб қолади.

Бу нарса «онто-тео-телео-фонологоцентризмни» келтириб чиқаради, яъни,

инсон ҳаёти ва борлиғини бир томонлама қилиб қўяди, сўзлар ва рационал

нормалар ҳокимлигига олиб келади. Бундай ҳолатни бартараф қилиш учун

деконструкцияни амалга ошириш, хусусан, матнлар хилма-хиллигига, марказий

тамойилларни четлаштиришга эришиш, борлиқ метафизикаси билан эмас,

балки тил ва матнлар билиш ишлаш, матн ортидаги метафораларни,

фарқланишларни, маъно ва сўзлардаги қайтарилишларини аниқлаш ва

тушуниш керак.

Ноклассик фалсафа йўналиши бўлган лингвистик структурализмда тил

структурасига, унинг синхронияси ва тизимли хислатларига, тил ва маданият

ўртасидаги муносабат масалаларига эътибор катта бўлган. Лингвистик

фалсафада эса чин маъно ва хатоликка олиб келиши мумкин бўлган тил ва

сўзлардан фойдаланиш усулларини тадқиқ қилиш устувор муаммо бўлган.

Бундан фарқлироқ Дерриданинг постноклассик концепциясида тил, маъно ва

матннинг ички ва ташқи борлиғи, улардаги умумийлик ёки кўпхиллик,

айнанлашиш ёки фарқланиш ижтимоий реалликка, ҳаёт ва тафаккур тарзига

таъсир кўрсатиши масалалари қўйилган.

Постмодернизм маълум тарихий ва ижтимоий-маънавий жараёнларнинг

ифодаси сифатида вужудга келди. Хусусан, бу ижтимоий ва сиёсий

антогонизмларни, ихтилофларни туғдирадиган тоталитаризм ва унинг

мафкурасини инқирозга тушиши, «қутбли» (чизиқли) тафаккурнинг

чекланганлигини англаш, ақлни чегараланмаган фаолияти турли ижтимоий,

маънавий ва экологик ларзаларга олиб келиши, сўз, матн ва техниканинг инсон

устидан ҳукмронлиги каби жараёнлар шулар жумласига киради.

Ҳар қандай янги маънавий-ғоявий йўналиш каби, постмодернизмнинг

дастлабки қадами классик ва ноклассик фалсафага оид ғоялар ва тамойилларни

танқид қилишдан бошланди. Хўш, нималар танқид остига олинди? Булар:

- чексиз ижтимоий ва маънавий тараққиёт ғояси;

- тараққиётнинг албатта фаровонлик ва такомилликка олиб келиши ғояси;

- ақлнинг ялпи даъвогарлиги (универсал рационаллик ёндашуви);

- олам ва инсон муаммосига илмий қараш ва ёндашувнинг устуворлигига

ишонч;

- бинар (дуалистик) дунёқараш;

- монистик тамойил, ёндашув;

- чизиқли тафаккур;

- ижтимоий ҳаёт ва инсонга мафкуравий ёндашув.

Илмий ёки фалсафий таълимотлар тараққиётида намоён бўлганидек,

постмодернизмда ҳам ғоявий ворислик қонуни амал қилади. Унда ишлаб

чиқилган ғоялар унсурлар сифатида модернистик онг ва амалиётда мавжуд

бўлган. Фақат бу модернистик унсурлар ХХ асрнинг янги шароити тақазоси

билан постмодернистик либосларга ўралди. Тўғри, постмодернистик ғоялар ва

ёндашувларнинг шаклланиши жараёнида бутунлай янги тасаввур ва қарашлар

ҳам яратилди. Бу Жан Лиотар ижодида яққол кўринади.

Жан Лиотар таълимотида, шу жумладан, постмодернизмда «нарратив»

атамаси таянч тушунча ролини ўйнайди. Бу тушунча тарихшунослик фанидан

олинган бўлиб, постмодернизм унга реалликни туғдирадиган феномен

маъносини берди.

Нарратив-ҳикоя бўлиб, унда матн жараёнга айланади. Инсон нима билан

шуғулланмасин, барча ҳолати сўзлашувда, матнда, ҳикояда, хуллас, наррацияда

мужассамланади.

Наррация нарративнинг айтилишидир. Унинг кичик бирлиги сўздир.

Наррацияда маънолар юзага чиқади, виртуал реаллик яратилади. Барча матнлар

нарративдир. Унинг таркибига яратилган ғоялар, таълимотлар, мифлар,

мафкуралар, турли мазмундаги нормалар киради.

Лиотарнинг фикрича, билишда «истеъмол» қилинадиган материал, ашё

нарративдир. Нарративлар турли тарихий даврларда дисскурснинг (тафаккур

жараёнининг) маълум шаклини мужассамлантиради.

Жамиятда айланиб юрган нарративларни 2га бўлиш мумкин:

макронорративлар ва микронарративлар. Макронарративлар мавжуд ижтимоий

тузумлар ҳукмдорлиги, қонунлар, ахлоқий нормалар, уларга оид тафаккур тарзи

ва ижтимоий муассасалар борлиғини воқеликка  чиқаради, асослаб беради.

Агар матнлар, маънолар, бор ва бўлажак воқеликнинг образлар ва

тушунчаларда гавдалантиришлар бўлмаса, тузилмалар ва муассасалардан нима

қолади? Лиотар мана шу нарсага биринчилардан бўлиб эътиборни қаратди.

Микронарративлар эса ҳар кунлик ҳаёт, жамоа, шахс ва бошқа жабҳаларни

ифодалайди.

Лиотарнинг таъкидлашича, дискурснинг ўзи метанаррация бўлиб, у

ижтимоий  мифологияни яратади. ХХ аср ҳалокатларидан кейин

макронарративлар ўзларининг ҳокимлик хислатини йўқота бошлади. Ақлнинг

ҳукмронлиги синдирилди. Янги замонда яратилган қадриятлар, ғоялар,

даъватлар инқирозга учради. Ялпи умумийликдан чекланган индивидуал

тажрибага, микронаративга ўтиш содир бўлмоқда.

Постмодернизмда ишлаб чиқилган яна бир муҳим тушунча – «ризома»

тушунчасидир. «Ризома» атамасини фалсафага 1976 йилда Делёз ва Гваттара

киритган1.

«Ризома» атамаси биология фанидан олинган бўлиб, ҳар томонга ўсиб

кетадиган томирлар мажмуаси бўлган кўпйиллик ўсимликни ифодалайди.

Постмодернизмда ризома матннинг маъноси ва бутунлигини ночизиқли ташкил

қилиш усулини билдириб, у туфайли матн ва маъно, биринчидан, ички

ҳаракатчан қобилиятга эга бўлади, иккинчидан, унда тушуниш ва тушунтириш

плюрализми мавжуд бўлади.

Делёз ва Гваттарининг таъкидлашларича, «ризома» тушунчаси

«структура» тушунчасига қараганда воқеликнинг дурустроқ ва аниқроқ

тавсифини беради, чунки бу структурада бўлган унсурларнинг қатъий

иерархиясини (марказга ёки тузилмага бўйсунишни) бартараф этади. Ризомада

марказ йўқ, у ўта мураккаб, ҳар томонга илдизлари ва навдалари отилган

ўрамни билдиради. Бу ерда «илдиз», «новда», «шох» сўзлари матндаги

маънолар, маънолар ҳолати ёки ҳаракатини ифодалайдилар.

Классик билиш назариясида билиш жараёни дарахтга ўхшатилган.

Ризома эса шунчаки танага эга бўлган томирли дарахт эмас, балки ҳар қаёққа

қараб ўсиб кетиши мумкин бўлган туганак ёки илдизпояни ўхшатадиган

моделдир.

Ризома ночизиқли ҳодисадир. Олам ўзагини (негизини) йўқотди,

дейдилар Делёз ва Гваттари. Ризомада ягона семантик марказ йўқ,

структурадан фарқлироқ полиморфик (кўп шаклли) хислатга эга. Ризомани

постмодернистлар ҳар томондан маконни қўшиб олиш имконияти бўлган

харитага ҳам ўхшатадилар. Бундай ризома-харита шаклланади, «новдаланади»,

ҳар томонга чиқиш йўлакларига эга бўлади.

Постмодернизмда асосий ижодий тамойил қатъий плюрализмдир.

Маданият майдонидаги барча унсурлар тенгдир: «олий» ва «қуйи» маданият

бўлмайди. Объектив, универсал ҳақиқатни излаш бефойдадир. Мулоқот тил

1 J.Delez, F.Gvattari. Rhizome. P,1976.

ўйинидир. Спонтан (ўз-ўзича содир бўладиган) ҳаёт тажрибаси ҳар қандай

билиш ва ҳақиқатдан устундир.

Постмодернизмда олға сурилган муҳим ғоялар ва тамойиллар:

- плюрализм;

- ҳар қандай жараён ёки воқеликка нисбатан очиқлик;

- ҳаётда матннинг ҳукмронлик роли;

- ночизиқли тафаккур ва маънолар ҳаракати;

- кўп қутбли дунёқараш, тафаккур тарзи, қадриятлар олами;

- маданиятлар тенглиги, юқори ва қуйи қадриятларнинг бўлмаслиги;

- ҳар қандай мафкуранинг миф эканлиги;

- ҳар қандай марказга интилиш тоталитаризмга олиб келиши ва

бошқалар.

Қайд этилган ғоялар ва тамойиллар синергетик ёндашув ва дунёқараш

доирасида ишлаб чиқилган тасаввурларга ўхшашлигини пайқаш қийин эмас.

Шу боис, постмодернизмни инсон ва жамият ҳаётини ўзига хос синергетик

манзарасини берадиган таълимот, деб фараз қилишга асос бор.

Яна бир фикр. Постмодернистик тадқиқотларда ноклассик фалсафий

йўналишларда мавжуд бўлган концептуал қарашлар ва ёндашувлардан тубдан

фарқ қиладиган ғоялар, тасаввурлар ва тамойиллар ишлаб чиқилди. Шундай

экан, айрим тадқиқотчиларнинг постмодернизм фалсафаси ва постноклассик

фан асимметрияси (номутаносиблиги) ҳақидаги ғоялари таажжуб ўйғотади.

Хусусан, файласуф Е.Я.Режабек ёзади: «олам образларини (моделларини)» кўп

хиллиги, уларнинг бир-бирларини тўлдиришларига (бойитишга) йўл

қўйилмайди, шу боис реалликнинг турли фрагментларини билишга қаратилган

у ёки бу умумий методологик қоида йўқ. Билиш фаолиятини таянч тамойили

ҳеч нарса билан чегараланмаган методологик анархимздир: ҳар қандай

қоидадан воз кечиш1. Келтирилган сўзларда 2та хато бор: 1) методологик

анархизм ғояси постмодернист эмас, балки постпозитивист П.Фейерабендга

1 Режабек Е.Я. Ассиметрия философии постмодерна и постнеклассической науки. Некоторые предворительные
выводы // Философия на рубеже веков. Спб, 1996. –с 51

тегишлидир; 2) постмодернизм таълимотида методологик қоидалар йўқ эмас.

Булар, масалан, плюрализм, маънолар ва қадриятлар тенглиги, ризома

тамойили ва бошқалар. Бундан келиб чиқадики, постмодернизм фалсафаси

билан постноклассик фан методологияси ўртасида маълум даражада

эпистемологик ва эвристик аналогия бор, дейишга ҳақлимиз.

Шундай қилиб, постмодернизм таълимот ва фалсафа сифатида

ижтимоият, маънавият ва индивид тафаккури оламларини ночизиқли динамик

манзарасини тасвирлайди, постноклассик тафаккур тарзини ўзига хос турининг

шаклланишига олиб келади. Демак, постмодернизм фалсафаси ризомани

эслатадиган кўринишда бунёдга келаётган постноклассик фалсафа

йўналишлари орасида ўз ўрни ва мавқега эга.

Тоталитар тузумни мужассамлантирган собиқ СССР парчаланиб

кетгандан кейин, уни ўрнида ташкил бўлган МДҲ мамлакатларида

постноклассик илмий ва фалсафий ғояларни ишлаб чиқиш фаоллашди.

Дастлаб Россияда ХХ асрни II ярмида жаҳон фани ва фалсафасида ишлаб

чиқилган энг янги ғоялар ўрганилди1. Кейинчалик постноклассик фалсафа ва

фанлар методологияси муаммоларини тадқиқ қилиш устувор вазифага айланди,

диққатга сазовор концепциялар ишлаб чиқилди2. Бунда янги концептуал ғоялар

ва ёндашувларни яратиш фаолиятини онгда сақланган ва ақида даражасига

кўтарилган тамойилларни танқид қилиш билан боғлаб олиб бориш зарурияти

пайдо бўлди. Биринчи навбатда, бу бинаризм тамойили ва тафаккурига

тааллуқли эди.

Баъзи бир тадқиқотчилар бинар тафаккур андазасида фикрлаш қадим

замонларга бориб тақалади, деган ғояни билдирдилар. К.Лоренцнинг фикрича,

ҳодисалар оламини жуфт қарама-қаршиликларга бўлиш мозий замон

1 Данилов Ю.А. Кадамцев Б.Б. Что такое синергетика // Нелинейные волны.- М., 1983; Курдюмов С.П.,
Малинецкий Г.Г. Синергетика –теория самоорганизации: Идеи методы,перспиктивы.- М., 1983; Рузавин
Г.И.Синергетика и принцип самодвижения материи // Вопросы философии, 1984. №8
2 Проблемы методологии постнеклассической науки. -М., 1992; Родин С.Н. Идея коэволюции. -Новосибирск,
1991; степен В.С., Кузнецова Л.Ф.Научная картина мира в культуре техногенной цивилизации.- М., 1994.
Философия природы: коэволюционная стратегия.- М., 1995 Концепции самоорганизации: становления нового
образа научного мелиления.- М., 1997 Бранский В.П. Социальная синергетика как постмодернистская
философия истории // общественные науки и современностиь. 1999. №6. –с.116-127; Лесков Л.В.
Виртуальность мифа и виртуальность синергетики как антиподы // Труды центра общественных наук МГУ. -М,
1999.

одамларига хос бўлган тартиблаштиришнинг туғма тамойили, априор

мажбурловчи тафаккур қолипидир1. «Бинар тафаккур, - деб ёзади

М.А.Собуцкий – таҳлил қилиш воситасидан реал оламда фаолият кўрсатиш

усулига айлангандан кейин ёвузликка олиб борадиган ҳаракатни бошлайди»2.

Изланишлар тадқиқотчиларни ўз вақтида Гегел асослаб берган триадизм

(учламчи) усулида фикрлашнинг эвристик имкониятларини англашга олиб

келди. Бу усулни постноклассик методологияси даражасига кўтаришга ҳаракат

қилиш Р.Г.Баранцевни тизимли триада ғоясига олиб келди. Бу ғояга кўра

тафаккур триадали синтезни амалга оширганда бир ўлчовли ёндашувдан кўп

ўлчовли фикрлаш усулига ўтади. Олимнинг таъкидлашича, тизимли триадада

ҳар бир элементлар жуфтлиги ўзаро тўлдирувчи муносабатда бўлиш меъёрини

белгилайди3.

Бинаризмга асосланган диалектик тафаккурнинг чекланган хислатларини

бартараф этиш йўлини тадқиқотчилар триалектика таълимоти ва

методологиясини ишлаб чиқишда кўришмоқда4.

В.И.Каширин берган талқинга кўра, В.И.Вернадскийнинг ноосфера

концепциясига таяниб яратилган триалектика бир-бутунликлар функцияси ва

тараққиёти қонуниятларини ўрганиш усулидир. Ноосфера таълимотини ўзини

ҳам тадқиқотчи учта реаллик-динамик мувозанат, симметрия ва диссиметрияни

тушунтирадиган триалектик ёндашув, деб баҳолайди5.

Постноклассик тафаккур даражасида Ю.Н.Соколов томонидан ишлаб

чиқилган умумий цикл назариясини В.И.Каширин таҳлил қилар экан, шундай

ёзади: «Махсус фанлар доирасини кенгайтириб фалсафий умумлашмаларга, энг

1 Лоренц К Оборотная сторона зеркала.- М., 1998. –с.44
2 Собуцкий М.А.Несколько заметок о бинарним мышлении в гуманитарном знании и в новседневной жизни //
Философская и социологическая мысль. 1993. № 9-10. –с 32.
3 Баранцев Р.Г.Синергетика в современном естествознании.- М., 2003. – с. 38-39.
4 Триалектика методологияси ҳақида қаранг: Кушаков Ш.С.Общая теория цикла и философия. Доклад на
международной конференции // Циклы. Материылы пятой Международной конференции.- Ставраполь:
Сев.Кав.ГТУ, 2003. –с. 14-24.
5 Каширин В.И.Философия планетарного самосознания // Циклические процессы в природе и обществе.
Материалы второй Международной конференции.- Ставрополь, 1994. –с 100.



27

муҳими структура – ҳолат диалектикаси ва структура жараён триалектикасини

белгилаш керак»1.

Яна бир диққатга сазовор постноклассик фалсафа йўналиши мозаик

фалсафа концепциясидир. Бу концепцияни муаллифи Б.С.Галимовдир. Унинг

фикрича, мозаикалик (кошинкор, тарли хил қисмлар бирлаштирилган) хислат

борлиқнинг атрибутини билдиради.

Мозаикалик фалсафа концепциясига кўра, мозаикалик тузилма моддий ва

маънавий борлиқда хаос ва тартибот, ташкиллаштириш бирлигини амалга

оширадиган шакл ва усулдир2. Бундай бирликнинг онтологик заминини плюрал

борлиқнинг структураси, қисми ва унсурларининг кўплиги ва ягоналиги

ташкил қилади. Мозаикалик тузилма хислати олам, жамият, маданият, фан,

умуман, ҳар қандай маънавий ҳосилалардан мужассамлашган.

Маълум маънода мозаикалик фалсафанинг яққол намунасини

постмодернизм беради. Агарда мозаикалик тамойил нуқтаи назарда туриб

постмодернизмни кўриб чиқмоқчи бўлсак, унда мозаикалик постмодернизм

моделини ҳосил қилиш мумкин3. Бу ҳолда мозаикалик моделнинг таркибий

қисмларини деконструкция, тенг маънолик, спонтанлик, нарратив, ночизиқлик,

ризома, полиморфиклик ҳосил қилади. Постмодернизм фалсафасининг

мозаикалик модели постноклассик фалсафанинг яна бир янги йўналишига асос

бўлиб хизмат қилиши мумкин.

Мустақилликка эришган Ўзбекистон фалсафаси посттоталитар маънавият

оламига дадил интеллектуал қадам ташлаб, ўзида постноклассик фалсафа

парадигмасига хос бўлган белгиларни шакллантира бошлади. Мен бу жараён

тўлқинининг дастлабки тебранишларини 1994 йилда чоп этилган мақоламда

«фалсафанинг янги сиймоси» тушунчаси орқали тавсифлашга ҳаракат қилдим.

Бунда «фалсафанинг сиймоси деганда, фикримча, маълум даврга оид бўлган

1 Каширин В.И. Глобалистика и глобальный фрейм // Циклы. Материалы второй Международной конференции.
Часть.- Ставрополь: ГТУ, 2000. –с.12.
2 Галимов Б.С. Проблемы мозаичной философии.- Уфа: Башкир.гос.университет, 2006. –с.9
3 Кушаков Ш.С. Мозаичный постмодернизм и постнеклассическая диалектика: к новой парадигме мышления //
Фалсафа ва фанлар методологияси муаммолари. Аллома Омонулла Файзуллаев илмий-назарий ўқишлари
материаллари.- Т.: Фалсафа ва ҳуқуқ институти, 2009. –с. 49-51.

борлиқ, инсон, қадрият ва билиш ҳақидаги умумлаштирилган тасаввурлар,

таълимотлар ва тадқиқот қилиш принципларининг бетакрор, шаклан ва

мазмунан яхлит бир тартибга келтирилган, ижтимоий онг доирасида маълум

образли тизимда «гавдаланган» моделини тушунса бўлади»1. Мақолада

Ўзбекистон фалсафасининг постноклассик фалсафий интенция майдонига

ўтиши учун зарур бўлган шарт-шароит ва интеллектуал жараёнлар

белгиланган: «Ҳозирги пайтда фалсафада шундай чуқур ўзгаришлар содир

бўлаяптики, бу ҳол унинг сиймосига янгидан-янги ҳаётбахш қувват ва ранг

бермоқда. Бу ўзгаришлар қуйидагилардан иборат:

1. Фалсафа сиймосининг бой ва ранг-баранг бўлишини белгилайдиган

сабаблардан бири – фикр хилма-хиллиги асосида фалсафий муаммоларни

шахсиятли  (индивидуал) тарзда таҳлил қилиш, тадқиқот предметига файласуф

ўз муносабатини билдириш имкониятига эга бўлиш маънавий истиқлолнинг

муҳим томони ва натижаси бўлиб қолмоқда.

2. Маълум мафкуравий мақсадлар ва тизимлар заминида

ривожлантирилган диалектик ва тарихий материализмдаги тушунчалар,

принциплар ва ғоялар андазаси кўп жиҳатдан тор, чекланган ва ёпиқ системага

айланиб қолган эди. Фалсафий ва назарий плюрализмга ўтиш фалсафа тилини

ҳар жиҳатдан бой, кўп қатламли мулоҳаза қилиш воситасига айлантирмоқда.

3. Фалсафанинг муаммоли ва қидирувчи хислатларининг тобора ортиб

бориши. Бу фалсафадаги мафкурачилик – ақидапарастлик иллатларини

бартараф қилиб, борлиққа, ҳар қандай ҳодиса, янгиликка нисбатан очиқ

назарий, мушоҳадали система бўлишини тақазо этади.

4. Фалсафанинг предмети ва муаммолари майдони инсонпарварлик,

руҳият-иймон ва ғайришуурийликка тааллуқли тасаввурлар ва қадриятлар

билан бойиб бормоқда. Бу эса фалсафанинг яқин вақтларгача ниҳоятда

мавҳумлашиб кетган назарий қиёфасига инсоний нур тарқатиш, қадрият ва

назарияга, ақлийлик ва ғайришуурийликка, табиий-техник ва ижтимоий-

1 Қўшоқов Ш.С. Мустақиллик ва фалсафанинг янги сиймоси // Мустақил Ўзбекистон: Фалсафа ва ҳуқуқ
фанларининг долзарб муаммолари..- Т.: Фан, 1994.- 12 б.

гуманитар фанларга тегишли бўлган турли билимлар, услубиятлар ва назарий

тизимлар ўртасидаги алоқаларни кучайтириш, уларнинг синтезини амалга

ошириш имкониятини вужудга келтиради.

5. Фалсафа сиймосини тўлақонли, серҳаракат бўлишига олиб

келадиган яна бир омил – бу фалсафанинг ўзида содир бўлаётган туркумланиш

ва бирлашиш жараёнидир. Фалсафада вертикал (муаммолар, йўналишлар ва

бўлимлар бўйича) ва горизонтал (фалсафа, фалсафа тарихи, фан фалсафаси ва

методологияси, ижтимоий фалсафа, махсус фанларнинг фалсафий асослари

соҳаларида) тармоқланиш ҳодисаси юз бераётганлиги туфайли, унда предметли

ва назарий-муаммоли туркумланиш содир бўлмоқда. Айни пайтда турли

фалсафий билимлар, тармоқлар ва йўналишлар ўртасида ўзаро таъсир ва

мулоқот ўрнатиш, дунёқарашга оид масалаларни биргаликда таҳлил қилиб

ўрганиш жараёнида фалсафанинг ўзида бирлашишга, синтезга қаратилган

ҳаракат кучайиб бормоқда.

6. Мустақиллик шароитида республикамизда фалсафий фикр

тараққиётига қўшимча куч бағишлайдиган омиллар қаторига турли

цивилизацияларга мансуб бўлган маданиятларнинг ўзаро таъсирининг

натижаси бўлган. Марказий Осиё маънавияти ва руҳиятини киритмоқ

лозимдир. Шуни таъкидлаш жоизки, аллома бобокалонларимиз – Фаробий,

Беруний, Ибн Сино ва бошқа мутафаккирлар ривожлантирган  машшаийун

фалсафаси аслида Юнон ва мусулмон Шарқи қадриятларининг синтези

мевасидир. Ўзбекистон  фани ва фалсафаси ҳозирги пайтда ҳам жаҳон

маънавиятларининг синтезини амалга ошириб, янги илмий, фалсафий, эстетик

ва бошқа хилдаги қадриятларни яратиш ва ривожлантириш имкониятига

эгадир»1. Айтишим керакки, ўзбекистон фалсафасининг охирги 20 йил

мобайнида эришган натижалари, концептуал ва парадигмал янгиланиш

ютуқлари 1994 йилда билдирган фикрларимни тўла тасдиқлади.

1997 йилда СамДУнинг 70-йиллигига бағишланган «Ўзбекистон

мустақиллигининг ижтимоий-иқтисодий ва маънавий ривожланиш масалалари»

1 Қўшоқов Ш.С. Мустақиллик ва фалсафанинг янги сиймоси.  13-14 бетлар.

мавзусидаги Ҳалқаро конференция учун тайёрлаган маърузамда фалсафий

тафаккур парадигмаси ҳақида гапирганда «парадигманинг трансформацияси»

(янгиланиш) ва «парадигманинг алмашинуви» тушунчаларини фарқлаш

лозимлигига эътиборни қаратдим1. Шу билан бирга постноклассик фан объекти

ва субъекти, ҳамда, янги билиш объекти – «компьютерли-виртуал»

реалликнинг пайдо бўлаётганлиги ҳақида фикр билдирилди2.

Охирги 10-15 йилларда Ўзбекистон фалсафасида  постноклассик фалсафа

ва фанлар парадигмаси, ҳамда методологияси муаммолари бўйича жиддий

ишлар амалга оширилди. Глобалистика, универсал эволюционизм, синергетика,

виртуалистика, ўйин назарияси, ҳозирги замон илмий тафаккур тарзи ва бошқа

постноклассик илмий йўналишларнинг фалсафий муаммолари чуқур

ўрганилмоқда, уларга бағишланган илмий анжуманлар ўтказилмоқда3. Бу

соҳада амалга оширадиган тадқиқотларимизнинг истиқболи катта.

1.2. Синергетикада постноклассик тушунчалар ва

тасаввурларни шаклланиши

Синергетика тушунчаси. Ҳозирги вақтда классик ва ноклассик фанлар

ўзларини ижтимоий ва гносеологик функцияларининг бажаришларини давом

эттирган ҳолда, янги ғоялар, йўналишлар ва услубий ёндашувларни ўзларида

1 Кушаков Ш.С. На пути к новой парадигме философского мышления // Ўзбекистон мустақиллигининг
ижтимоий-иқтисодий ва маънавий ривожланиш масалалари (ҳалқаро конференция маърузалари, Самарқанд,
1997 йил 18-20 ноябрь).- Самарканд: СамДУ, 1997. 4-б.
2 Кушаков Ш.С. На пути к новой парадигме философского мышления. –с. 3-4.
3 Каримов Б.Р. Проблема развития и синергетика. Т., 1995; Кушаков Ш.С. Проблема исследования мировых
циклов в контексте антропного принципа // Циклы природы и общества. Материалы VI Международной
конференции.- Ставраполь, 1998. –с. 50-52; шу муаллиф. Постнеклассическая наука и циклистика: точки
соприкосновения в методологии и стиле мышления // Циклы. Материалы первой международной конференции
«Циклы». Ставропол: Сев.Кав.ГТУ, 1999. 7-8 сон. 47-51 б.; Ўзбекистон фани ва технологияларида инновация:
муаммолар, ечимлар ва истиқболи. Республика илмий амалий конференцияси материаллари. Масъул муҳаррир
Ш.С.Қўшоқов.- Самарқанд: СамДУ, 2007; Инновацион технологиялар, илм-фан ва ижтимоий тараққиёт:
Республика илмий-амалий семинар материаллари.- Бухоро, 2010; Глобаллашув ва ахборотлашув
жараёнларининг ўзига хос хусусиятлари. Масъул муҳаррир М.Н.Абдуллаева.- Т., Ношир, 2008;
Синергетиканинг табиий-илмий ва фалсафий муаммолари. Таҳрир ҳайъати: М.Н. Абдуллаева ва бошқ.-
Наманган: НамДУ, 2009; Синергетика: ривожланиши ва истиқболллари. Республика илмий анжумани
материаллари. Таҳрир ҳайъати: М.Н. Абдуллаева ва бошқ.- Наманган: НамДУ, 2010; постноклассик фалсафа ва
фанлар методологияси муаммолари аллома Омонулла Файзуллаев илмий-назарий ўқишлари материалларида
кенг муҳокама қилинган: Фалсафа ва фанлар методологияси муаммолари. аллома Омонулла Файзуллаев илмий-
назарий ўқишлари материаллари И.М.Муминов номидаги Фалсафа ва ҳуқуқ институти. 1.- Тошкент, 2009; 2. -
Тошкент 2010; 3. -Тошкент 2011.

мужассамлантирган постноклассик фанлар ривожланмоқда. Бу фанлар орасида

ўтган асрнинг охирги чорагида вужудга келган синергетика етакчи ўринни

эгаллайди.

«Синергетика» атамаси юнонча «synergeia», «sinergetikos» сўзларидан

олинган бўлиб, биргаликда ҳаракат қилиш, ҳамкорлик, ўзаро

мувофиқлаштирилган таъсир маъноларини билдиради. Бу атамани фанга

қарийб юз йил аввал инглиз физиологи Х.С.Шеррингтон биргаликда содир

бўладиган физиологик жараёнларни тасвирлаш учун киритган.

Ўз-ўзини ташкиллаштирувчи тизимлар назариясини ифодалайдиган

тушунча сифатида «синергетика» атамасини фанга немис олими Г.Хакен

киритган. Синергетика фанининг  шаклланишида белгиялик олим, Нобел

мукофоти лауреати И.Р. Пригожин ва унинг мактабининг роли каттадир.

Немис физиги Г.Хакен ўтказган тадқиқотлар натижасида тизим

унсурларининг биргаликда, муътаносиб ҳаракати ўз-ўзини ташкиллаштириш

жараёнини келтириб чиқариши аён бўлди. Белл фирмаси  лабараториясида

ишлаган Г.Хакен қаттиқ жисмли лазерда содир бўладиган кооператив, яъни,

биргаликда, ўзаро мутаносиб равишда амалга ошадиган жараёнларни ўрганди.

У нурланиш оқимида фаол муҳитга айланган ташқи ёруғлик майдони таъсирида

заррачалар бир фазада тебранишларини кузатди. Натижада улар ўртасида

когерент (лот. cohaerentia-боғланиш, алоқа), яъни, «келишилган», ҳамкорли

кооператив ҳаракат пайдо бўлади. Бу ўз-ўзини ташкиллаштириш жараёнини

намоён бўлишидир. Кейинчалик бундай жараён нафақат лазерда, балки табиат

ва жамиятнинг кўп тизимларида мавжуд бўлиши аниқланди.

Ўз-ўзини ташкиллаштириш феноменини йирик назариётчиси

Л.Пригожин кимёвий  жараёнларни ночизиқли термодинамика нуқтаи назарда

таҳлил қилди. Ночизиқли термодинамика флутуациялар таъсирида

номувозанатли тизимларда содир бўладиган жараёнларни ўрганади. Агар

бундай тизим термодинамик мувозанат нуқтасидан узоқлашса олдинги тартиб

ёки структура бузилади, янгиси ҳосил бўлади. Шу йўл  билан пайдо бўладиган

тузилмаларни И.Пригожин диссипатив  (лот. dissipativ - тарқалиш) тизимлар

деб атади. Бундай тузилмаларда энергиянинг диссипацияси, яъни тарқалиши ва

ташқи муҳитдан янги энергия олиш ҳисобидан ўз-ўзини ташкиллаштириш

жараёни юзага келади.

Фан сифатида синергетика очиқ, номувозанатли тизимларда ўз-ўзини

ташкиллаштириш жараёнларини, бу жараёнларга олиб келадиган ночизиқли

ҳодисалар, кооператив ҳаракатлар, буларнинг оқибатида пайдо бўладиган янги

хоссалар ва тузилмаларнинг вужудга келиши қонуниятларини ўрганадиган

илмий йўналишдир. Постноклассик фан олдида бутунлай янги жараёнлар ва

қонуниятлар олами очилди.

Олдинги биронта ҳам классик ва ноклассик табиатшунослик бундай

қонуниятларни ўрганмаган, улар тадқиқот объекти бўлмаган. Биологиядаги

эволюцион назария, ноклассик фалсафада шаклланган диалектика таълимоти

(материалистик диалектика) тадрижий тараққиёт ва ривожланишни умумий

моделини берган. Энди фан постноклассик билиш босқичида спонтан тарзда

содир бўладиган трансформация, туб ўзгариш ва ривожланишнинг ички

механизмларини тадқиқ қилишга киришди.

Айни пайтда, синергетика билимлар синтезини, бир-биридан узоқ турган

илмий ва ижтимоий-маънавий қадриятларни яқинлаштириш, уларга хос бўлган

умумий жараёнлар ва мойилликларни ўрганиш имкониятини берадиган

умумилмий назарий-методологик ёндашув ва тафаккур тарзи сифатида

майдонга чиқмоқда.

Синергетика: асосий
парадигмал тушунчаларни
туркумлаш муаммоси
Синергетика фани ҳали ривожланишда, унинг парадигмаси, яъни

предмети, назариялари ва услубий ёндашувлар бирлиги етук ҳолатга келганича

йўқ. Синергетиканинг предмети, унга доир ғоялар, тушунчалар ва муаммолар

очиқ парадигмал тизим кўринишга эгадир.

Энди синергетикага оид категориялар ва тушунчаларни объектнинг қайси

турдаги хоссалари ва қонуниятларининг эпистемологик образини беришга

қараб туркумлашга ўтамиз.



33

Объект жиҳатидан: номувозанатли очиқ тизим, ўз-ўзини

ташкиллаштирувчи тизим, синергетик тизим. Бундай тизим ташқи муҳитдан

модда ва энергия олиб озиқланади, ўзининг ички номувозанат структурасига

ўтиш имкониятига эга бўлади. Мана шундай хислатларга эга бўлган тизимлар

ўз-ўзини ташкиллаштирувчи тизимлар турига киради. Буларнинг структуравий

тузилмалари: диссипатив структуралар, тартиб параметрлари ва фракталлар,

тартиб параметри тизим унсурларининг ўзаро монанд ҳаракатлар йўналишини

белгилайди. Фракталлар фазовий ёки структуравий ўзгаришларда ўз-ўзига

монандликни, ўхшашликни сақлайдиган микроструктуралардир. Фракталлар

туфайли тизимдаги жараёнларнинг миқдорий параметрлар ўзгарсада,

структуравий монандлик (ўхшашлик, айнанлик) сақланади. Табиатда

фракталларни эслатадиган ҳодисалар кўп: кристалнинг ўсиши, нерв тўқималари

ва бошқалар.

Синергетик ҳолатларга оид тушунчалар.

Очиқлик, мураккаблик, номувозанатлик, номуайянлик, ночизиқлик,

нобарқарорлик, негентропийлик сақланиши, тасодиф, қайтарилмаслик,

динамик хаос ва йўналтирилган хаос. Классик ва ноклассик фанларда бу

холатларнинг айримлари алоҳида-алоҳида объект сифатида ўрганилган.

Масалан, механика ва математикада нобарқарорлик муаммоси, эҳтимоллик

назариясида тасодиф тушунчаси, кибернетикада тизим очиқлиги ва

мураккаблиги муаммоси ва бошқалар.

Синергетик жараёнлар
ва ўзгаришларни
ифодалайдиган тушунчалар

Синергетика ўрганадиган жараёнларни ҳаракат дейиш қийин. Ноклассик

фан ва фалсафада ҳаракат ҳар қандай ҳолатни, маконнинг алмашинувига олиб

келадиган ўзгариш тушунилади. Лекин, ўз-ўзини ташкил қилишдаги ҳолатнинг

ўзгариши мураккаб ва ўта мураккаб жараёнларнинг бир томони холос. Бунда

маълум фазо ва вақт оралиғида шунчаки заррачалар ва моддалар ҳаракат

қилмайди, балки когерент жараёнлар, флуктуация, бифуркация, паттерн каби



34

ҳодисаларда намоён бўлган жараёнлар ансамбли мавжуд бўлиб, худди шу

ансамбл синергетик тадқиқот объектини ташкил қилади.

Синергетик жараёнларни ифодалайдиган тушунчалар: анорганик

тизимларда модда ва энергияни, биологик ва ижтимоий тизимларда эса модда,

энергия ва ахборотнинг доимий алмашинуви, номувозанатликни кучайтиришга

олиб борувчи таъсирлар, кооператив (ҳамкорли) ҳаракатлар, когерент жараён,

флуктуация, бифуркация, аттрактор ва бошқалар. Тизимда бир нечта ўзаро

рақобатда бўлган аттракторлар, шу жумладан, турли таъсир кўрсатиш кучига

эга бўлган аттракторлар мажмуаси бўлиши мумкин. Аттракторлар хислатига

эга бўлган структура детерминлаштирилган хаос ва паттерн (тартибли кўплик)

ҳолатига ўтади.

Синергетик вақт ва фазога оид тушунчалар. Постноклассик тадқиқот

объектларида фазо ва вақтнинг кўп хиллиги намоён бўлади. Хусусан, қуйидаги

синергетик фазо ва вақт турлари фарқланади: бифуркациягача, бифуркация

оралиғидаги ва бифуркациядан кейинги вақт. Хаос ва кичик флуктуациялар

макони, микрофлуктуация фазоси, бифуркациянинг фазовий параметри,

хаослаштирилган фазо.

Синергетик жараён  оқибатларини ифодалайдиган тушунчалар.

Ночизиқли холат ва ҳаракат, номувозанатли барқарорлик, тадрижий

мураккабланиш, ўз-ўзини ташкиллаштириш, такомиллаштириш, тараққиёт.

Такомиллаштириш  ва тараққиёт қандай содир бўлади? Ўз-ўзини ташкиллаш

феноменини тизимда флуктуацияларни бифуркацияга олиб келиш йўли билан

спонтан тартибот ва янги барқарор структуранинг ўрнатилишида намоён

бўлади. Бу ерда структуранинг ўзгариши ва янгиланиши тизим эволюциясини

билдиради. Шу боис ҳам ўз-ўзини ташкиллаш тизим эволюциясининг асоси

бўлиб хизмат қилади.

Флуктуациялар микродаражада содир бўладиган тасодиф оғишлар

(ўртача ҳолатдан четланиш) бўлиб, уларнинг тўпланиб бориши бифуркацияга

олиб келади. Номувозанатли тизимларда флуктуация, бифуркация ва натижада,

янги структураларнинг ҳосил бўлиши ўз-ўзини ташкилловчи тизим

эволюциясининг асосий босқичларидир. Микродаражадаги флуктуациялар

кескин меъёрий чегарага ўтгандан кейин бифуркация орқали макродаражада

намоён бўладиган янги динамик ҳолатга ўтилади.

Синергетика ва оламнинг янги илмий манзараси. Дунёқарашнинг

муҳим қисмини олам манзараси ташкил қилади. Олам манзараси инсон

томонидан табиат ва жамиятни моддий ва маънавий ўзлаштириш, воқеликни

билиш ва ўрганиш жараёнида ишлаб чиқилган тасаввурлар, ғоялар ва

таълимотларнинг умумлаштирилган гносеологик образлар тизимидир. Олам

манзарасини шаклланишида фанлар катта роль ўйнайдилар. Илмий билимларни

синтези ва умумлаштирилиши жараёнида оламнинг илмий манзараси ҳосил

бўлади. Ҳар бир тарихий даврда олам илмий манзарасини ўзига хос шакллари

ва турлари мавжуд бўлади. Ҳозирги пайтда постноклассик фанлар заминида

оламнинг янги илмий манзараси шаклланмоқда. Бу манзаранинг концептуал

чизгилари – табиат, жамият ва инсон ўртасидаги коэволюцион боғланишлар,

оламга инсоний қараш ва инсонда оламий қонуниятлар ва хоссаларнинг

мужассамланиши, оламда фарқ ва тафовутлар билан биргаликда мутаносиблик

ва ҳамкорлик жараёнлари кенг тарқалганлиги, оламдаги эволюцион ҳаракат ва

ўзгаришларни амалга ошишида синергетик жараёнлар ва қонуниятларни катта

роль ўйнаши ҳақидаги тасаввурлардир1.

Шундай қилиб, синергетика янги типдаги тизимлар, хоссалар, жараёнлар

ва қонуниятлар оламини очди. Бу оламнинг ўзига хос хусусиятлари: очиқлик,

мураккаблик, номувозанатлик, спонтан ўзгариш, бир-бутунлик, хаос ва

тартибот кўп хиллиги, кескин сифатий ўзгариш, тадрижий такомиллашиш.

Синергетик тадқиқотлардан келиб чиқадиган, ҳамда, илмий ва фалсафий

дунёқараш учун муҳим бўлган хулоса шуки, табиат, жамият ва маънавий

ҳаётда амал қиладиган ривожланиш ва тараққиётнинг универсал-холистик

қонуниятлари мавжуд.

1 Каримов Б.Р.Роль методов конструктивизации реальности и синергетики в построении космологической
картины мира // Синергетиканинг  табиий-илмий ва фалсафий муаммолари. Илмий назарий семинар.-
Наманган: НамДУ, 2009.- 50-53 б.

1.3. Синергетика, виртуаллик ва ижод.

Постноклассик фанлар таркибига кирган синергетика ва

виртуалистиканинг парадигмал унсурлари ҳозирги замон фалсафасининг

деярли барча муаммовий йўналишларига концептуал таъсир кўрсатмоқда. Бу

эса фалсафанинг анъанавий ва ноанъанавий ҳисобланган масалаларига янгича

қараш имкониятини беради. Хусусан, ижод фалсафаси масалаларини

постноклассик илмий қараш ва ёндашувлар нуқтаи назарда туриб таҳлил қилиш

шу нарсадан далолат бермоқда.

Ижодни англаш ва тушунтиришга қаратилган изланишлар кўп асрлик

анъанага эгадир. Файласуфлардан Платон биринчи бўлиб ижодни категориал

тушуниш даражасида таърифлади. Унинг фикрича, «нимаики йўқликдан

борлиқни келтириб чиқарса, у ижоддир»1.

ХХ асрга келиб ноклассик фан ва фалсафа доирасида ижоднинг

ижтимоий-фалсафий ва универсал-онтологик концепциялари шаклланди.

Биринчи йўналишда билдирилган ғояга кўра ижод ижодкор субъектнинг

мавжуд бўлишини тақазо этади. Табиатда субъект йўқ, унда ижод эмас, балки

ўзгариш, шаклланиш ва ривожланиш мавжуддир. С.Н.Семенов фикрича,

«табиат ижодиёти» сўзлари метафорадан бошқа ҳеч нарса эмас2.

Диний фалсафий ёндашув доирасида ижоднинг универсал – онтологик

концепцияларини А.Уайтхаед, Н.А.Бердяев ва бошқалар ишлаб чиқишди.

Инглиз файласуфи Альфред Уайтхед ижод муаммосига оид фикрларни

ноклассик неореализм фалсафаси категорияларига таяниб ривожлантиради.

Уайтхед бу муаммони олам (фаолият ва қадриятлар олами), субъект-объект

бирлиги, «мангу объектларда» имкониятдан воқеликка ўтиш жараёнида содир

бўладиган янгиланиш, яратувчанлик ҳақидаги тасаввурлар контекстида баён

этади3. Файласуфнинг фикрича ижоднинг келтириб чиқарадиган ҳолат ўтиш

(ўзгариш орқали шаклланиш) ва бирикиш жараёнларидир. Бир босқичдан

1 Платон. Соц. в  3-х. Т. – т. 2. - М., 1972. –с. 185
2 Семенов С.Н. Онтологические основания творчества // Бытие: Коллективная монография. – М.: УЮИ МВД
РФ, Уфа, 2001. –с.238.
3 Уайтхед А.Н.Избранные работы по философии. -М.: Прогресс, 1990. 243-3030, 313-320.

иккинчи босқичга ўтиш, бирикиш янги ҳодисани, янгиланишни юзага

келтиради. Ижодий жараён мангу объектларга хос бўлиб, уларни янгиланиш ва

тараққиётга йўналтирувчи куч Худодир. Бунда, Худо якка, ҳамма нарсани ҳар

дақиқа яратувчи моҳият бўлмасдан, у оламга, ундаги жараёнларга маъно ва

қадр-қиммат бағишлайдиган ижод муаллифдошидир.

Ноклассик табиатшунослик ва фалсафа заминида ижоднинг универсал –

онтологик концепциясини, хусусан, табиатдаги субъектсиз ижод феномени

ғоясини бир қатор олимлар ва файласуфлар ишлаб чиқишди.

Ўтган асрнинг 60 йилларида руҳшунос олим Я.А.Понамарев ижод ҳар

қандай моддий ва номоддий тизимларда содир бўлаётган ривожланишнинг

зарурий омилидир, тизимларнинг тараққиёти жараёнида ижоднинг шакллари

такомиллашиб боради, қаерда қуйидан юқорига қараб ҳаракат, юксалиш юз

берса, ўша ерда ижод мавжуд, деган ғояни олға сурди1.

Я.А.Пономаревнинг фикрларига ўхшаш тасаввурларни болгариялик

файласуф В.Ценов ривожлантиришга ҳаракат қилди. Унинг фикрича, ижод

қилиш қобилиятига эга бўлган тизимлар қаторига жонли табиат ва жамият

киради2.

Яна бир диққатга сазовор ғояни тадқиқотчи Б.М.Рунин ишлаб чиқди. У

олға сурган гипотетик ғоянинг табиий илмий заминини термодинамика фани

доирасида ишлаб чиқилган негентропия (антиэнтропия – бир хиллик, тўла

мувозанат ва тартибсизликни намоён этадиган энтропияга нисбатан қарама-

қарши ҳолат) тушунчаси ташкил қилади. Таҳлил шуни кўрсатадики, табиат ва

жамиятда ҳар қандай ҳаракат ва ўзгаришни сўнишига олиб келадиган

энтропияни камайтириш ҳисобига тартиботни мураккаблаштиришга олиб

борадиган, антиэнтропик хислатга эга бўлган тизимлар мавжуд. Шундай

тизимлар қаторига организмлар, популяция, инсон, ижтимоий уюшмалар

киради.

1 Понамарев Я.Проблемы научного творчество в современной психологии.- М.,1971. –с. 115-117.
2 Теория отражения и естествознание. -София: Наука и искусство, 1973. –с 238.

Биологик тизимларда, Б.М. Руниннинг фикрича, ижод онгсиз, лекин

объектив мақсадга мувофиқ ва йўналтирилган ҳолда содир бўлади1. Инсон

пайдо бўлгандан кейин табиатда мавжуд бўлган ижод жараёнлари эстафетасини

жамият қабул қилди, бунда биологик ва ижтимоий тизимлар эволюциясига

нисбатан ижод ўз-ўзини ташкиллаштириш ва тараққий эттириш, шу орқали

ташқи муҳитга мослашиш механизм ролини ўйнайди.

Табиатнинг ўзига хос ижодкор олам эканлигини Ю.М.Осипов таъкидлаб

ўтади. Унинг фикрича, табиат ўзининг ижоди билан жонсиз табиат

даражасидан жонли табиат даражасига, ундан ижтимоий ҳаёт даражасига

изчиллик билан ўтиб борган. Инсон ва жамият табиат ижодкорлигининг

натижаси, у онгли бунёдкор, фаолият дастурини ўзи тузадиган маҳлуқотни

яратади2.

Ҳозирги замон постноклассик фанларда, жумладан, глобалистика,

синергетика, виртуалистика каби йўналишларда ишлаб чиқилган тасввурлар ва

ғоялар ижоднинг универсал онтологик концепциясига, спорт тили билан

айтганда, «иккинчи нафас» беришмоқда.

Синергетик ёндашувга таяниб талқин қиладиган бўлсак, унда ижодни ўз-

ўзини ташкиллаштирувчи тизимларда янги, такомиллашган структура, тартибот

ва ҳаракатга олиб келадиган жараён, деб белгилаш мумкин. Муҳит билан

модда, энергия ва структура (ахборот) алмашинувини амалга ошираётган

тизимларда «ижодкор» аттракторлар ва фракталлар пайдо  бўладики, уларнинг

йўналтирилган ва тартиблаштирилган таъсирлари натижасида янги ҳолат,

тузилма ва тартибот юзага келади.

Моддий ва маънавий оламларда янги тузилмаларни вужудга келиши

объектив яратилишни, яратувчанликни билдирар экан, бу хислат умумий

синергетик қонуниятларда амал қилишда намоён бўлади.

Ижоднинг ҳозирги замон постноклассик универсал-онтологик

концепциясига кўра, ижод янгиликни (янги ҳолат, мураккаброқ алоқа ва

1 Рунин Б.М. Творческий прогресс в эволюцион аспекте // Природа. 1971. М.: -с. 6
2 Осипов Ю.М. Опыт философии хозяйства.- М.. МГУ, 1990. –с.56-72.

предметни) вужудга келтирувчи яратувчанлик хислати билан боғланган.

Яратувчанлик бирон-бир табиий, ижтимоий ва маънавий тизим томонидан

ўзининг бир-бутунлигини сақлаган ҳолда, мустақил равишда янги ҳолат ёки

структурани пайдо қилишда намоён бўлади.

Яратувчанликнинг моҳияти янгиликни вужудга келтиришдир.

Янгиликнинг дастлабки нуқтаси ҳар қандай, шу жумладан, ижодий жараённинг

бошланғич лаҳзасидир. Шундай экан, ижодий жараён структурасини ҳар

қандай янгиланишга олиб келадиган бошланғич лаҳза ва яратувчанлик ҳаракати

ташкил қилади.

Хўш, қандай тизим яратувчанлик ва демак, ижод хислатига эга?

Синергетикада ишлаб чиқилган тасаввурлардан келиб чиқиб, мулоҳаза

юритадиган бўлсак, бундай хислат қатъий мувозанатлашмаган, номуайян

ҳолатда бўлган ўз-ўзини такомиллаштира оладиган тизимга хосдир. Бундай

тизим мустақил равишда модда, энергия ва структуравий ўзгаришларни юзага

келтиради, шу орқали янги ҳолат, муносабат ва тузилмаларни келтириб

чиқаради.

Ўз-ўзини такомиллаштирадиган тизим очиқ тизим бўлиб, у ташқи муҳит

билан ўзаро таъсирда бўлади, унда когерент ва кооператив жараёнлар туфайли

янги ҳолат, хосса ва элементлар пайдо бўлади. Постноклассик илмий

тасаввурларга кўра янги ҳолат ва тузилмаларни вужудга келтира оладиган

мураккаб тизимлар, ўз-ўзини такомиллаштирадиган системалар, структуралар

ва тузилмалар табиатда, шу жумладан, жонсиз табиатда ҳам кенг тарқалган1.

Олимлар ҳатто ўз-ўзини ташкиллаштирадиган оламий жараён, умумкоинот

синергетик ҳаракат, универсал тадрижий тараққиётни бошидан кечираётган

суперсистема (ўта катта ва мураккаб тизим) ҳақидаги тасаввурларни

ривожлантирмоқдалар2.

Янгиликни янги ҳолат ва унсурларни тўхтовсиз вужудга келтирадиган

тизимларнинг шакли ва ҳаракати механизми тарихан ўзгаради ва

1 Рузавин Г.И.Диалектика и современное научное мышление // «Философские науки». 1991. №6. –с.7
2 Моисеев Н.Н. Универсальный эволюционизм // «Вопросы философии». 1991. №3. –с. 3-28.

такомиллашади. Борлиқда янгиликни ҳосил қиладиган, яратувчанлик

хислатини у ёки бу даражада намоён этадиган тизмлар қуйидагилардир:

1. Коинотдаги галактикалар ва метагаллактикалар тизими.

2. Вакуум билан ўралган микроолам.

3. Жонли табиатдаги популяциялар ва уюшган тизимлар (ўсимликлар ва

жониворлар уюшмаси).

4. Биоценоз, биосфера.

5. Ген, ҳужайра ва организмдан иборат биотузилмалар.

6. Инсон, ижтимоий уюшмалар ва структуралар.

Шундай қилиб, юқорида келтирилган онтологик мулоҳазалар асосли, деб

топилиши  тақдирда, ижод, яратувчанлик борлиқда кенг тарқалган атрибутив

хосса эканлигини тан олишга тўғри келади.

Тузилиши ва таркиби жиҳатдан қуйи тизимдан юқори тизимга ўтиш

жараёнида, табиийки, ўз-ўзини такомиллаштирадиган тизимларда уларнинг

яратувчанлик хислати (қобилияти) ҳам мураккаблашиб боради. Хусусан,

яратувчилик қобилиятининг оламда мавжуд бўлган бир қатор шаклларни

кўрсатиб ўтиш мумкин.

1. Тартибсизликдан, номуайянликдан янги тузилма тартиботини,

барқарорликнинг келиб чиқиши. И.Пригожиннинг фикрича, коинотда асосан

номувозанат, номуайян ҳолат ҳукм суриб, шундай муҳитда когерент ва

кооператив жараёнлар таъсирида вақти-вақти билан янги тартибот ва

структуралар вужудга келади1.

Бундай жараёнларда тасодифиятнинг ўрни ва аҳамиятининг ниҳоятда

катта эканлигини олимлар таъкидлашмоқда. «Хаос, тартибсизлик тасодиф

янгиликнинг пайдо бўлиши учун зарур экан, ўз-ўзини ташкил қилиш

жараёнларида тасодифият ўзига хос муҳим ролни ўйнайди», - деб ёзадилар

Л.Н.Харченко ва Ю.Н.Соколов2

1 И.Пригожин И. Философия нестабильности // «Вопросы философии», 1991. №6. –с. 49-50
2 Л.Н.Харченко Ю.Н.Соколов Поиск универсальной методологии // Материалы IV Международной
конференций «Циклы природы и общества». Часть1.- Ставрополь, 1998. –с. 44

2. Ўз-ўзини ташкиллаштирадиган тизимларда моддий, энергетик ва

структуравий ўзгаришлар туфайли яратувчанлик жараёнининг пайдо бўлиши.

Бу жараённи фанда структурогенез, морфогенез, биогенез, деб ҳам атайдилар.

3. Ўз-ўзини ташкиллаштириш жараёнининг ижтимоий тараққиёт билан

қўшилиши натижасида янгиланиш ва ижодиётни мураккаблашиши. Жамиятда

бу жараён моддий ва маънавий қадриятлар ишлаб чиқаришга қаратилган эркин

ижодий фаолиятга айланади.

Ижоднинг шакл ва мавжуд бўлиш турларини таҳлил қилиш уни

борлиқдаги универсал хоссалардан бири, деган фалсафий фаразни олға суриш

имкониятини беради. Инсон фаолиятида бу хосса юқори даражада

мураккаблашган жараён сифатида намоён бўлади.

Ижод муаммосининг биз билмаган қирраларини очишда янги эвристик

(кашфиётлар қилиш потенциали жуда катта маъносида) йўналиш ҳисобланган

виртуалистика тобора муҳим роль ўйнамоқда. Унда шаклланган «виртуаллик»

тушунчаси ҳозирги замон постноклассик онтологияда категория даражасига

кўтарилди, дейиш мумкин. Мазкур категория хусусида амалга оширилаётган

рефлексия шуни кўрсатадики, виртуаллик ўтаборлиқнинг таркибида бўлган

борлиқ, ноборлиқ, имконият, мавжудлик ва йўқликни бир-бири билан боғловчи

онтологик бўғин ролини ўйнайди.

Виртуаллик туфайли йўқлик мутлақо ҳеч  нима ҳолатини билдирмайди,

мутлақо ҳеч нимага айланмайди. Акс ҳолда, Платон айтган «нимаики

йўқликдан борлиқни келтириб чиқарса, у ижоддир», деган сўзларда маъно

қолмайди. Ўта борлиқни бағрида яширинган ноборлиқ ва йўқлик

мавжудсизликни билдирса-да, лекин виртуал ҳолат сифатида t0 dan t1га ўтишда

содир бўладиган туғилиш ва вужудга келиш имкониятини ўзида сақлайди.

Фазовий, вакуумли, жабҳали, энергетик бўшлиқлар, темпорал узишлар

(t0-t1-t0 оралиғидаги борлиқ ва йўқликнинг бир-бирига айланиши) йўқликнинг

турли шакллари сифатида виртуаллик ва яратувчанликнинг мавжуд бўлишини

белгилайди. Постноклассик  назарий фикрлаш даражасида тадқиқотчилар

йўқлик, виртуаллик ва борлиқ ўртасидаги боғланишни креатив, яратувчанлик

хислатлари хусусида мулоҳаза юритишмоқда1.

Борлиқдаги космологик ва синергетик жараёнлар виртуаллик

ҳолатларини ўзгартириш орқали нарса ва ҳодисаларнинг янгидан-янги

кўринишларини бунёд этади. Синергетик ёндашув ва ғоялар оламий бунёд

этиш, яъни онтологик яратувчанлик қонуниятларини тасвирлаш, ўрганиш

имкониятини бермоқда.

Хулоса қилиб айтиш мумкинки, постноклассик илмий изланишларнинг

олдинги сафларида бўлган ва фундаментал натижаларни намоён этган

синергетик, глобалистик, экологик, виртуалистик тасаввурлар ва ёндашувлар

XXI аср фалсафаси ва онтологиясининг янги моделини ишлаб чиқишда муҳим

роль ўйнамоқда

1 Қаранг: Селиванов А.И.Ничто и нечто // Бытие: коллективная монография. УЮИ МВД РФ,- УФА, 2001. –с.
26-44

2. ПОСТНОКЛАССИК ИЛМИЙ ТАФАККУР

ТАРЗИНИНГ УМУМИЛМИЙ ФЕНОМЕНГА АЙЛАНИШИ

2. 1. Постноклассик фанлар ва илмий тафаккур тарзи: ўзаро

муносабат масалалари

Республикамиз мустақилликка эришгач XXI аср миллий фалсафамизнинг

шаклланиши ва ривожланишида катта ижодий имкониятлар ва тараққиёт

истиқболини берди. Бу борада янги илмий ва фалсафий тафаккур тарзини

шакллантириш, бетакрор маънавий қадриятларимиз ва замонавий фан

ютуқлари муштараклигига эришиш, энг янги фалсафий йўналишларни

ривожлантириш фалсафамиз олдида турган долзарб вазифалар қаторига киради.

Президентимиз И.А.Каримов таъкидлаганларидек: «онгни, тафаккурни

ўзгартирмасдан туриб …биз кўзлаган олий мақсад – озод ва обод жамиятни

барпо этиб бўлмайди»1.

Фанда илмий тафаккур тарзи муаммосини дастлаб қўйган олимлардан

таниқли немис физиги М. Борн бўлган. 2Олим тафаккур тарзини илмий

билишдаги роли ва аҳамиятини англаб, унинг илмий назарий ва методологик

жиҳатларини ўрганиш масаласини ўртага ташлади. Фан ва илмий

рационалистик босқичларини  учта тарихий гуруҳга: классик, ноклассик ва

постноклассик типларга бўлиш В.С.Стёпинга тегишлидир. Постноклассик

тафаккур тарзи ўрганиш масаласи ХХ асрнинг сўнгги чорагидан бошлаб

фалсафий тадқиқотлар доирасига кириб келди3. Оламнинг илмий манзараси

ўзгариши, ноклассик табиатшуносликдан постноклассик табиатшуносликка

ўтиш синергетика ва глобал эволюционизм ғоялари заминида янги тафаккур

тарзининг шаклланиши постноклассик илмий тафаккур тарзини вужудга

1 И.А.Каримов адолатли жамият сари.- Т., 1998.- 17 б.
2 М. Борн Физика в жизни моего покаления.- М., 1963. –с 228.
3 Қаранг: Стёпин В.С. Научное сознание и ценности техногенной цвилизации \\ Вопросы философии. 1989 М:
10 – с. 18

келишини тақозо этади. ХХ аср давомида фалсафа ва фан методологиясида

асосан классик ва ноклассик илмий тафаккур тарзи ўрганилиб келган.

Шуни таъкидлаш жоизки, Ўзбекистон фани ва фалсафасида

постноклассик илмий тафаккур тарзининг шаклланиши ҳозирги вақтда долзарб

муаммо бўлиб қолмоқда. Бу йўналиш бўйича бир қанча диққатга сазовор

тадқиқотлар амалга оширилди.

Хусусан, Н.А.Шермуҳаммедованинг фикрича, оқилоналикнинг

постноклассик қаёфаси шуни кўрсатадики, оқилоналик тушунчаси «фаннинг

оқилоналиги» тушунчасидан анча кенг, чунки у нафақат мантиқий-методологик

стандартларни, балки инсоннинг оқилона, изчил ҳаракатлари ва ҳулқ атворини

таҳлилдан ўтказишни ҳам ўз ичига олади. Фан фалсафасида юзага келган

плюрализм ғояси оқилоналикни алоҳида парадигмаларнинг технологияларига

сингдириб юборади1.

Мавзунинг назарий – гипотетик ғояси проф. Ш.С.Қўшоқовнинг 1999

йилда Россияда чоп этилган «Постнеклассическая наука и циклистика: точки

соприкосновения в методологии и стил мышления»2 мақоласида берилган.

Унда таъкидланишича, постноклассик илмий тафаккур тарзига бир қатор

белгилар: тадқиқот метатилининг универсаллиги, оламга эволюцион ва

холистик қарашнинг бирлиги, эпистемологик моделлар ва тадқиқот

усулларининг кўп хиллиги, постноклассик тафаккурнинг кўп қўтбли ва

ночизиқли бўлиши хосдир. Буларни чуқур ўрганиш тадқиқот олдига қўйилган

мақсадлардан биридир.

Айни пайтда фалсафада ноклассик илмий тафаккур тарзидан

постноклассик илмий тафаккур тарзига ўтишни билдираётган парадигмал

ўзгаришлар содир бўлмоқда. Булар синергетика, виртуалистика, глобалистика,

циклология ва бошқа йўналишларда ўз аксини топган.

Ҳозирги замон фанлар тизимида жиддий назарий ва метологик

янгиланишлар содир бўлмоқда. Бу борада ўзига хос концептуал ва эвристик

1 Н.Шермуҳаммедова Илмий оқилоналикни ноклассик ва постноклассик қиёфаси. Фалсафа ва фанлар
методологияси муаммолари. -Т., 2011. 47 б.
2 Ш.С.Қўшоқов И Международной конференции «Цикл».- Ставрополь: СевКавГТУ, 1999. – с. 104 - 105

жиҳатларини қамраб олган, ҳозирги замон илмий таффакур тарзига катта

таъсир кўрсатиш имкониятига эга бўлган циклистика, синергетика,

кибернетика ва нанофанни алоҳида қайд этиш лозим.

Натижада постноклассик табиатшунослиги, ижтимоий билиш усули ва

тафаккур тарзи шаклланмоқда. Шаклланаётган постноклассик

табиатшунослиги бир қанча янги табиий  илмий, гносеологик, услубий

муаммоларни ўртага ташлади. Постноклассик фанлар доирасида ишлаб

чиқилган ғоялар, тасаввурлар ва илмий тафаккур тарзлар бошқа табиий-техник

ва ижтимоий-гуманитар фанларнинг назариялари ва ғояларига концептуал ва

методологик таъсир кўрсатмоқда. Бундай ўзгаришлар жиддий фалсафий

талқинга муҳтож бўлган муаммоларни келтириб чиқармоқда. Шу билан бирга

постноклассик фанга хос бўлган субъект ва объект ўртасидаги алоқалар билиш

фаолиятининг идеаллари ва нормалари ҳамда тафаккур тарзи ҳам ривожланади.

Ушбу ҳолат фундаментал билимларнинг асосий пойдевори инқирози фанда юз

бераяпти. Шу билан бирга таъкидлаш жоизки, постноклассик фан, фалсафа ва

фан методологияси олдида бир қатор онтологик ва методологик муаммолар

қўйди. Мураккаблик, виртуаллик, актуаллик каби тамойиллар постноклассик

тафаккур илмий тарзининг методологиясига кириб бормоқда. Шунингдек, янги

илмий ғояларниг рефлексияси циклистиканинг ва постноклассик фаннинг

фундаментал концептуал заминларининг қўйилиши муҳим аҳамиятга эгадир.

Постноклассик фанннинг концептуал ва методологик новациялари унинг

тафаккур тарзини ҳосил қилувчи хусусиятдир. Шундай қилиб, илмий тафаккур

тарзининг постноклассик кўриниши қуйидаги ўзига хос хусусиятлари, хусусан,

тадқиқотларнинг универсал метатили, дунёқарашнинг эволюцион ва холистик

бирлиги, методологик плюрализм ва эпистемологик моделлар ҳамда кўп

қутблилик ва ночизиқли тафаккур.

Циклистиканинг предмети ва муаммосида янгича тадқиқот методлари ва

ғоялари бир-бирига сингиб кетади. Диахроник ва синхроник ёндашувлар бир

вақтнинг ўзида ҳам классик, ноклассик ва постноклассик фан элементлари

мавжуддир. Бунинг маъноси шуки биринчи кунда циклистика тафаккур

тарзининг эвристик имконият методларини ҳам тархий, назарий типларини

қўллайди.

Постноклассик фанда доминанта сифатида универсаллик тамойили,

кооператив ўзаро алоқалар, беқарорлик ва барқарорлик, мувозанатлилик ва

номувозанатлилик тамойиллари намоён бўлади. Ушбу тамойиллар

циклистикада муҳим рол ўйнайди. Буни аниқлаш учун циклик тафаккур

тарзини характерловчи ушбу тамойиллар ўзига хос категориал марказни ҳосил

қилади. Илмий тафаккур тарзи гносеологик образларнинг бутунлигини,

тадқиқот методларини ва билиш фаолиятининг нормаларини ифодалайди.1

Нанофаннинг ўзи концептуал-услубий юксалиш босқичида турибди.

Унинг парагдигмал структураси ҳали етук ҳолатга келганича йўқ. Мана шу

ҳислати билан нанофан назарий ва услубий долзабрлигини намоён этади.

2.2. Синергетика ва ҳозирги замон илмий тафаккур тарзи

Синергетика ғояларининг хусусан, социосинергетика, тарихий

синергетиканинг шаклланиши постноклассик фанида  характерли жиҳати

бўлди. Унинг яна бир хусусияти шуки, инсон фаолиятини табиатшунослик

доирасига янада кенгроқ кириб бориши, объектив олам билан инсон оламини

бирлашиши, объект ва субъект ўртасидаги чегаранинг бартараф этилишидир.

Бу эса постноклассик тафаккур тарзида ўз таъсирини кўрсатди.

Фикримча, синергетика ночизиқли тафаккур парадигмаси сифатида

постноклассик илмий тафаккур тарзининг концептуал назарий заминини

ташкил қилади. Синергетика оламнинг холистик характерини эътироф этади2.

Синергетика бу дунёга янгича қараш бўлиб, фанлардаги янгиликларни

умумлаштириш, ўз-ўзини ташкил қилиш, чизиқсиз тафаккур асосида

эволюцион жараённи ташкил қилувчи фанлараро илмий тадқиқот усули

1 Кушаков Ш.С. Общая теория цикла и философия// материалы Пятой международной конференции.-
Ставрополь, 2003 г. С.21-22.
2. Қўшоқов Ш.С Синергетика ва ундаги парадигмал тушунчаларни туркумлаш муаммоси//Синергетиканинг
табиий- илмий ва фалсафий муаммолари.- Наманган, 2009. 43 б.

сифатида ўтган асрнинг 70-йилларида вужудга келди. Шунингдек оламни

янгича изоҳлашга қаратилган, мураккабликни ўрганадиган, табиий ва

ижтимоий-иқтисодий жараёнларни табиатни билишга қаратилган, илмий

йўналиш ва  тафаккур услубидир. Синергетиканинг асосчиларидан бири Г.

Хакеннинг фикрича, синергетик қарашнинг анъанавий қарашдан фарқи

шундаки, содда тизимни тадқиқ қилишдан мураккаб тизимни тадқиқ қилишга,

ёпиқ тизимдан очиқ тизимга, чизиқлиқдан ночизикликка ўтишдан,

делокализация ва бекарорликдаги жараёнлар тенг вазнлигини кўриб чиқишдан

тенг вазнликдан йироқда содир булаётган жараёнларни ўрганишга ўтишдан

иборат.1

Фан сифатида синергетика очиқ, мувозанатли тизимларда ўз-ўзини

ташкиллаштириш жараёнларини, бу жараёнларга олиб келадиган ночизиқли

ҳодисалар, улардаги хоссалар ва қонуниятларни ўрганадиган илмий

йўналишдир. Шу билан бирга, синергетика билимлар синтезини амалга

ошириш, бир-биридан нисбатан узоқ турган илмий ва маданий-маънавий

қадриятларни яқинлаштириш, уларга хос бўлган умумий ёки ўхшаш

хислатларни англаш имкониятини берадиган назарий-методологик ёндашув ва

тафаккур тарзи фукнциясини ҳам бажаради.

Синергетиканинг кенг қўлланиши кўпгина фанлар парадигмасини

алмашинувига ҳам таъсир этмоқда. Синергетик парадигмада тизимдаги хаос ва

тартиб икки қарама-қарши ва бир-бирини тўлдирувчи моҳият сифатида

қаралади. Бунга кўра, тизимнинг ўз-ўзини ташкил этиши деганда тизим ўз-

ўзининг сабабчиси, яратувчиси эканлиги назарда тутилади. Ўз-ўзини ташкил

этувчи  тизимга ночизиқлилик, мураккаб хаотик структура, когерентлик,

структураларнинг фракталлиги, “бифуркация” хос бўлади.2

Синергетиканинг асосий марказий ғояларидан бири материянинг

универсал хусусияти сифатида намоён бўлувчи ўз-ўзини ташкиллатириш

баҳоси бўлиб ҳисобланади. Ушбу концепция нуқтаи-назаридан олиб қараганда

1 Хакен Г. Синергетика.- М., 1980. - c. 26.
2 Файзуллаев О. Фалсафа ва фан методологияси. - Тошкент: Фалсафа ва ҳуқуқ, 2006. -94 бет.

ривожланиш ўз-ўзини ташкиллатиришнинг феномени сифатида намоён бўлади.

Ривожланиш жараёни ўз-ўзини ташкиллатирувчи тизимларнинг босқичма-

босқич кенгайишига хосдир. Тизимлар структурасининг ҳарактеристикаси –

тавсифи уларнинг тарихи ва олд тарихига бевосита боғлиқдир. Янги

постноклассик тафаккур тарзига мувофиқ ўз-ўзини ташкиллаштирувчи

тизимлар олам кооператив ҳодисалар олами сифатида намоён бўлади.

Синергетика янги дунёқараш  куртаги сифатида ночизиқли, кўп тубли,

кўп ўлчовли тафаккур тарзидир. Агар диалектика таълимот дунёқараш

сифатида кўпроқ чизиқлилик тафаккурига асосланса, синергетика чизиқсизлик

тамойилини ёқлайди. Синергетика ночизиқлилик тафаккур тарзи сифатида –

дунёга янгича қараш ҳисобланади. Ночизиқлилик янги тафаккур тарзининг

асосий концептуал тугунидир. Лекин Ш.С. Қўшоқов синергетика парадигмаси

хусусида қуйидаги фикрни билдирган: синергетиканинг ўзи концептуал-

услубий юксалиш босқичисда турибди, унинг парадигмал структураси ва

унсурлари ҳали етук ҳолатга келганича йўқ. Ўз вақтида илмий билиш

тараққиётини ишлаб чиққан Т.Кун ҳар қандай фаннинг етуклиги унда барқарор

шаклланган парадигманинг мавжуд бўлини билан белгиланади, деб таъкидлаб

ўтган.1

Синергетика ночизиқлилик парадигмаси постноклассик тафаккур

тарзининг шаклланишида муҳим аҳамият касб этмоқда.

Оламга янгича қарашга бўлган дастлабки қадамни И. Пригожин

томонидан ишлаб чиқилган диссипатив структуралар назарияси биринчидан

бўлиб юқори ташкиллашган тузилмалар физикасининг асосини ташкил этди.

И.Пригожиннинг фикрича, диссипатив тузилмалар тизимларнинг узлуксиз

ташқи дунё билан энергия ва моддалар алмашинуви ёрдамида вужудга келади

ва номуайян барқарорликни сақлайди. Диссипатив тузилмаларнинг ўзига хос

бўлган хусусиятлардан бири, яъни тартиботнинг салмоқли равишда кўтарилиб

бориш қобилияти айнан ушбу ҳолат билан тушунтирилади.

1 Қўшоқов Ш.С. Синергетика ва ундаги парадигмал тушунчаларни туркумлаш муаммоси. 42-бет.

Синергетика миқёсида яратилган янги физикалистик моделлар

замонавий фаннинг универсал метатилини ишлаб чиқди: аттракторлар,

бифуркация, фракталлар, динамик хаос ва бошқалар. Юқорида номлари тилга

олинган тушунчаларни ишлаб чиқиш орқали синергетика турли хил маданият

соҳаларида чуқур ғоявий силжишларга олиб келган постдарвинистик

эволюцион парадигма даражасига кўтарилди. Айнан оламнинг илмий

манзарасида кардинал силжишлар туфайли синергетик қараш постноклассик

тафаккур тарзининг муҳим таркиби қисмига айланди. Синергетика олам

ҳақидаги янги ноанъанавий масалаларни қўяётган манба, яъни оламга

қарашнинг янги эволюцион ва холлистик манбаига айланди. Синергетика олам

ҳақидаги янги ноанъанавий масалаларни қўяётган манба, яъни оламга

қарашнинг янги эволюцион ва холлистик манбаига айланди. Бундан келиб

чиқадики, синергетик ғоялар нафақат табиий фанлар, балки ижтимоий-

гуманитар фанларнинг самарадорлигини оширади. Ижтимоий фанлардан бири

бўлган тарих фалсафасида социосинергетика ва тарихий синергетика асосида

олинган натижалар орқали тарих фалсафасини концептуал қайта

қуроллантириш эҳтиёжи туғилади.

Синергетика ҳар қандай тизимнинг янги тезкор ночизиқ ўсишга

мойилилигини ҳамда макротузилмада унчалик катта моҳиятга эса бўлмаган

флуктуацияларнинг кутилмаган кўпайишига ўз тайёргарлигини кўрсатади.

Унинг физикалистик моделида ўз-ўзини ташкиллаштириш тузилмларнинг бир

олам йиғиндиси. Яъни, жуда ҳам экзотик шакллар йиғиндиси

мужассамлашган.1

Синергетика ва глобал эволюционизм ғоялари заминида янги

табиатшунослик тафаккур тарзи шаклланмоқда, бу эса бирлик ва кўплик,

универсум ва плюверсум (ягона  олам ва кўп турли олам)  хусусида янги

тасаввурларнинг шаклланишига олиб келди. Бундай  тасаввур универсаллик,

тадрижийли, кооператив ўзаро таьсир номуайянлик ва номутаносиблик

тамойиллари билан боғлиқ.

1 Пригожин И. Философия нестабильности.// Вопросы философии. 1991 № 6. - 43-44 бетлар.

Синергетикада ишлаб чиқилаётган   изланишлар, янги ёндашув  ўз ичига

турли-туман методологик шарт-шароитларни қамраб олади. Бу эса ўз навбатида

оламнинг илмий манзарасининг ўзгариши, тафаккур тарзининг янгиланишига

олиб келади. Умумий манзарада турли эпистемологик моделларнинг

боғланганлиги мураккаб тузилмани умумийликни акс эттиради ва бу

постноклассик рационалликнинг намунаси бўлиб хизмат қилади.

Синергетик методологияга кўра ночизиқли тафаккур, хаос кооператив

жараёнлар билан боғланган феномен постноклассик фанда намоён бўлмоқда.

Шунингдек, мураккаблик, виртуаллик, актуаллик каби тамойиллар

постноклассик фан методологиясига кириб борди.

Синергетика олам, ҳақида янги ноаньанавий саволлар, оламни

эволюцион тарзда тушуниш манбаи сифатида вужудга келди. Синергетика

ғояларининг табиатшунослик, самарали хусусияти, социосинергетика, тарихий

синергетиканинг шаклланиши ХХ аср постноклассик фанида  характерли

жиҳати бўлди ва постноклассик тафаккур тарзининг концептуал-назарий

асосини ташкил қилди. Монистик фалсафада синергетика йўналиши  янгича

постноклассик тафаккур тарзининг шаклланишида муҳим ўйнамоқда.

Синергетиканинг дунёқарашни янги типини шаклланишда роли катта, энг

муҳими, синергетика янги жараёнлар, хоссалар ва қонуниятлар оламини очди.

Бу оламнинг устувор жиҳатлари очиқлик, мураккаблик, ялпи тадрижият,

спонтан, ўзгариш, бир-бутунлик, хаос ва тартибланишни кўп хиллиги ва

бошқалар. Буларнинг ҳозирги замон дунёқараши таркибига кириши

постноклассик, универсал – холистик дунёқарашнинг шаклланишига олиб

келади.

В. Василкова синергетика  тушунчалари ва тамойиллари орқали

ижтимоий тизимни тадқиқ қилган. Хаос ва тартибот тушунчаларини жамиятга

қўллаб, янгича ёндашувни кўришимиз мумкин.1 Шу билан бирга синергетика

барча фанлар учун умумий метод вазифасини бажаришга даво қилмоқда.

1 Василкова В. Порядок и хаос в развитии социальных систем - Санкт-Петербург.,1999. - с. 218

Постноклассик тафаккур тарзининг муҳим ҳусусияти шундаки, унда

диалектикадан воз кечиш эмас, балки синергетик жараёнлар билан бирга

диалектикалашиш тенденциялари кучайиб бормоқда. Диалектика

таълимотининг эвристика кучига ишонган тадқиқотчилар унинг янги

жиҳатларига урғу бериб, постноклассик тафаккур тарзида диалектик тафаккур

тарзининг ўз аҳамиятини йўқотмаганлигини эътироф этиш мумкин.

Шунингдек, шаклланаётган постноклассик илмий тафаккур тарзида

янги услуб ва категориялар қўлланила бошланди. Хусусан бутунлик ғоясининг

мустахкамланиши, оламни глобал ва ҳар томонлама англашнинг зарурлигидир.

Коэволюция ғояларининг янада кенгроқ қўлланилиши ва

мустахкамланиши постноклассик тафаккур тарзида муҳим жиҳатларидан

биридир. Коэволюцияда билимлар масаласи, эволюциянинг турли

даражаларини уйғунлаштириш зарурияти коэволюцион жараёнлар тўғрисида

фанда, санъатда, динда, фалсафада  турли хил тасвирларнинг намоён бўлди.

Коэволюция  табиий ва ижтимоий жараёнлар бирлигида тугалланади.

Постноклассик фанда тадқиқот объектининг ҳарактерли жиҳати

ёндашувлари ва услубларининг  ўзгаришидир. Бу эса тафаккур тарзида фақат

битта мантиқ, диалектика ва эпистемология билан чекланмасдан, балки

методологик плюрализм, хусусан интуиция, фантазия, тасаввур каби омиллар

ҳақиқатни англаш воситалари керак бўлмоқда.

Шу билан боғлиқ ҳолда у ноилмий, норационал шаклларга бизнинг

илмий қарашларимизни янада кучайтириш кераклигини даъват этган, ҳусусан у

кўҳна ва замонавий ҳинд фалсафанинг оқимларига қаратилишини, уларнинг

тажрибасидан фойдаланиш кераклигини ўқтириб ўтган.

Борган сари замонавий файласуфлар, методологлар, махсус фан

намоёндалари бугунги кунда илмийлик чегарасининг бузилиши сифатида,

фанга иррационал мотивларнинг кириб келиши сифатида, мистикага мурожаат

қилиш сифатида кўпгина ҳолларда худди интелектуал дарз кетишини бартараф

этишга бўлган имконият, инсон тафаккурининг интуитив  ва номантиқий

қобилиятларини кенгайтиришга бўлган ҳаракат сифатида қарашмоқда.

Ваҳоланки, инсон тафаккури ўз имкониятларининг табиий турида интуитив

мулоҳаза юритишнинг фундаментал ролининг тан олиниши  мантиқ билан бир

даражада математик ва физика методологиясининг туб ўзгаришини тасвирлаб

берди, бунга ўз навбатида фаннинг буюк ютуқларидан ХХ аср компьютер

инқилоби ҳам сабаб бўлди. Ушбу инқилоб туфайли инсон ўсиб бораётган

даражада машинага мураккаблашиб борувчи мантиқий операцияларни узатиб

бериш имкониятини яратиб берди.”.1

Табиат ўз-ўзича алоҳида эмас, балки инсоннинг табиат билан муносабати,

объектив оламнинг инсон руҳиятида акс этиши асосий масалага айланмокда.

Илмий тадқиқот бу табиат билан диалогдир. Барқарорлик ва тартибсизликка

асосланган олам марказида яна инсон турмокда. Постноклассик тафаккур

тарзида инсонпарварлаштириш тенденциялари кучайиб бормоқда.

Шунингдек, ҳозирги замон фанида кўпгина инновацион, интегратив

услублар шаклланди. Демакки, постноклассик илмий тафаккур тарзининг

мақбул томони шундаки, унда бир томонламалик, чекланганлик жиҳатлари

ўрнига, ҳартомонлама олиб қараш, методологик плюрализм кабиларни

триалектика, полилектика, диалектикалашиш, синергетик тафаккур тарзининг

барча фан тармоқларига кириб бориши тенденциялариниг кўчайишини кузатиш

мумкин. Постноклассик илмий тафаккур тарзининг методологик имкониятлари

жуда кенгайиб бормоқда. Унинг парадигмаси барча фанларга кириб бориб, кенг

қўлланмоқда.2

Хулоса қилиб айтганда, шаклланаётган постноклассик тафаккур тарзи

ўзида синергетика, кибернетика, нанофан, виртуалистика, циклистика каби

илмий йўналишларнинг  тушунчалари, тамойиллари  ва категорияларини

мужассамлаштириб, фан ва фалсафада янги методологик чизгилар ҳамда

парадигмал жиҳатларини очиб бермоқда. Айниқса, постмодернизм

1 Романовский Г.В. Рациональное обоснование ненаучного// Вопросы философии. - М.,1994 №9 с.36.
2 Султанова Г. С. Постноклассик илмий тафаккур тарзи ва парадигмал янгиланиш.// Фалсафа ва фанлар
методологияси муаммолари. Аллома Омонулла Файзуллаев илмий-назарий ўқишлари материаллари. -Т., 2010.
98-99 бетлар.

фалсафасида постноклассик тафаккур тарзининг имкониятлари англаш кўпгина

методологик истиқболларни очиб беради.

2. 3. Ҳозирги замон илмий тафаккур тарзига глобалистик ва

экологик ғояларининг таъсири

Айни пайтда, постноклассик тафаккур тарзи ёндашувларидан бири

глобалистиканинг тамойиллари кенгроқ қўлланилмоқда. Глобал

эволюционизмнинг асосий ғояси коэволюция, яъни тизимнинг параллел ва

ўзаро боғланиш орқали тараққий этиш ғоясидир.

Вернадскийнинг илмий ишларидан сўнг микрооламдан тортиб инсон ва

коинотгача бўлган муайян ўз-ўзини ташкиллаштириш жараёни сифатида

оламнинг яратилиши манзарасини тасвирлаш имконияти пайдо бўлди. Ушбу

олам эндиликда янгича кўринишда, классик рационализм томонидан

тасвирланган оламдан фарқли кўринишда намоён бўлди. Коинот – ташқи

тафаккур томонидан юргизилиб, қисмати бир умрга белгиланган механизм

эмас, балки узлуксиз ривожланувчи ва ўз-ўзини ташкиллаштирувчи тизим.

Инсон нафақат ички фаол кузатувчи сифатида, балки тизимнинг

ҳаракатланувчи элементи сифатида ҳам гавдаланади. Фаннинг ривожланиши

субъектни билиш жараёнидан бутунлайин ажратиш мумкин эмаслигини, ҳатто

субъект муҳим рол ўйнамаса ҳам ички  «Мен» деган субъект ортиқча

эмаслигини. Табиатнинг  бирлиги ғоясининг  мустаҳкамланиши ва кенг

тарқалиши, бутунлик ва субстанционал ёндашувлар ролининг ўсиши.1

Умуминсоний муаммоларни таҳлил қилиш шуни кўрсатадики, табиатга

оид бутун минтақалар мамлакатлар ва нодавлат ташкилотларни

бирлаштирадиган ғоялар, тамойиллар, қоидалар зарур. Маълум даражада бу

вазифани глобал экология деб аталган илмий амалий йўналиш бажарилиш

лозим.

1 Вернадский В.И. О науке. - М., 1984. - С.398.

Экологик таназзул бу вақтинчалик мураккаб ёки қийин ҳолат эмас, у

инсоннинг борлиғини, ҳаёт-мамотини ҳал қилишга қодир вазият.

Шунга мувофиқ инсоннинг табиатга бўлган муносабатини глобал

ўлчовга фикрлаб, глобал коэволюция ғоясини ишлаб чиқиш – давр талаби

бўлмоқда.

Коэволюция – параллел ва айни пайтда бир-бирига таъсир кўрсатиб

тараққий этиш жараёнини билдиради. Сифат жиҳатдан турлича бўлган нисбий

мустақил ички ривожланиш қонунларига эга бўлган тизимларни ўзаро

боғланишлари глобал коевалюцион бирикмани ҳосил бўлишига олиб келади.

Табиат ва жамият мана шундай глобал коевалюцион бирикмага мисол бўлади.

Ҳозирги пайтда глобал коэвалюцион экалогик тафаккур парадигмаси

шаклланмоқда. Бу парадигманинг асосида коинот, табиат ва жамиятнинг бир

вақтнинг ўзида ҳам мустақил ривожланиш, ҳам бир-бирларига таъсир

кўрсатиши ялпи жараён эканлиги ғояси ётади.

Экологик тафаккур парадигмаси экологик ҳолат ва муамоларни ўзига

акс этуви асосий ғоя тадқиқот тамойиллари ва дастурамаллар тизимидан

ташкил топган. XXI асрда экологик тафаккур парадигмасининг замини фақат

рационаллик тамойиллари ва назарий билиш билан чекланмасдан, балким

табиатга бутун жонзотга меҳр, қалб ва иймон “кўзи” билан қараш эҳтиёжи

пайдо бўлмоқда. Бу айтайлик экология ва табиёт фанларини инсонпарварлик

қадриятлари билан бойитиш табиатни эъзозлаш каби ғоялардир.

Коэволюция тушунчаси келиб чиқишига кўра биологик тушунча бўлиб,

турли биологик объектларнинг қўшма эволюциясини ўрганиш ва уларнинг

ташкилланиш даражасини тадқиқот қилиш билан боғлиқ ҳолда бугун барча

тадрижий жараёнларнинг умумлашган манзарасини тасвирлаб бермоқда. Бу

глобал эволюционизм фанидир. Ушбу  тушунча ҳам моддий ҳам ғоявий

(маънавий) тизимларни ҳарактерлайди. Яъни, у универсал тушунча бўлиб

ҳисобланади. У “ўз-ўзини ташкиллаштириш” тушунчаси билан чамбарчас

боғлиқ. Агар ўз-ўзини ташкиллаштириш тизимий ҳолатлари, унинг

тузилмалари билан иш юритса, унда коэволюция эса ривожланувчи тизимлар

ўртасидаги муносабатлар билан, эволюцион ўзгаришларнинг кореляцияси ўзаро

мослашган ва бир-бири билан узвий боғлиқ муносабатлар билан иш кўради.

Коэволюция бир-бирига қарама-қарши қутбий даражаларга эга молекуляр-

генетик даража ва биосферали даража. Коэволюция билимлар синтези ҳақида

жуда муҳим масалаларни ўртага ташлади. Эволюция турли даражаларининг

бир-бирини тўлдириб бориши зарурияти коэволюцион жараёнлар ҳақида

турлича тасаввурларни, нафақат фанда, балки санъатда ҳам, дин ва фалсафада

ҳам уйғунлаштириш масалаларини кўтариб чиқади. Коэволюция табиий ва

ижтимоий жараёнларнинг бирлигида амалга ошади. Шунинг учун ҳозирги

замон ривожланиш босқичида табиий ва гуманитар билимларнинг доимий

алоқадорлиги ва мустаҳкам жипслашуви керак. Бундан мақсад коэволюцион

жараён механизмини янада чуқурроқ тадқиқот қилишдир.

Коэволюция тамойили авваламбор замонавий илмий материалда

эволюция тамойилининг чуқурлашуви ва кенгайишини англатади. Эволюция

тамойилини маълумки фалсафа тарихида айниқса, немис классик фалсафасида

Гегелда ишлаб чиқилган ва ривожлантирилган эди. Шундан сўнг эволюция

тамойили материалистик диалектикада “ривожланишнинг икки концепцияси”

таълимотида янада кенгроқ ривожланди.  Бугунги кунда табиатшунослик таянч

ғояларидан бири бўлмиш ривожланиш ва қутблилик ғоялари немис классик ва

материалистик диалектикасида ниҳоятда чуқур ва кенг ишлаб чиқилган ғоялар

эди.

Коэволюцияда билимлар масаласи, эволюциянинг турли даражаларини

уйғунлаштириш зарурияти коэволюцион жараёнлар тўғрисида  фанда,

санъатда, динда, фалсафада  турли хил тасвирларнинг намоён бўлди.

Коэволюция  табиий ва ижтимоий жараёнлар бирлигида тугалланади.

Тадқиқотлар шуни кўрсатадики, постноклассик фанда ўз-ўзини

ташкиллаш, универсализм, эволюцион тараққиёт, кооператив алоқалар,

беқарорлик каби тушунча ва  тамойиллар устуворлик ролини ўйнайди1.

1 Ш.С. Қўшоқов. К эпистемологии постнеклассической науке // Фан ва фалсафада инновацион тафаккур
муаммолари - Самарқанд, 2010.- 60 б.

Айниқса, кейинги йилларда виртуалистика йўналишининг ривожланиши

постноклассик илмий тафаккур тарзида янгича ёндашувларни келтириб

чиқарди. Хусусан, виртуалистиканинг шаклланиши постноклассик фан ва

илмий тафаккур тарзини янги тамойиллари ва ёндашувларни ҳосил бўлишига

олиб  келмоқда.

«Илмий ҳақиқатда: - дейди академик В. И. Вернадский – инсонга хос

илоҳий шахснинг акси ҳар дойим намоян бўлади. Зеро, эмпирик –натуралист бу

ҳолат билан ҳар доим ҳисоблашиш керак.»1 ХХ  аср охири учун характерли

бўлган қонуниятлардан бири табий фанлар бирлашувида табий ва гуманиитар

фанлар яқинлашувида фан ва санъатнинг уйғунлашувида намоён бўлди.

Табиатшунослик узоқ вақт давомида фаолияти субъектига бевосита боғлиқ

бўлган ҳолда “табиатни ўз асл ҳолича “ ўрганишга йўналган эди  Гуманитар

фанлар эса инсонни, инсон руҳини, маданиятини, англашга йўналтирилган эди.

Бу фанлар учун устувор йўналиш сифатида ижтимоий билимларнинг қадрият –

мақсад тузилмалари билан алоқасини тушунтириб бериш эмас, балки унинг

моҳиятини очиб бериш тан олинди.

Замонавий табиатшуносликда (айниқса синергетикада)

ривожлантирувчи ғоялар ва тамойиллар гуманитар фанларга кенг миқёсда

сингдирилмоқда, бироқ тескари жараён ҳам ўз ўрнига эга. Фан томонидан ўз-

ўзидан ривожланувчи “инсон ўлчовидаги” тизимларининг ўзлаштирилиши

табиатшунослик методологияси билан ижтимоий билиш ўртасидаги собиқ ўтиб

бўлмас чегарани йўққа чиқаради. Бу жараён  билан  боғлиқ холда икки

маданиятнинг илмий  техникавий  ва  гуманитар-бадиий  маданиятларнинг

конвергенциясига бўлган  тенденцияси кузатилади.  Инсон эса  бу  жараённинг

марказига  айланади.

Ғарб  классик  маданияти  ўрнатган  чегаралардан  хусусий  фанларнинг

чиқиб  бориши,  тез-тез  олимлар  шарқ тафаккури  анъаналарига  ва  унинг

услубларига  мурожаат қила  бошлашди. Лекин  бу ҳеч ҳам   ақл,

1 Вернадский В.И. О науке.- М., 1984. - С.149-150.

рационаллик  фаннинг  эса  унинг  асосий  ташувчиси  сифатидаги  ролини

замонавий  жамият ҳаётида  камайтирмаслиги  керак.

В.И.Вернадский  ХХ  асрнинг  Европа  фанининг  шарқона  тафаккур

томон  ориентациясини аниқ белгилаб шундай  ёзган  эди: ”Менинг  йиллар

мобайнида  яшаб,  асраб  келинган  бутун  жаҳон  фанига қўшилиб  кетган

конфуцийлик  донишмандлиги  ва  аҳлоқининг  жаҳон илмий  тафаккурига

чуқур  таъсир қилишига  шубҳа қилмаса ҳам  бўлади,  чунки  ушбу йўл

билан Ғарбий  Европа  цивилизациясидан  фарқ  қилувчи  илмий

анъаналарнинг  янги  намоёндалари  жаҳон  илмий  тафаккурига  чуқур  кириб

боришмоқда”.

Табиат ҳақидаги янги концепциянинг муҳокамаси пайтида ушбу

муаммонинг пайдо бўлишининг ўзи унинг фавқулодда долзарблигидан далолат

беради. “Биз ўйлаймизки, ҳозирда инсоният янги синтез табиатнинг янги

концепцияси йўлида бормоқда. Балким, қачонлардир биз экспериментлар ва

миқдорий формулаларга ён берувчи ғарб анъаналарини хитой анъаналари

билан бир оқимда уйғунлаштириш уддасидан чиқармиз. Зеро хитой анъаналари

спонтан равишда ўзгарувчи ўз-ўзини ташкиллаштирувчи олам ҳақидаги

тушунчалари билан қадрлидир”. 1

2. 4. Илмий тафаккур тарзи ва методология масалалари

Замонавий методологик адабиётларда кўпгина олимлар шундай

хулосага келишдики, агарда  классик фаннинг объекти оддий тизимлар бўлган

бўлса, ноклассик фаннинг объекти эса  мураккаб тизимлардир, бугунги кунда

олимларнинг диққат эътибори кўпроқ тарихий ривожланувчи тизимларга

қаратилмоқда. Ушбу тарихий тизимлар ўзининг ташкилланишининг янги

даражасини шакллантириб боради, шу билан бирга ҳар бир даражанинг

вужудга келиши ўзининг олдинги шаклланган даражага таъсир ўтказади ва

унинг элементлари композициясини ҳамда алоқасини ўзгартиради очиқлик ва

1 Вернадский В.И. О науке.- М., 1984.- С.398.

ўз ўзини ташкиллаштириш хусусиятига эга бўлган тизимлар замонавий

постноклассик фанининг қиёфасини белгилаб беради. Бу эса ўз навбатида ушбу

тизимларни билиш учун янги методологияни талаб қилади. Адабиётларда ўз-

ўзини ташкиллаштирувчи тизимларнинг қуйидаги хусусиятлари санаб ўтилади:

очиқлик – бу модда, энергия, ахборот учун ночизиқлилик хусусияти-тизим

эволюцияси йўлларининг кўп сонлилиги ва мавжуд муқобил вариантлардан

танлаш имконияти когерентлик хусусияти(алоқа жипслашув) – мавжуд

тизимда вақт мобайнида жараёнларнинг мувофиқ кечиши тизимларга ўтиш

ҳолатининг хаотик характерда бўлиши, тизимларининг ҳаракатининг олдиндан

башорат қилиб бўлмаслиги. Ташқи муҳит билан ўзаро фаол алоқага киришиш

фаолияти, ташқи муҳитни ўзгартириш, тизимнинг янада муваффақиятли

фаолият олиб боришини таъминловчи йўналиш бўйича ўзгартириш қобилияти

тузилмаларнинг эгилувчанлиги априор тажрибани ҳисобга олиш қобилияти.

Замонавий фаннинг объекти (табиашунослик фани учун хусусан) борган

сари ўзига хос “инсон ўлчамидаги” тизимлар бўлиб бормоқда: тиббий биологик

объектлар, экологик объектлар, биотехнология объектлар (биринчи навбатда

генетик инженерия объектлари) ”инсон –машина” тизими объектлари ва ҳоказо.

Постноклассик фанда тадқиқот объектининг характери ўзгариши

тадқиқот  ёндашувлари ва услубларининг  ўзгаришига олиб келади. Агарда

илгарги босқичларда фан фақатгина воқейликнинг кичрайган, қисқарган,

изоляцияланган фрагментини англашга йўналган бўлса, замонавий фан

спецификасини эса борга сари кўпроқ комплекс тадқиқот дастурлари

дисциплинарлараро тадқиқотларда   билимнинг  турли соҳаларида  иш

юритувчи мутахассислар иштирок этмоқда ҳамда дисциплиналараро

тадқиқотлар  белгилаб бермоқда.

Комплекс илмий дастурнинг тадбиқ қилиниши бутун бир тизимда

назарий ва экспериментал қўшилиб бориш, аниқ ва фундаментал

билимларнинг уйғунлашиши каби муайян вазиятни, улар  орасидаги тўғридан-

тўғри ва қайтарма алоқаларнинг интенсификациясини туғдиради. Бунинг

ҳаммаси фаннинг турли дисциплинар соҳаларида билиш услубларининг,

идеалларининг ва нормаларининг ўзаро алоқасининг кучайишини вужудга

келтиради.

Бугун ҳеч бир табиатшунос фалсафа органик бирлик сифатида икки

ибтидоси илмий-назарий  ва амалий-маънавий ибтидоси билан замонавий

табиашуносликни қамраб олганлигига шубҳа қилмайди. Постноклассик

табиашуносликда ўзининг предмети спецификаси туфайли ўтган босқичлардан

фарқли равишда янада фаоллик билан фалсафанинг  барча функцияси

онтологик, гносеологик, методологик, аксиологик ва бошқа  функциялар

иштирок этади.

Бугунги кунда фаол мунозараларнинг предмети сифатида фалсафа

тўғрисидаги масалалар, хусусан унинг замонавий маданиятда тутган ўрни,

фалсафий билимларнинг спецификаси ҳақидаги масалалар, фалсафанинг

функцияси ва манбалари, унинг имкониятлари ва истиқболлари, инсон

фаолиятининг у ёки бу жабҳаларига ҳамда илмий билишнинг ривожланишига

таъсир қилиш механизми масаласи эътироф этилди.

Бу борада файласуф, физик В. В. Налимовнинг ғоялари маълум бир

қизиқиш уйғотади. Унинг фикрича,  “фалсафа бизнинг кўз ўнгимизда худдики,

тўхтаб қолгандек у фан томонига ҳам, дин томонига ҳам “кўприк” ни ташлай

олмади, бугунги кунда постноклассик фалсафага зарурият туғилди, Налимов

қатъиян ишонч билан шуни эътироф этдики, оламнинг физик манзарасига,

хусусан, оламнинг яратилиш манзарасига айланган ғояларнинг, ҳамда уларнинг

қадриятли баҳоларини спонтанлигини киритиш керак”. Бу эса ўз навбатида

“материя-онг” муаммоси нафақат физиканинг, балки фалсафанинг жиддий

муаммосига айланиб бораётганлигидан далолат беради.1

Ўз вақтида физик В.Гейзенберг, бизга берилган органлар билан

ҳақиқатни англаш керак, деган эди. Лекин ўз тафаккурини фақат битта услуб ва

фалсафа билан чеклаш керак эмас, деб таъкидлаган эди. Шу билан бирга  бошқа

методологик концепцияларни инкор этган ҳолда қайсидир бир услубни “ягона

ишончли”, деб эълон қилинишига йўл қўймаслик керак. Замонавий фанда фақат

1 Налимов В.В. Размышления о путях развития философии. // Вопросы философии. - М., 1993. №9.-С.88.

битта мантиқ, диалектика ва эпистемология(уларнинг аҳамияти жуда юқори

бўлишига қарамай) билан чекланмасдан, интуиция, фантазия, тасаввур каби

омиллар ҳақиқатни англаш воситалари керак бўлмоқда.

ХХ аср табиашунослигида, билишнинг эстетик томони, гўзаллик

сифатида эвристик тамойилни назарияларга, қоидаларга, таълимотларга қўллаш

ҳақида тез-тез гапирилмоқда. Нафосат бу – нафақат моддий дунёнинг

гармониясининг инъикоси сифтида. Балки назарий тузилмаларнинг нафосати,

нафосатни излаш, табиат қонунларининг симетрияси ва бирлиги – замонавий

физиканинг ва бошқа бир қатор табиашунослик фанларининг эътиборга молик

хусусиятидир. Постноклассик фаннинг ҳарактерли хусусияти – унинг

диалектикалашуви – диалектик методнинг илмий билишнинг турли соҳаларида

кенгроқ қўлланишидир. Бу жараённинг обектив асоси – тадқиқот предметининг

ўзи(унинг бутунлиги, ўз-ўзидан ривожланиши, қарама-қаршилиги), ҳамда

билиш жараёнининг ўзининг диалектик характери.

ХХ аср фанида яққол намоён бўлган бу муҳим хусусиятни, Вернадский

таъкидлаган,  “илмий ижодий фикр мантиқ чегараларидан  ташқарига чиқади”.

Шахс ўзининг илмий ютуқларида мантиқ билан қамраб бўлмайдиган

ҳодисаларга таянади. “Интуиция - бу илмий илҳом бўлиб буюк

кашфиётларнинг асоси сифатида тан олиниб, мантиқий йўлга таянадиган ва шу

йўл билан кейинчалик борадиган бўлса, бу ҳам илмий, ҳам мантиқий ғоялар

билан чақирилмайди, лекин ўзининг генезисида сўз ва тушунча билан боғлиқ

эмас, дейди”.1

Шу билан боғлиқ ҳолда у ноилмий, норационал шаклларга бизнинг

илмий қарашларимизни янада кучайтириш кераклигини даъват этган, хусусан,

у кўҳна ва замонавий ҳинд фалсафанинг оқимларига қаратилишини, уларнинг

тажрибасидан фойдаланиш кераклигини ўқтириб ўтган. Чунки ушбу ҳодисалар

билан ҳисоблашмасликнинг иложи йўқ.

1 Вернадский В.И. О науке.- М., 1984. - С.464.

ХХ асрнинг иккинчи ярми охирларида шу нарса аниқ бўлдики,

услубнинг рационал қоидаларига тўлақонли равишда ҳеч қачон амал

қилинмаган. Буни кенг маънода Пол Феерабенд ўз тадқиқотларида асослаб

берди. Позитив ва бетараф фаннинг ўзи узилмас ва ўзгармас авторитетига

борган сари путур етказилаётган эди. Бугунги кунда фан - нофан ўртасида

демаркация чизиғини тортишдан бош тортаётган ҳолда назарий билимларнинг

моҳиятини ижтимоий маданий шартланганлигини таъкидлаётган шахсларнинг

овозлари баралла янграмоқда.

Борган сари замонавий файласуфлар, методологлар, махсус фан

намоёндалари қуйидаги хулосага келишмоқда: “бугунги кунда илмийлик

чегарасининг бузилиши сифатида, фанга иррационал мотивларнинг кириб

келиши сифатида, мистикага мурожаат қилиш сифатида ва ҳ.к. қарашларда

кўпгина ҳолларда худди интелектуал дарз кетишини бартараф этишга бўлган

имконият, инсон тафаккурининг интуитив  ва номантиқий қобилиятларини

кенгайтиришга бўлган ҳаракат сифатида қарашмоқда. Ваҳоланки, инсон

тафаккури ўз имкониятларининг табиий турида интуитив мулоҳаза юришнинг

фундаментал ролининг тан олиниши  мантиқ билан бир даражада математик ва

физика методологиясининг туб ўзгаришини тасвирлаб берди, бунга ўз

навбатида фаннинг буюк ютуқларидан ХХ аср компьютер инқилоби ҳам сабаб

бўлди. Ушбу инқилоб туфайли инсон ўсиб бораётган даражада машинага

мураккаблашиб борувчи мантиқий операцияларни узатиб бериш имкониятини

яратиб берди. Инсон мияси борган сари формал, стандартлаштирилган, нозик

мантиқий фаолиятдан озод бўлиб бормоқда”.1

Ноклассик табиатшунослик босқичига келиб шу нарса аниқ бўлдики,

“субъективлик муҳри физиканинг фундаментал қонунлари устида ётибди”

(А.Эддингтон), “объект билан субъект бирдир, улар ўртасида ҳеч қандай тўсиқ

йўқ” (Э.Шредингер) “онг ва материя ўша бир хил бўлган реалликнинг турли

аспектларидир» (К.Вайцзеккер) ва ҳ.к. фикрлар борган сари янги кашфиётларни

намойиш этди. Луи де Бройл фикрича, квант физикаси умуман “объектив

1 Романовский Г.В. Рациональное обоснование ненаучного. // Вопросы философии. - М.,1994. №9. -С.36.

оламни тасвирлашга олиб келмайди” деган хулоса бизнинг назаримизда кўриб

чиқилаётган муаммо бўйича кескин ҳолатни намоён этади.

Квант физикаси асосчиларидан бири Гейзенберг таъкидлаганидек,

унинг замонасида табиат олам манзараси ҳақида табиашунослик фанларида

эмас, балки бизнинг табиат билан муносабатимиз ҳақида гапириш керак. Лекин

бу фикрлар ХХ аср фанини тушунишда йўналтирувчи нўқта бўлиб хизмат

қилмайди.

Барча табиий фанларга вақт тушунчасини киритиш, ривожланиш

ғоясини янада кенгроқ таралиши (“табиатшуносликнинг тарихийлаштирилиши

ва диалектикалаштириши”).

Табиатшуносликнинг (айниқса, физик) назарияларининг

математиклашишининг кучайиши ва уларнинг абстрактлашуви ва

мураккаблашишининг ортиб бориши.

Универсал (глобал )эволюционизм тамойиллари асосида оламнинг

умумилмий манзарасни яратишга ҳаракат. Тизим ва эволюцион

ёндашувларнинг ягона бутунликка бирлашишга ҳаракат.

Табиатнинг янгича – организмик кўринишининг (тушуниш)

шаклланиши.

Оламни фақатгина ўз-ўзини ривожлантрувчи бутунлик сифатида эмас;

балки уни беқарор, номувозанатли, хаосаген, ноаниқлик шаклида тушуниш.

Постноклассик табиашунослик қандай янги ғояларни, муаммоларни

олға суради.

ХХ асрнинг биринчи  атом физикаси, космология, ижтимоий  тараққиёт

ғоялари  оламнинг умумий манзарасини  берган бўлса, эндиликда

биотехнология, экология, синергетика, кибернетика, эркинлик ва тараққиёт

ғоялари оламнинг янги илмий манзарасини шакллантиришда муҳим рол

ўйнамоқда.

Шу билан бирга постноклассик табиашунослигида  диссипатив

структуралар, бифуркация, филуктуация, хаос, ғалати аттрактор, ночизиқлилик

, қайтармаслик тушунчалари жуда машҳур бўлди.



63

Синергетиканинг кўрсатишича, замонавий фол хаос орқали вужудга

келадиган мураккаб  ўз-ўзини ташкилловчи  тизимлар  билан иш кўради.

Оддий тизимларни тадқиқ қилишдан мураккаб тизимларни тадқиқ

қилишга, ёпиқ тизимдан очиқ тизимга, чизиқликдан ночизиқликка, ўз-ўзини

ташкиллаш  жараёнларни кўриб чиқишда делокализасия ва беқарорликка қараб

бориш синергетиканинг методологик хусусиятини имкониятини кенгайтиради.

Ўз-ўзини  ташкиллаш  усулининг илмий билишдаги имконияти.

Ҳозирги даврдаги илмий билиш тараққиёти имкониятларини қидириб

топиш методологияси ҳақида гапирар эканмиз, бундай мафкурани ишлаб

чиқиш муаммолари, айниқса, ижтимоий фанлар, ижтимоий билиш олдига

қизғин ва кескин тарзда қўйилаётганлиги ҳолатини алоҳида таъкидлаш зарур.

Бу ҳолат ижтимоий соҳада ҳақиқатни талқин қилишдаги мафкуравий якка

ҳукмронлик тазйиқининг тугатилиши билан, ижтимоий билишнинг ўз-ўзини

ташкиллаши зарурияти билан боғлиқдир. Бу эндиликда ижтимоий фанлар

ижтимоий жараёнларни бевосита таҳлил қилишга ўтишлари зарурлигини

билдиради. Гарчи расман илгари ҳам худди шундай бўлиши талаб этилган

бўлсада, аслида бу соҳада бутун таҳлилнинг мазмуни у ёки бу фирқавий

ҳужжатнинг баёнини беришдан иборат бўлиб қолади. Айни пайтда, ижтимоий

билишда имкониятларни қидириб топишнинг ўзига боғлиқлигини муфассал

ёритишга ўтишдан аввал” ўз-ўзини ташкиллаш” ва ”имкониятларни қидириб

топиш” тушунчаларининг маъноларини аниқ таърифлаш зарур.

“Ташкиллаш”деганда муайян бир бутуннинг қисмларининг жойлашиш

тартиби назарда тутилади. Бундан ташқари, “ташкиллаш”бир бутун

унсурларнинг тартибланиш жараёнини ҳам ўз ичига олади. Бундай ҳолатда “ўз-

ўзини ташкиллаш “ўз-ўзини тартиблашдир, яъни у ёки бу моддий ёки фикрий

система, энг аввало, ўзининг  ички омилларига кўра ўз таркибини

мураккаблаштириш жараёнидир. Фикрий системаларга, масалан, ижтимоий

билишга нисбатан олинган бу қандайдир зўрлик билан амал қилувчи

омилларни эмас, балки ижтимоий борлиқни бевосита иникос қилиш асосида

“ташкиллаштиришни” билдиради.

“Ўз-ўзини ташкиллаш” принципининг “тараққиёт” тушунчаси билан

ўзаро алоқадорлигини ойдинлаштирмасдан туриб, категориал таҳлил қилиш

мумкин эмас. Бу тушунчанинг бир неча хил талқини мавжуд. Бизнинг

фикримизча,” тараққиёт” тушунчасининг асосий мазмуни В.И.Свидерскийнинг

“тараққиётнинг баъзи умумий хоссалари ҳақида” номли мақоласида ниҳоятда

аниқ кўрсатиб берилган. Унинг фикрича, тараққиёт система таркибининг

мураккаблашувига олиб борувчи ўзгаришлар жараёнидир. Бироқ тараққиёт

содир бўлишининг муқаррар шарти система асосларининг тўла сақланишидир.

В.И. Свидерскийнинг фикрича тараққиёт ҳаракат маҳсули сифатида,

ташкиллаш эса тараққиётнинг натижаси сифатида намоён бўлади. “Ўз-ўзини

ташкиллаш” тушунчасининг мазмунини таҳлил қилишда ҳозирги пайтда

қўлланиладиган яна икки категория –“тартиб” ва “бетартиблик” бор. Уларнинг

мазмуни нисбийдир. “Бетартиблик” ни худди бирон-бир қонуниятга

бўйсунмаслик сифатида, ҳеч қандай системали бўлмаган бир нарса сифатида

тушуниш тўғри эмас. Ҳар қандай моддий система объектив қонунлар асосида

мавжуд бўлади. Бироқ, баъзи ҳолларда моддий объект унсурлари қатий

иерархияланган система сифатида майдонга чиқса, бошқа ҳолларда, охир

оқибатда объектив қонунлар билан белгиланиш, система унсурларининг

тасодифан, ўз-ўзича тақсимланишини истисно қилмайди.

“Ўз-ўзини ташкиллаш” принципи ва билиш имкониятларини қидириш

ўртасидаги ўзаро алоқадорликни очиб беришга ўтишдан олдин ўз-ўзини

ташкиллаш жараёнинг ўзи шу системанинг ташқи муҳит билан ўзаро таъсири

шароитида содир бўлади. Ташқи муҳит моддий системанинг ташкилланиш

даражасини ошишига олиб келувчи ички ҳаракатлантирувчи кучларни

қўзғатади, ҳаракатга келтиради.

И.Пригожин таклиф этган “ўз-ўзини ташкиллаш” жараёнининг умумий

андозаси қуйидагича: у ёки бу жараёнинг боришига ташқи муҳитдаги у ёки бу

ҳодисаларнинг таъсири натижасида унда флуктуациялар (жараённинг

муҳимлигини белгиловчи ўртача кўрсаткичлар характеристикасининг оғиши)

йиғилиб боради. Бу ўзгаришлар бир неча вариантлари (эҳтимоллиги)

имконияти бор бўлган босқичга кўтариладиган вазиятларга олиб келади. Бу

босқич  бифуркация (шахобчаланиш) нуқтаси деб аталади. Бифуркация

нуқтасида системанинг янги ҳолати имкониятларини қидириш рўй беради.1

Ана шу маънода, илмий билишда имкониятларни қидиришнинг ўзига

хослиги механизми, бизнинг фикримизча, бундан ҳам умумийроқ

қонуниятнинг намоён бўлишидир. И. Пригожин ва Л.Стрингерлар

шакллантирган энтропияни иқтисод қилиш принципи бунинг ифодаси бўлиб

хизмат қилади. Бу принципнинг моҳияти шундаки, агар у ёки бу моддий

системанинг тараққиёт этишининг бир неча имкониятлари мавжуд бўлса, бу

системанинг энтропияни иқтисод қилиш принципининг энг қуйи кўрсаткич

даражасига мос келувчи ҳолати юзага чиқади. Н. Моисеев ана шу принципдан

фойдаланган ҳолда системанинг ўз-ўзини сақлашга интилиши (яъни

гомеостезисни сақлаш) билан ўз таркибини мураккаблаштиришга бўлган

интилиши ўртасидаги зиддият тушунчасини илгари суради. Бу зиддият, барча

тирик системалар тараққиётида юзага келади.

Постноклассик фанларида инсонпарварлаштириш тенденциялари

кучайиб бормоқда. Демакки, синергетика, виртуалистика, глобалистика каби

йўналишларнинг тараққиёти ҳозирги замон постноклассик илмий тафаккур

тарзини шаклланиши, унинг гносеологик, методологик ва эвристик

имкониятларининг кенгайишини  тақозо этади. Шу ўринда шуни таъкидлаш

жоизки, ноклассик тафаккур тарзи парадигмал инқирозга юз тутган бир пайтда

постноклассик илмий тафаккур тарзи шаклланиши, унинг фалсафий-

методологик ва эпистемологик масалаларини тадқиқ қилиш долзарб муаммо

бўлиб турибди. Айтиш керакки, ноклассик илмий тафаккур тарзи асосан

жузъий объектлар қонуниятлари ва тамойилларини ўрганишда эвристик белбоғ

ролини ўйнайди.  Шаклланаётган постноклассик илмий тафаккур тарзи эса

микроолам, макроолам, мегаолам қонуниятлари синтезини, уларнинг холистик

манзарасини тушунишда муҳим гносеологик ролини ўйнайди. Шу боис бу

1 Ҳозирги замон фанида имконият муаммолари . -T., 1999. - 101б.

тафаккур тарзи барча фанлар учун  концептуал асос вазифасини бажаришни

даво қилди.

Хулоса қилиб айтганда, фан ва  фалсафада постноклассик тафаккур

тарзи шаклланиб, у барча фанларга методологик асос вазифасини бажаришга

даъво қилмоқда

2. 5. Илмий тафаккур тарзининг эвристик жиҳатлари

Муайян илмий билимдан ҳайдаладиган барча иккиламчи, ноаниқ

методологик қоидалар эвристика соҳасини тўлдиради. Шунинг учун ҳам

эвристика баъзан қайғуриш, илҳомланиш, инсайт билан боғланади.

Методологик тафаккурнинг изчил тизимида эвристикага кўпинча етарли

даражада англаб бўлмайдиган, аммо излаш ва топиш салоҳияти катта бўлган

соҳа деб қаралади. Формал мантиқий методлар эвристик методларга қарама-

қарши қўйилади. Барча мумкин бўлган ҳолларда эвристикадан билим

мазмунини кенгайтириш, илгари маълум бўлмаган янгиликни яратиш кутилади.

Кўпинча «эвристика» тушунчасини тафаккурга боғлаб, «эвристик

тафаккур» тарзида қўлланилади. Айтиш мумкинки, бундай ҳолларнинг

барчасида тафаккурнинг яратувчи функцияси тўғрисида сўз юритилади. Ғарб

фалсафасида эвристик тафаккурни тушунтиришга ҳаракат қилувчи

назарияларнинг уч туркуми фарқланади: «тинч оқар сув» ёки ўртача ҳисобга

келтирилган меҳнат назарияси; блицкриг ёки инсайт назарияси; яхши қопқон

ёки оқилона методологик қоида назарияси.

Эвристика методологиянинг бўлими сифатида ҳали расман эътироф

этилгани йўқ. Аммо, ўз-ўзидан аёнки, илмий билимларнинг ҳар бир соҳасида у

энг тез, самарали ва ўзига хос ечим топишнинг стратегияси ҳисобланади,

эвристик усул ва қоидалар ноанъанавий йўлларни излаш, улардан

фойдаланишга туртки беради. Эвристика фанлараро хусусиятга эгалиги мазкур

соҳанинг ўзига хос белгисидир. Аммо эвристик хусусият фан ичидаги билимда

ҳам мавжуд. Эвристик сезги илмий изланишнинг деярли ҳар бир қадамига

ҳамроҳ бўлади. Редукция, методларини ўзлаштириш, гуманитар ва техника

фанларининг усулларини бирлаштириш, муайян илмий ишловларни амалга

татбиқ этишни танлаш, ҳал қилувчи экспирементнинг ўзи маълум даражада

эвристик фаразларга асосланади. Эвристика илмий ва ноилмий билим,

оқилоналик ва нооқилоналик ўртасида боғловчи бўғин бўлиб хизмат қилади. У

хулқ-атвор тактикасини танлашга ва ривожланиш жараёнида тўғри йўл

топишга кўмаклашади. Илмий таваккал мезони сифатида ҳамиша олқишланган,

дунёнинг постноклассик манзарасида эса назариянинг эвристиклик хусусияти

билим бериш жараёнини ўзгартириш, уни ижодий, муаммоли, ўйин тарзида

ўтказиш имконини берадиган илмий билим мезони даражасига кўтарилди.

Эвристика сирларига яқинлашишга бўлган энг сўнгги уринишлардан

А.Ф.Осборнинг «мияга ҳужуми»ни қайд этиш мумкин. Унда

кашфиётчиликнинг ўриндошлик, ўтказиш, бирлаштириш ва ажратиш билан

боғлиқ анъанавий усуллари билан бир қаторда, хаёлни рағбатлантирувчи

усуллар: тиғиз муддатлар тизими, муаммони танқидсиз вазиятда эркин

муҳокама қилиш, тортишувлик муҳитини яратиш, шунингдек ҳазил таҳминлар

қилиш қайд этилади. Аммо, эвристика йўналишининг вакили Д.Пойя илгари

сурган ижоднинг (ёки муаммоларни самарали ҳал қилишнинг) муқаррар тарзда

амал қиладиган қоидаларини ишлаб чиқиш амалга ошириб бўлмайдиган

вазифа, деган ғояси янада анъанавийроқ ҳисобланади.

Геометрия ёки физикадаги қоидаларнинг кичик тўпламидан фарқли

ўлароқ, эвристик қоидалар мумкин бўлган барча эвристик муносабатларни акс

эттиришга ҳаракат қилади. Масалан, улардан бири воқеликка қаршилик

кўрсатмаган ва моҳият-эътибори билан ечимини топиш мумкин бўлмаган

тадқиқ қилиш масалалари йўқлигини қайд этади. Тадқиқ қилиш масаласининг

ечимини қидиришни энг оддий вариантлардан бошлаш керак. Кашфиётчилик

масаласи ечимининг ўзига хос даражаси эски ечим билан янги ечим ўртасидаги

масофага қараб аниқланади. Эвристик қоидалар эвристикликнинг

атрибутивлигини, яъни у фаолият жараёнининг ҳар қандай субъектига

хослигини, шунингдек ижодий имкониятлар ривожлантирилиши ва

ўзлаштирилиши мумкинлигини қайд этади. Шу нарса шубҳасизки, ижодий,

эвристик жараён вазифасини таърифлашдан бошланади. У маълум ва

номаълум, мавжуд ва изланаётган, билим ва билмаслик ўртасидаги бўғиндир.

Илмий билишда эвристика усуллари катта ролъ ўйнайди. Ҳар хил

тузилмаларга тақлид қилишга асосланган қиёсийлик усули, илмий-амалиётда

мавжуд ҳолатларга ишора қилувчи прецедент усули, содда тузилмалардан

мураккаб тузилмалар тузишга асосланган реинтеграция усули ёки «Ариадна

ипи», организмик имитация усули (масалан Тойнби маҳаллий цивилизациялар

назариясини тузишда ундан фойдаланган), псевдоморфизация, яъни бошқа

шаклдан фойдаланиш усули (соябон, ҳасса шаклидаги қурол ва б.) шулар

жумласидандир.

Лакатоснинг «аномалиялар»и, яъни маълум вақт ўтганидан сўнг

исботланадиган назарияни ҳимоя қилиш майдонига айланган вазиятда

фойдаланилган зарарли кучларни фойдали кучларга айлантириш усули

диққатга сазовор. Гегель диалектикасидан маълум бўлган антитезис методи

анъанавий назария, метод ва усулларга мутлақо қарама-қарши назария,

методлар ва усуллардан фойдаланишни назарда тутади. Услубий трафаретлар

усули, безаклар ва бирикмалар усули, кўп қаватли конструкциялар яратишни

назарда тутадиган антропотехника усули ҳамиша алоҳида диққатга сазовор

бўлиб келган.

Бу ўринда «мияга ҳужум» ва синектика усулларини ҳам қайд этиб ўтиш

керак. «Мияга ҳужум» усули танқиднинг конструктив ролини инкор этишга,

жумладан, танқид янгиликнинг вужудга келишига тўсқинлик қилади, деган

қоидага асосланади. Ҳужум қўйилган муаммонинг ечими юзасидан кўплаб

гипотезалар таклиф қилишни назарда тутади. Улар кетма-кет келади ва

исботлашни тақозо этмайди. Шуниси диққатга сазоворки, мазкур босқичда ҳар

қандай танқид тақиқланади. Таклиф қилинган гипотезаларнинг қиммати

экспертлар томонидан кўриб чиқилади. «Синектика»га тафаккурнинг

психологик фаоллаштириш усуллари тизими деб қаралади. У ҳам ўз фаолияти

жараёнида тажриба ва турли-туман усулларни тўплаб борадиган маълум

гуруҳлар тузишни назарда тутади ва экспертлар баҳо беришини тақазо этади.

Интуиция ёки омад омили етакчилик қиладиган кўр-кўрона қидириш модели

эвристиканинг энг ишончсиз туридир. Аммо ундан жуда кўп фойдаланилади ва

кўпинча самара беради. Ҳозирги замон эвристикаси тадқиқотчининг

тафаккурини янгилик йўлига йўналтирувчи бир қанча моделларга эга. Мазкур

моделларни таснифлаш ҳам мумкин.

Энг содда модель – кўр-кўрона қидириш модели. «Лабиринт» модели

нисбатан кенг тарқалган бўлиб, унда муаммо ечимини қидириш лабиринтда йўл

қидиришга ўхшатилади. Г.Бушнинг масала майдонини ҳосил қилувчи

объектларнинг тузилишини ва улар ўртасидаги маънавий алоқаларни акс

эттирувчи структуравий-семантик модели алоҳида диққатга сазовор. Мазкур

модель билан ишлаш бир нечта босқичга ажралади:

- келган ахборот оқимида дискрет объектларни ажратиш (селектив

танлаш);

- улар ўртасидаги алоқаларни аниқлаш;

- қўйилган вазифа билан боғлиқ бўлган алоқа объектларини

актуаллаштириш;

- марказдан узоқдаги алоқа ва объектлардан абстракцияланиш;

- умумлаштирилган объектларни шакллантириш;

- умумлаштирилган объектлар ўртасидаги алоқаларни топиш;

- умумлаштирилган лабиринт бўйлаб қидириш.

Эвристик фаолият натижаларининг келиб чиқиши ҳар хил бўлиши

мумкин. Улар хаёлот ва фантастика, скептицизм ва критицизм, реализм ва

астойдил меҳнат, илҳом прагматизм, интуиция маҳсули бўлиши мумкин. Улар

схоластика ёки прогноз, мистицизм, иллюзиялар билан боғлиқ бўлиши мумкин.

Улар солипсизмга, ҳиссий қабуллашлар кучига асосланиши ёки

сентементализм билан суғорилган бўлиши мумкин1.

Эвристик мушоҳадага узил-кесил ва изчил мушоҳада деб эмас, балки

дастлабки ва ҳақиқатнамо мушоҳада деб қараш керак. Чунки исботланган,

узил-кесил хулоса чиқаришдан олдин ҳақиқатнамо мушоҳадаларга таяниш

1 Ильин В.В. Теория познания. Введение. Общие проблемы. –М., 1993. –С 73.

лозим. Эвристик мушоҳадалар, қоида тариқасида, индукция, абдукция ва

аналогияга асосланади.

Эвристика соҳаси қанчалик жўшқин ва ўзгарувчан бўлиб туюлмасин,

уни ўрганувчи тадқиқотчилар ва методологлар эвристик фаолият токи яхши ғоя

пайдо бўлмагунча ишонч ва тиришқоқлик билан астойдил ҳаракат қилиш

кераклигини назарда тутади.

Эвристикада муқаррар тарзда амал қиладиган қоидалар мавжуд эмас,

эвристик изланиш жараёнида аниқланган ўзига хос хусусиятлар ва хоссалар

тўғрисидагина сўз юритиш мумкин. Муайян кашфиётнинг барча усул ва

амаллари, босқич ва кодлари эвристика соҳасига кириб келади. Оқилона

эвристика изчил кетма-кетликда жойлаштирилган ва умумий тарзда

таърифланган стереотип ва қоидаларнинг мавжудлигини назарда тутмайди.

Унда тадқиқот жараёни ҳам, изланиш усулларини танлаш ҳам, унинг натижаси

ҳам янгилик бўлади. Унда ҳар бир инсоннинг ўзига хос хусусиятлари аксини

топиши ва эътиборга олиниши лозим.

Фан фалсафасининг муаммолар майдонига эвристика илмий билимнинг

ўсиши билан боғлиқ ҳар қандай моделининг ўзгармас хоссаларини, яъни

назария ўз доирасидан четга чиқиб, кенгайишга даъвогар бўлувчи вазиятни акс

эттириш мақсадида киритилган. Мазкур жараённинг янги мазмун касб этиш

билан боғлиқ эвристик хусусияти яққол кўзга ташланади. Эвристика, В.В.

Ильиннинг асарларида ишонарли тарзда кўрсатиб берилганидек, назариянинг

ўз дастлабки чегараларидан ташқарига чиқиш, экспансия қилиш ва кенгайишга

интилиш хоссасидир.

2. 6. Постноклассик илмий

тафаккур тарзи ва парадигмал янгиланиш

Инсоният XXI асрга туб ижтимоий, маданий ва интеллектуал ўзгаришлар

билан кириб келди. Ҳозирги замон фанлар тизимида хам жиддий назарий ва

методологик янгиланишлар содир бўлмокда. Фалсафа, социология, тарих ва

бошқа барча ижтимоий-гуманитар фанларнинг парадигмаси янгиланмокда.

Синергетика, кибернетика каби илмий йуналишлар вужудга келдики, булар

фалсафада янги рационалликни, ўзгача тафаккур тарзини, янгича ёндащув ва

методологиянинг шаклланишига асос бўлди. Натижада XX аср сўнгги

чорагида постноклассик табиатшунослик вужудга келди. Табиатшунослик

фанлари, шунингдек ижтимоий-гуманитар фанларга синергетиканинг асосий

категориялари, ғоялари ва тамойиллари кириб бориб, синергетик ёндашув

имкониятлари кенгайиб бормокда. Айни пайтда мозаик постмодернизм

фалсафаси хам шаклланиб, синергетиканинг муқобили сифатида намоён бўла

бошлади. Шаклланаётган постноклассик табиатшунослик бир қанча янги

табиий илмий, гносеологик, услубий муаммоларни ўртага ташлади.

Постноклассик фанлар доирасида ишлаб чиқилган ғоялар, тасаввурлар ва

илмий тафаккур тарзлар бошқа табиий-техник ва ижтимоий-гуманитар

фанларнинг назариялари ва ғояларига концептуал ва методологик таъсир

кўрсатмоқда. Бундай ўзгаришлар жиддий фалсафий талқинга муҳтож бўлган

муаммоларни келтириб чикармокда.

Синергетик парадигмага кўра ночизиқлик тафаккур, хаос, кооператив

жараёнлар билан боғланган феномен постноклассик фанда намоён бўлмоқда.

Мураккаблик, виртуаллик, актуаллик каби тамойиллар постноклассик

тафаккур илмий тарзининг методологиясига кириб бормокда. Синергетика

янги ноанъанавий олам ҳақида саволлар, оламни эволюцион тарзда тушуниш

манбаи сифатида вужудга келди. Синергетиканинг кенг қўлланиши кўпгина

фанлар парадигмасининг алмашинувига ҳам таъсир этмоқда. Синергетик

парадигмада тизимдаги хаос ва тартиб икки қарама-қарши ва бир-бирини

тўлдирувчи моҳият сифатида қаралади. Бунга кўра, тизимнинг ўз-ўзини

ташкил этиши деганда тизим ўз-ўзининг сабабчиси, яратувчиси эканлиги

назарда тутилади. Ўз-ўзини ташкил этувчи тизимга ночизиқлилик, мураккаб

хаотик структура, когерентлик, структураларнинг фракталлиги, "бифуркация"

хос бўлади.

Постноклассик илмий тафаккур тарзининг методологик имкониятлари

жуда кенгайиб бормоқда. Унинг парадигмаси барча фанларга кириб бориб кенг

қўлланмоқда. Синергетика янги дунёқараш куртаги сифатида ночизикли, кўп

қутбли, кўп ўлчовли тафаккур тарзидир. Синергетика ночизиқлилик

парадигмаси сифатида - дунёга янгича қараш ҳисобланади. Ночизиқлилик янги

парадигманинг асосий концептуал тугунидир. Синергетика ночизиқлилик

парадигмаси постноклассик тафаккур тарзининг шаклланишида муҳим

ахамият касб этмокда. Шу ўринда парадигма ва тафаккур тарзи ўртасидаги

нисбатни кўриб чиқсак.

Тафаккур тарзи етакчи методологик асос сифатида фалсафий ва илмий

тамойиллар синтезидан (бирикмасидан) ҳосил бўлади, шу туфайли билиш

усули ва илмий билиш структурасини белгилайди.У ёки бу тафаккур тарзига

хос булган аломат дастлаб илмий ва фалсафий тадқиқот соҳаларининг айрим

йўналишлари доирасида вужудга келади, кейинчалик эса назарий фаолиятнинг

бошқа соҳаларига ўтади. Бунга механистик, физикавий, тизимли, кибернетик,

экологик, синергетик тафаккур тарзларининг шаклланиши ва замон

руҳиятининг, назарий тафаккурининг етакчи сиймосига айланишлари мисол

бўлади.

Тафаккур тарзи учун тарихийлик, ўзига хослик, маълум кўринишга эга

бўлиши асосий аломатдир. Лекин тафаккур тарзи вақт ўтиши билан ўзгарган.

Масалан, классик, ноклассик ва постноклассик табиатшуносликда индуктив

фикрлаш қоидалари ва тизими ўзгармаган, аммо тафаккур тарзи ўзгариб

борган. Илмий тафаккур тарзи тарихан шаклланган тасаввурлар, тамойиллар

ва услубий коидаларнинг шундай бирлигини ташкил киладики, унда у бош ғоя

ёки тамойилга асосланган ҳолда бетакрор, яхлит сиймога, кўринишга эга

бўлади.1

Фалсафада парадигма тушунчаси фан ходимларининг фаолиятини

йуналтирадиган асос, яъни муаммолар, жумбоқларни ҳал этишга қаратилган

назарий ва услубий ечим андозаларини ишлаб чиқиш маъносида ишлатилади.

1 Детерминация естественно-научного знания . –М., МГУ., 1977.- с 63.

Таниқли америкалик олим Т. Кун таъкидлаганидек, ўзининг парадигмасига эга

бўлмаган илмий билим тармоғи ҳақиқий фан даражасида кўтарилмайди.

Тафаккур тарзи парадигма тушунчасига қараганда давр ва амал килиш

миқёси жиҳатидан анча кенг бўлган руҳий ҳосиладир. Мажозий маънода

тафаккур тарзини тур деб олсак, парадигма унсурлари унинг тугунларини

ҳосил килади. Шуни таъкидлаш жоизки, фан парадигмаси тафаккур тарзининг

янгиланиши ва ўзгаришини тақозо этади.

Постмодернизм фалсафаси категориялари тафаккур тарзи базасида янги

унсурлар виртуалистика, сунъий интеллект, нанофан методологияси,

толерантлик, кооператив жараёнлар, тартиб тамойиллари шаклланмоқда ҳамда

фанлар ва фалсафа учун янги муаммоларни келтириб чиқармоқда.

3. ВИРТУАЛИСТИКАДА ПОСТНОКЛАССИК ҒОЯЛАР

3.1. XXI аср Ўзбекистон постноклассик фалсафасида

виртуаллик муаммоси

Виртуалистика дунё фанида  янгича бир йўналиш, таьлимот ва ёндашув

сифатида ХХ асрнинг 80-90 йилларида вужудга келди ва шаклланди.

Виртуалистиканинг шаклланиши постноклассик фан ва фалсафанинг янги бир

қирраларни очишга, инновацион ўзгаришларга олиб келди. Хусусан,

компьютер ва интернет оламининг шиддат билан ривожланишига,

информацион ахборот оқимининг кенгайишига, виртуал объектлар ва моделлар

билан ишлаш, сунъий объектлар яратиш ва бошқа ўзгаришларни ҳосил

қилишда ҳиссаси бор. Булар ўз навбатида виртуаллик фалсафаси

муаммоларини қўйилиши ва тадқиқотлар олиб боришни тақозо этади.

Республикамиз олимлари ва файласуфлари диққатга сазавор айрим

фикрларни билдиришган, лекин бу масаланинг  ишланганлик даражасини

етарли, деб бўлмайди.

Хусусан, Н.Шермуҳаммедова ўзининг «Фалсафа ва фан  методологияси»

номли асарида виртуаллик ҳақида шундай фикр билдирган: «виртуаллик

воқелик ҳодисаси тўғрисида фикр юритар эканмиз, авваламбор, виртуаллик

маьлум мақсадни кўзлаш билан боғлиқ бўлиши лозимлигига эьтибор

қаратишни истар эдик»1. Бу ерда муаллиф виртуалликни субъектив тарзда

талқин қилмоқда. Ваҳоланки, фан ва амалиёт объектив виртуалликларни

борлигидан далолат берадиган маълумотларга эга. Тўғри субъект томонидан

яратилган виртуалликда мақсад кўзланган бўлиши мумкин, аммо биз яшаб

турган дунёда фақат субъектив виртуал эмас, балки объектив тарзда бор бўлган

виртуал ҳолатлар ҳам мавжуд. Шундан келиб чиққан ҳолда виртуаллик

мақсадни кўзлаш билан боғлиқ экан, у ҳолда объектив тарзда мавжуд бўлган

1 Шермуҳаммедова Н. Фан фалсафаси ва методологияси. - Т., 2006. - 200-204 бет

виртуаллик қандай қилиб мақсадни кўзлайди деган савол тўғилади. Ахир

уларда онг, тафаккур, эҳтиёж ва бошқалар бўлмаса, уларда мақсад нима қилади.

Бу ерда бир нарсани аниқлаб олиш лозим, объектив виртуал борлиқ ўзи

нима ва у қандай хислатларга эга. Объектив виртуал борлиқ онтологик

жиҳатдан мустақил потенциалликка эга бўлган, қандайдир актуал таъсир

этувчи ҳолатни англатувчи мавжудликдир. Объектив виртуал борлиқга

физикадаги виртуал заррачалар, акциялар, модел, бифуркация жараёнлари,

аттрактор ҳодисалари ва бошқаларни киритиш мумкин. Фикримизча, бундай

ҳодиса ва предметлар ҳеч қандай мақсадни кўзламайди, балки булар мақсадга

мувофиқ яратилган ҳолда мавжуд бўлиши мумкин.

Худди шунга ўхшаш фикрни С.Рахмонқулова ҳам ўзининг «Электрон

кутубхонаси» деб номланувчи мақоласида келтириб ўтган. У мақоласида

виртуал кутубхона ҳақида тўхталиб ўтар экан виртуал тушунчасини шундай

таьрифлайди: «Виртуал сўзининг маьноси, бу тасаввур қилишдир» бу ерда ҳам

виртуаллик субъектив тарзда талқин қилинмоқда. Мақолада виртуаллик

тушунчаси фақат тасаввур қилиш тушунчаси билан боғлаб қўйилмоқда,

қачонки виртуаллик субъектга боғлиқ ҳисобланса тасаввур тушунчаси билан

боғлаш мумкин, аммо табиат ва жамиятда субъектга боғлиқ бўлмаган, ҳамда

тасаввур этилса-ю – этилмаса мавжуд бўладиган виртуал ҳолатлар ҳам мавжуд.

Бунга юқорида келтирилган мисолларимиз далил бўла олади.

Ундан ташқари Матбуа Ахмедова таҳрири остида 2006 йил Тошкентда

нашр қилинган «Фалсафа» китобида ҳам виртуаллик масаласига тухталиб

ўтилган. Ушбу  китобда  виртуаллик ҳақида шундай дейилган: «борлиқнинг

шундай қисми ҳам борки, унинг бўлиши ҳам, бўлмаслиги ҳам мумкин.

Борлиқнинг бундай қисми эҳтимолли мазмунга эга. У ҳали реалликдан узоқда,

мана шундай мазмундаги борлиқ виртуал (лот.-virtuаlis-эҳтимолий) борлиқ

дейилади»1. Биринчидан, виртуал воқелик борлиқда реал бор, мавжуд;

иккинчидан, виртуал борлиқ эҳтимолий эмас, виртуаллик борлиқда имконий

ҳолатда учраши мумкин ва унинг реалликка айланиши эҳтимолий бўлиши

1 Фалсафа. - Т., 2006.- 247-256 бетлар

мумкин; учинчидан бу ерда виртуалликнинг ижтимоий ва маънавий

жараёнларда ҳам мавжуд бўлиши назардан четда қолмоқда.

Мазкур йўналишнинг вужудга келиши фалсафа олдига жиддий

муаммоларни қўйди: виртуаллик ва унинг моҳияти; виртуал ҳолат ва объектлар

муаммоси; виртуал жараёнларда объект ва субъект муносабати; борлиқ ва

виртуаллик; фикрий ва гносеологик виртуал образлар; компьютер технологияси

ва виртуалистика; табиат, жамият ва маьнавий ҳаётда виртуалликнинг ўзига хос

хусусиятлари ва бошқа шу каби муаммолар шулар жумласидандир. Бу эса ўз

навбатида виртуаллик тушунчасининг фалсафий категория даражасига

кўтарилишини тақозо этади1

Виртуаллик муаммоси устида ишлаш унинг нафақат фалсафий категория

сифатида талқин қилиниши, балки ҳозирги замон маданиятнинг маънавий

заминида турган универсалий эканлиги англанилмоқда2. Ўзбекистон

фалсафасида виртуаллик муаммосини тадқиқ қилиш истиқболлари ҳали катта

эканлигига ишонч ҳосил қилишимиз мумкин.

3.2. Постноклассик виртуалистиканинг шаклланиши

Виртуал реаллик схоластикада – плотонча ва аристотелча

парадигмаларни қайта кўриб чиқиш давомида категориал мақомга эга бўлган

тушунча: ўз поғонасида турлича даражаларга тегишли бўлган реалликлар

ўртасида (virtus воситасида)  маълум бир алоқадорлиги мавжудлиги қайд

этилган. «Виртуаллик» категорияси, шунингдек оддий нарсалардан

мураккабларини яратиш, ҳаракатнинг энергетик ташкил этувчилари, потенциал

ва актуалликнинг ўзаро нисбати кабиларни ҳал этиш жараёнида фаол ишлаб

чиқилди. Фома Аквинский «виртуаллик» категорияси воситасида фикрловчи

руҳ, ҳайвоний руҳ, ўсимликлар руҳининг биргаликда мавжуд бўлишини

1 Муҳаммадиев Ҳ.Ҳ. Виртуаллик янги фалсафий категория сифатида // Фан ва фалсафада инновацион тафаккур
муаммолари (илмий мақолалар тўплами) - Самарқанд: СамДУ, 2010.- 40-47 бетлар
2 Кушокав Ш. Виртуалность как универсалий культуры ХХI века// Фалсафа ва фанла методологияси
муаммолари. Аллома Омонулла Файзуллаевнинг 90 йиллик юбилей ўқишларига бағишланган илмий – назарий
ўқишлари материаллари. 1-китоб.- Тошкент: Фалсафа ва ҳуқуқ институти, 2011.- 54-56 бетлар



77

(иерархик реалликда) айтиб ўтади. «Шу нуқтаи назардан тан олиш кераки

инсон фақат биргина субстанционал руҳиятдан ташқари бошқа ҳеч қандай

субстанционал шаклларда иштирок этмайди, субстанционал руҳият виртуал

асосда ўзида ҳиссий руҳият ва вегатив руҳиятни мужассам этади, тенг даражада

ўзида қўйи даражадаги шаклларни намоён этади ва мустақил равишда бир ўзи,

бошқа нарсаларда унчалик такомиллашмаган шаклдаги барча фукнцияаларни

бажаради» - деб ёзади1.

Кейинчалик Н.Кузанский ўзининг «Оллоҳнинг англаниши» номли

асарида виртуаллик мавжудлиги  ва инергиясини муаммоларини қуйидагича

ҳал этади: «Оллоҳ сен менинг руҳимни қувватлантириб туришинг шунчалик

буюк роҳатки, у бутун куч-қувват билан ушбу дунё тажрибаси ва сен

томонингдан сингдирилаётган  эзгуликлар билан ўзига ёрдам беришга

интилади, сен куч ва илк асосан, ҳаммаси шундан келиб чиққан, мен ўз

олдимда турган улкан ёнғоқ дарахтига қарайман у нақадар улкан, ҳар томонга

ўсиб кетган, яшил рангли, шохлари, барглари, ёнғоқлари юкки остидалигин

кўзларим билан кўраман, кейин эса ақл кўзи билан ушбу дарахт ўз уруғидалиги

ҳолида, ҳозиргидан мутлақо бошқача бўлганлигини виртуал ҳолида кўраман.

Мен ўша уруғда ушбу дарахтни вужудга келтира олган қудратли куч

бўлганлигига эътибор қаратаман, ушбу ва бошқа барча турдаги уруғларга куч,

хаётбахш этувчи ёлғиз ўзинг эканлигини тан оламан» - деб ёзади.

Виртуаллик муаммоси постноклассик фанининг муҳим муаммоларидан

биридир. Бу муаммо бўйича алоҳида бир йўналиш виртуалистика шаклланиб,

ривожланиб келмоқда. Виртуалистика фалсафий йўналиш сифатида 1980-1990

йиллардан бери шаклланиб келмоқда. Янада ойдинлаштирадиган бўлсак

виртуалистиканинг вужудга келган санаси 1986 йил деб ҳисобланади. Чунки

шу йили Россиялик олимлар Н.А.Носов ва О.И.Генисаретский ўзларининг

«Оператор — инсон фаолиятида виртуал ҳолат» номли мақоласининг кириш

қисмида виртуал ҳодисаси ҳақидаги илмий тасаввур янги типдаги ғоя

1 Қаранг: htt//www.virtualistika.ru/vip7ap.html

эканлигини таъкидлайди.1 Ҳозирги кунга келиб виртуалистика ўзида фалсафий

илмий ва амалий қисмларни қамраб олади.

Постноклассик фанда «виртуал реаллик» шундай тушунчаки, унинг

воситасида кейинги (уларни яратувчи қўйи реалликларга нисбатан) даражадаги

объектларнинг умумлашмаси белгиланади. Ушбу объектлар уларни яратувчи

констант реаллик билан тенг даражали ва автономдирлар, бунда уларнинг

мавжудлиги тўлиғича уларни яратувчи реалликнинг қайта ишлаб

чиқилишининг узлуксиз жараёни билан тақозаланади. Ушбу жараённинг

якунланиши билан виртуал реаллик объектлари ғойиб бўлади. «Виртуаллик»

категорияси субстанционаллик ва потенциаллик мухолифатлиги орқали

киритилади: виртуал объект, субстанционал бўлмасада, бироқ реал ҳолда

мавжуддир; шу билан бир вақтда потенциал эмас балки актуалдир. Виртуал

реаллик ҳали тўла вужудга келмаган воқеа, тўла яратилмаган борлиқдир (С.С.

Хоружий). Ҳозирги давр фалсафий адабиётларда реалликнинг кўп турларга

бўлиниши ва келиб чиқишини тан олинишига асосланувчи, уларни ҳар

томонлама ўрганишга қаратилган ёндашув «Виртуалистика» деб аталмоқда

(Н.А.Носов, С.С. Хоружий ). Кенг тарқалган нуқтаи назарга кўра виртуал

реалликнинг фалсафий-психологик концепцияси қуйидаги назарий хулосалар

билан тўлдирилиши лозим:

1) илмий тадқиқот объекти полионтологик реаллик сифатида англаниши

лозим;

2) виртуал реаллик объектларининг яралиши ва ўзаро таъсирининг ҳар

хил даражаларида турувчи турли-туман объектларнинг муносабатларини

ташкил этади;

Виртуал реаллик объекти доимо актуал ва реалдир, виртуал реаллик

кейинги даражадаги бошқа виртуал реалликни яратишга қодир. Виртуал

реаллик тушунчаси билан ишлаш ягона реалликдан келиб чиқиш ғоясини инкор

1 Қаранг: Носов Н.А. Генисаретский. Виртуальные состояния в деятельности человека-оператора // Труды Гос
НИИ гражданской авиации. Авиационная эргономика и подготовка летнего состава. Вып. 253.- М., 1986. –с
147-155.

www.virtualistika.ru/vip7ap.html

этилишини тақозо этади. Виртуал реалликнинг кейинги виртуал реалликни

яратиш жараёни чексиздир.

Инсоннинг иштироки натижасида табиий оламдаги нарса ва

ҳодисаларнинг ҳиссий образларини компьютер воситалари орқали  яратилган

моделлари виртуалистикада сунъий ёки компьютерли виртуал реаллик, деб

ифодаланади. Лекин «виртуаллик», «виртуал реаллик» атамалари билан

олдинги вақтларда ҳам олимлар, файласуфлар ва санъатшунослар фойдаланиб

келишган. Масалан, фанга Бергсон «виртуал борлиқ», А.Арто «виртуал театр»,

А.Н. Леонтьева «виртуал қобилият»1 тушунчаларини киритишган.

Бўрттирилган тасаввурларни яратиш имкониятига эга бўлиш учун фирма эгаси

ва яратувчиси – Ж.Ланъе шахсий компьютерини ўрганиб чиқиш натижасида

виртуал реаллик тушунчаси мазмунини кенгайтирди. «Виртуаллик»

терминининг  аста-секин ривожланиш натижасида умумилмий тушунчага

айланиб қолди. Хусусан, квант физикасида «виртуал зарралар», бошқарув

назариясида «виртуал офис», «виртуал менежмент», писихологияда «виртуал

қобилият», «виртуал ҳолат», методологияда «виртуал ҳарорат» ва ҳакозо

тушунчалар шаклланди.

Виртуал реаллик муаммолари ўз-ўзини англовчи фалсафий йўналиш

мақомида 1980-1990 йиллар постноклассик фалсафа доирасида реалликнинг

табиати сифатида, кейингисининг муаммовийлиги ва ноаниқлигини таъкидлаш

сифатида, мумкин ва мумкин бўлмаганларни ҳам ҳақиқийлик сифатида

фикрлаш каби таъкидланади. Масалан Бодрийар «гепирреаллик» тушунчасини

ишлатиб, объектнинг техник қайта тикланишининг аниқлиги ва муаммолиги

бошқа объектнинг яратилиши билан белгиланишини кўрсатади ва уни

симулякр, деб атайди. Симулякрлар виртуал реалликнинг таркибий қисми

сифатида жуда кўринувчан, ҳаққоний, аниқ, жудаям яқин ва эришилувчан каби

хислатларни намоён этади.

1 См. Арто А. Театр и его двойник. – М., Мартис, 1993., Бергсон А. Творческая эволюция. – М., "КАНОН-
пресс", "Кучково поле", 1998., Леонтьев А.Н. Проблемы развития психики. – М., Изд-во Моск.ун-та, 1972.

Гиперреаллик, Бадрийар фикрича, ютувчан, ўзига сингдирувчан бўлиб

одатий реалликни тугатади. Замонавий телекоммуникация соҳасида (ўйинлар,

телеконференциялар ва ҳакозолар) «реал вақт» эффектига эга. Виртуал реаллик

яратган ижтимоий назариётчи М.Постер таъкидлашича, реалликни

муаммолаштириш юз бермоқда, «одатий вақт»нинг асосланганлиги шубҳа

остида қолмоқда.

Виртуал реаллик тушунчасининг фалсафий мақомга эга бўлиши инсон

борлиғининг учта маълум маконлари нисбатини фикрлаш билан шартланади:

фикрий олам, кўринувчи олам ва объектив (ташқи) олам.

ХХ асрнинг кейинги 15-20 йиллардаги фалсафлй асарларда виртуал

реаллик қуйидагича қаралмоқда:

а) маданият ва жармиятнинг янги ўлчовларини очиш ва яратишга имкон

берувчи техника ва технология ривожланишининг инқилобий даражаси ва

оқибатини концептуал таҳлилини амалга ошириш;

б) оламларнинг (эҳтимолий оламларнинг) кўплиги ғоясини постноклассик

онтологик талқинини бериш.

«Виртуал» атамаси компьютер технологияларида (виртуал хотира)

қўлланилиши билан бирга, бошқа кўплаб соҳаларда ҳам тадбиқ қилинмоқда.

Масалан, квант физикасида (виртуал зарралар), бошқарув назариясида (виртуал

идора, виртуал менежмент), психологияда (виртуал қобилятлар, виртал ҳолат)

ва бошқалар. Ўзига хос ҳолдаги «виртуаллик фалсафаси» (бу унинг муҳим ва

принципиал хусусиятидир) дастлаб профессионал файласуфлар томонидан

эмас, балки компъютерли инженерлар, жамоат арбоблари, ёзувчилар,

журналистлар томонидан таклиф этилган. Виртуал реаллик концепцияси ва

амалиёти турли-туман даражадаги шаклланиш ва тармоқланиш йўналишига

эга: Америка ёшлари аксилмаданият, компютер индустрияси, адабиёт (илмий

фантастика), ҳарбий ишланмалар, космик тадқиқотлар, санъат ва дизайн

соҳалари катта таъсир кўрсатган.

Виртуал реаллик ғояси «кибермакон» - «cyberspace» сифатида дастлаб

У.Гибсоннинг “Neuromancer” (рус тилига таржима қилганда- «Нерво-

сочинитель», ўзбекчада шартли равишда «Асабли манзаралар тасвирловчиси»)

номли техно-утопик фантастик романида вужудга келиб, унда кибермакон

миллионлаб одамларнинг жамоавий галлюцинацияси сифатида тасвирланади.

Бу ерда жамоавий галлюцинацияни субъектив психологик виртуаллик сифатида

кўришимиз мумкин.  Бунда бир вақтнинг ўзида турли географик нуқталарда

бўлувчи, компьютер тармоғи орқали бир-бири билан боғланган ва ҳар қандай

компьютернинг график сифатидаги маълумотларига ўралашиб қолган одамлар

макони тушунилади. Кибермакон уни бошқарувчи қиёфасиз

суперкорпорациялар, технологиянинг бегоналашуви, пластик хирургия орқали

яратилган идеал одам – у  мияси ва нерв тизими орқали кибермаконга уланган

одам – бу реал одамга нисбатан ижтимоий ва маданий террор сифатидаги

ёзувчи яратган йиғма образдир. Виртуал реаллик ғояси дастлаб маргинал аксил

маданият муҳитида шаклланди ва АҚШда 1970-1980 йилларда кенг тарқалган

«киберпанк» ҳаракатида намоён бўлди. «Киберпанк» тезда оммавий маданиятга

киришиб кетди ва «кибермаданиятга» айланди.

Виртуал реаллик тўғрисидаги биринчи тарихий-назарий иш америкалик

журналист Ф.Хеммитнинг «Виртуал реаллик» (1993 йил) китоби ҳисобланади.

Муаллиф виртуал реаллик пайдо бўлишининг тарихий шарт- шароитларини

кино ва киносимуляторларнинг синтетик имкониятлари ривожланишида

кўради.

Виртуал реалликнинг функционал концепцияси илдизлари

қуйидагилардир:

1) Компютернинг функциялари дастурий таъминот такомиллашувига

боғлиқ равишда тубдан ўзгаришга қодирлиги.

2) Виртуал реаллик инсон имкониятлари учун электрон информация

дунёсида мўлжал олишнинг энг мақбул, кўпроқ «табиий» усулидир.

Кибермакон — бу дастурий таъминот билан биргаликдаги ва компьютер

хотирасидаги информацион ҳудудлар харитасидир. Бу информацияни

антропологиялаштириш унга топологик аниқлик усули ва қоидаларини ишлаб

чиқишдир. Бунда инсон маълумотларни худди буюмлар каби ишлата олади,

бироқ бу гиперфункционал магия (сеҳргарлик) билан қиёсланувчи даражада

бўлади.

Ҳозирги фалсафий мунозарада виртуал реаллик тушунчасининг

қўлланилишининг учта асосий соҳасини ажратиш мумкин.  Биринчидан,

аввало табиатшунослик соҳаси билан боғлиқдир. Табиатшуносликда виртуал

реаллик тушунчаси воқеаларнинг эҳтимолли баҳоси билан тизим

эволюциясининг  кўп сонли вариантлари ва оралиқ ҳолатлари билан боғланади.

Бундай виртуалликни тушуниш учун объектив тасодиф муҳим «калит»

ҳисобланади. Объектив борлиқда бир қарашдаёқ виртуал реаллик фақат

микрооламга  хосдир, лекин виртуал реаллик образини синергетика бевосита

макротизимларнинг эҳтимолли эволюциясига кўчирди, бунда  тасодиф,

бифуркация, тартибсизлик, ночизиқлилик каби жараёнлар фундаментал ролини

ўйнайди. Масалан: тизим эволюцияси виртуал траекторияларининг бир

шодасидан улардан бирини амалга ошириш орқали виртуал траекторияларнинг

янги шодасига ўтиш кўринишида содир бўлиши мумкин. Бунда табиий

виртуаллик ҳар доим эҳтимоллик соҳасида виртуалликнинг мойиллигини

қолдиради, ҳақиқатда эса вариантлардан бири амалга оширилади. Аммо тизим

эволюциясида юзага келувчи виртуал траекториялар шодаси табиий виртуал

реалликдир. Табиий тизимларни ўрганиш билан боғлиқ бу виртуал реалликни

«табиий» деб аташ мумкин. Табиий виртуал реаллик (табиат, ижтимоий

тизимда) эволюцияси воқеаларининг табиий боришининг эҳтимолли

вариантларидан бири ҳисобланади. Табиий виртуаллик ривожланишининг

эҳтимолли қонунуниятлари, яширин ғоялар ва мавжуд шартлар билан

асосланади.

Лекин янги реалликка бурилишда компьютер технологиялари дунё

ургимчагини (интернет) яратиш муҳим аҳамиятга эгадир. Замонавий одам учун

атроф олам интернетда, электрон маълумотномаларда ижтимоий ва сиёсий

ҳаётнинг тасаввурида чизилгандек кўрсатилади. Вакиллик сайитлари, реклама,

масофавий интернет форумлари, қизиқишлар бўйича ижтимоий реаллик ва

шахс бўлган алоқалар виртуал реалликнинг янгидан-янги шаклларини келтириб

чиқаради. Шундай экан, виртуал реаллик ҳақидаги мунозаранинг иккинчи

манбаи компьютерлар, компьютер технологиялар ва бошқа сунъий техник

қурилмаларни яратиш ҳисобланади. Бу виртуал реалликнинг ўзига хос

хусусияти шундаки, у инсон томонидан яратиладиган артефактлар соҳасига

тегишлидир. Компьютер оламидаги виртуал реаллик худди биз ҳис этиб

кўрадиган борлиққа ўхшайди. Виртуал реалликнинг таркибий қисмлари билан

ишлаш реал жиҳозлар ва предметлар билан ишлашга айнан ўхшашдир. Виртуал

реаллик муҳитида ишлаш енгиллик, тезлик билан бирга бўлади, худди ўйин

характерига ўхшайди, машина ва ундан фойдаланувчининг бир бутунлиги ҳис

этилади, фойдаланувчи виртуал оламга ўтказилади: виртуал объектларнинг

таьсири инсон томонидан худди «одатдаги» реаллик каби қабул қилинади.

Айнан виртуал реалликнинг мана шундай интерактив имкониятлари шу

даражада аҳамиятли бўлиб боришига олиб келмоқда.

Компьютердаги виртуал реалликни акс эттириш монитор, мультимедия,

компьютер программалари орқали амалга оширилади. Бу  виртуал борлиқнинг

ҳақиқийлигини руёбга чиқарувчи восита компьютер дастурлари ва компьютер

технологияси ҳисобланади.

Бундай реалликни виртуал деб аталиши нафақат унинг янги компьютер

технологиялари ёрдамида амалга ошиши, балки унинг сунъийлиги, дастурий

фаолият натижаси эканлиги билан белгиланади.

Виртуал реаллик қўлланилишининг учинчи соҳаси фикрий ва психологик

виртуалликлардир. Психологик виртуал реаллик бевосита инсоннинг ички

кечинмалари, ҳис туйғулари билан боғлиқ ҳисобланади. Психологик виртуал

реалликнинг бир кўриниши виртуал қобилиятдир. Психологик виртуал

реалликнинг ҳам икки кўриниши мавжуд: консуетал ва виртуал. Психологик

виртуалликнинг қанчалик кўп ҳажмли ахборотни қабул қилиши ва сақлашига

қараб гратуал ва ингратуал кўринишлари фарқланади.

Юқоридаги фикрларни умумлаштирган ҳолда виртуал реаллик умумий

схемасини қуйидагича чизиб кўрсатиш мумкин:

Юқоридаги муаммоларни концептуал таҳлили шуни кўрсатадики,

Ўзбекистонда ҳам виртуалистика назарияси ва технологиясини шакллантириш

шу асосида республикамизда виртуал корхона ва офисларни яратиш, виртуал

моделлар ва объектлар билан ишлаш даражасини ошириш муҳим аҳамиятни

касб этади. Ўйлаймизки, бу Ўзбекистон фани ва фалсафасига, техника ва

технологиясига янгича ўзгаришлар олиб келади, олинган натижалар эса

виртуалистика фалсафаси муаммолари устида ишлаш учун катта имкониятлар

яратади. Хусусан, виртуаллик муаммосининг онтологик, гносеологик,

эпистемологик ва методологик муаммоларини тадқиқ қилиш шундан далолат

бермоқда.

Постноклассик фанларда

тасодиф ва виртуаллик нисбати муаммоси

Фан тараққиётига назар ташласак, классик ва ноклаасик фалсафада ҳамма

нарса ва ҳодисалар сабаб-оқибат тарзида зарурий содир бўлади, деб

ОНТОЛОГИК ВИРТУАЛ
РЕАЛЛИК

ПСИХОЛОГИК ВИРТУАЛ РЕАЛЛИК

ТАБИИЙ СУНЪИЙ КОНСУEТАЛ ВИРТУАЛ

ГРАТУАЛ ИНГРАТУАЛ

ВИРТУАЛ   РЕАЛЛИК

тушунилган ва тасодифга ўрин қолмаган. Шу боис тасодиф тушунчасига

иккинчи даражали муносабатда бўлишган. Ноклассик фан квант механикасида

яратилган «яширин параметрлар» мавжудлиги гипотезасининг математик ва

физик асоси текширилгандан кейин, микрооламда тасодиф ва эҳтимоллар

оламини мавжудлиги, ҳамда бу оламда қаттиқ детерминизм бўлмаслиги аён

бўлди.

Квант механикасини изоҳлашда илк бор микрообъектларнинг дастлабки

ҳолати, мавжуд бўлишини тушунтиришда виртуал реаллик ҳақида гапирилган.

Бунга мувофиқ квант механикасининг асоси бўлиб хизмат қилувчи ва

микрообъектларнинг синтези ва тарқалиши жараёнларини тушунтирувчи

элементар зарралар назариясида уларнинг ўзаро таъсирини аниқлаш учун илк

бор виртуал зарралар ва виртуал ҳолатлар ҳақидаги тасаввурлар киритилади1.

Бу эса ўз навбатида фан ва фалсафада виртуал реаллик ғоясининг

шаклланишига олиб келди. Виртуал  реаллик  феноменини ўрганиш унинг бир

қанча турларга бўлинишини англаш имкониятини берди. Хусусан, табиий,

сунъий, психологик виртуал реалликлар шулар жумласидандир. Биз энди

асосан синергетикада қўйилган тасодиф ва табиий виртуал реаллик масаласига

тўхталиб ўтамиз.

Табиий виртуал  реаллик бу – онтологик жиҳатдан мустақил потенциал

мавжуд, ўз-ўзича намоён бўлувчи, қандайдир актуал таъсир қилиш мумкин

ҳолатни намоён этувчи мавжудликдир.

Классик ва ноклссик фан босқичларидан кейин, ХХ асрнинг 70 йилларида

постноклассик фанларнинг вужудга келиши ва  ривожланиши натижасида

нарса - ҳодисаларнинг жадаллашуви, тизимнинг ривожланишида тасодиф, хаос,

беқарорлик, флуктуация, бифуркация жараёнлари ҳақида чуқур билимга эга

бўла бошладек. Бу билимга оид таянч тушунчалар постноклассик фан сифатида

шаклланаётган синергетиканинг асосий категорияларига айланмоқда.

1 Қаранг: А.С.Кравец, В.О.Саяпин «Проблема концептуализации виртуальной реальности».// Вестник ВГУ.
Серия Гуманитарные науки, 2008. № 1. -С.- 109-131

Энди бир қарашдаёқ фақат квант механикасидаги микрообъектларга

хосдек туюлган виртуал реаллик ғояси синергетикада талқин қилинаётган

макротизимларнинг эҳтимолли эволюцияси моделига  кўчирилди. Бунда

тасодиф тушунчасини фундаментал роль ўйнаши муҳим методологик хулоса

бўлмоқда.

Синергетик нуқтаи назардан нобарқарор ҳолатда тизим ҳар доим

ривожланишнинг потенциал траекторияларининг кўп образлигига эга. Бунга

мувофиқ бифуркация натижасида, яъни тасодифий сифатли сакрашда тизим

ўзининг ривожланиш траекториясини ўзгартириши ва бошқа траекторияга

ўтиши, шу жумладан хаос ҳолатидан тартиблироқ ҳолатга ўтиши мумкин.

Бунда тизим эволюцияси виртуал траекториянинг янги новдасига ўтиш

кўринишини олиш мумкин. Албатта, бу ерда тизим эволюцияси натижасида

юзага келувчи виртуал траекториялар шодаси табиий виртуал реалликни

билдиради1. Бу ерда тизимларда вужудга келадиган ҳамда, тасодифий

ҳодисалар ва флуктуацияларни намоён этадиган жараёнларнинг роли

муҳимдир. Флуктуациялар тасодифий ташқи таъсирлар ҳисобига кучайиб

кетиши, ҳамда, тизимнинг кейинги ривожланиш траекториясини танлашда

«туртки» сифатида намоён бўлади.

Постноклассик фанларда тасодиф ва виртуаллик тушунчаларининг

мазмуни ва  диалектикасини чуқур таҳлил қилиш фалсафамиз олдида турган

метаназарий муаммолардан бири бўлиб турибди.

3.4. Имконият ва виртуаллик категориялари хусусида

Фалсафий категориялар тизимида имконият категорияси ўзининг алоҳида

ўрни ва мазмунига эга. Бу категорияга берилган талқинга кўра, имконият янги

нарса ва ҳодисалар келиб чиқиши мойиллигини белгилаб берадиган  муайян

шарт-шароит ва вазият мажмуидир. Постноклассик фанлар доирасида ишлаб

чиқилаётган тушунчалар ва тамойиллар классик ва ноклассик фалсафа

1 Қаранг: А.С.Кравец, В.О.Саяпин «Проблема концептуализации виртуальной реальности». //Вестник ВГУ.
Серия Гуманитарные науки, 2008. № 1. С.- 109-131

доирасида шаклланган категорияларга янги концептуал маъно бермоқда. Айни

пайтда айрим постноклассик фан тушунчалари фалсафий категория даражасига

кўтарилиш мойиллиги кўринмоқда. Айтиш керакки, шу борада пайдо бўлаётган

онтологик ва эпистемологик муаммолар ҳам фанимизда етарли аксини

топмаган. Шундай муаммолар қаторига имконият ва виртуаллик тушунчалари

нисбати, уларнинг ўзаро семантик муносабатлари ҳам киради.

Имкониятнинг воқеликка айланиши эҳтимолли ҳарактерга эга

ҳисобланади. Имкониятнинг эҳтимолли даражаси қанчалик кам бўлса унинг

воқеликка айланиши шунчалик конкретлашади. «Имконият рўёбга чиқишининг

икки йўли бор: биринчидан, мойиллик куртак ҳолатидаги жараённинг

воқеликка айланиши учун етарли шарт-шароит бўлиши; иккинчидан,

имкониятнинг ўзини табиат ва жамиятда мавжуд бўлган объектив шарт-

шароитларга, қонуниятларга зид келмаслиги»1.  Шундай экан имконият

объектнинг пайдо бўлиши учун шарт-шароит борлигини  ёки ҳеч бўлмаганда

объектнинг пайдо бўлиши учун етарли омиллар ва асоснинг йўқлигини

ифодалайди. Айни пайтда имкониятни имкониятсизликдан фарқлаш лозим.

Уларнинг ўртасидаги асосий фарқ воқеликка айланиш эҳтимоллиги билан

боғлиқ. Худди шундай имкониятнинг реал ва абстракт каби турлари ўртасидаги

асосий фарқ ҳам эҳтимоллик миқдорининг даражасига боғлиқ ҳисобланади.

Ҳар қандай имконият воқеликка айланар экан маълум бир шакл ва мазмунга эга

бўлади.

Ҳозирги кунга келиб имконият тушунчасига яқин яна бир тушунча,

виртуаллик тушунчаси ҳам қўлланилмоқда. Хўш виртуаллик ўзи нима?

Виртуаллик тушунчаси лотинчадан олинган бўлиб, «virtus» - «фаразий»,

«хаёлий» деган маъноларни англатади. Ғарбий Рим маданиятида «virtus» сўзи

тўрт маънода тушунишган: биринчидан, бу ахлоқий қадрият, яхшилик,

(масалан, инглиз тилида «virtus» - яхши фазилат дегани); иккинчидан, бу

қандайдир актуал, мавжуд, ҳамда таъсир этувчи воқелик; учинчидан қандайдир

1 Қўшоқов Ш.С. Диалектика. Ривожланиш концепцияси.- Самарқанд:  СамДУ, 1996 .- 43-44 бетлар

артефакт; тўртинчидан, виртуаллик кўпроқ хаёлий, фаразий, потенциаллик,

нореаллик кабиларга синоним1.

Виртуаллик муаммоси постноклассик фанининг муҳим муаммоларидан

биридир. Бу муаммо бўйича алоҳида бир йўналиш виртуалистика  шаклланиб,

ривожланиб келмоқда.

Россия мактаби виртуалистлари виртуалликни қайси жабҳада намоён

бўлишидан қатъий назар унинг тўрт асосий хусусиятини ажратиб қўрсатади:

1. Оқибатлилик (виртуал воқелик қандай бўлса ҳам бошқа фаол

воқеликка айланиши)

2. Актуаллик (виртуал воқелик фақат актуал мавжуд, у ўз фазо ва

вақтига эга).

3. Интерактивлик (виртуал воқелик бошқа ҳамма воқеликлар билан

биргаликда ҳаракат қилади. Шу жумладан улар бир-биридан

мустақил равишда оқибатга эга)

4. Мустақиллиги (виртуал воқелик ўзининг қонун –қоидаларига эга

эканлиги).2

Мана шу хислатлари билан виртуал воқелик бошқа воқеликлардан

ажралиб туради. Бу тўрт хусусият виртуал воқеликнинг ажралмас хусусиятлари

ҳисобланади. Умуман олганда виртуал воқелик бу шундай реалликки, яъни

потенциал мавжуд, бўлиши мумкин бўлган, қандайдир актуал таъсир этувчи

мавжуд ҳолат.

Шундай қилиб, биз виртуаллик ва имконият тушунчалари ҳақида қисқача

тўхталиб ўтдик, аммо бу икки тушунча ўртасида алоқадорлик, улардаги ўзаро

ўхшалик ва фарқли томонлар масаласи олдида турибмиз. Имконият ва

виртуаллик нисбати муаммоси ҳали фан соҳасида унчалик ишланган эмас. Шу

боис бу муаммони иложи борича ёритишга ҳаракат қиламиз.

Имконият ва виртуаллик тушунчалари маъно ва мазмунан бир-бирига яқин
тушунчалар ҳисобланади, ҳамда бир-бири билан ўзаро муносабатда бўлади. Бу
икки тушунча ўртасидаги муносабат, аввало қисман мослик муносабатида
1 www. Google.ru, ВИРТУАЛИСТИКА.RU -2001 г.
2 www. Google.ru, ВИРТУАЛИСТИКА.RU -2001 г.

эканлигини таъкидлаб ўтмоқ лозим. Улар ўртасидаги қисман мослик
муносабати қуйидагиларда кўринади: биринчидан, виртуаллик маълум бир
маънода имкониятдаги воқелик ҳисобланади, чунки виртуал реаллик ҳали тўла
вужудга келмаган воқеа, тўла яратилмаган борлиқдир; иккинчидан, бу икки
тушунча ўз моҳиятини воқелик категорияси орқали намоён этади. Шу билан
бирга  имконият ҳам виртуаллик сингари потенциал ҳолатда мавжуд бўлади.
Буни қуйидаги схемада ифодалаш мумкин:

А - имконият

А Б Б - виртуаллик

Бу ерда виртуаллик тушунчасининг шаклланиши имконият
категориясининг мазмунининг бойишига олиб келади. Виртуаллик имкониятга
янгича маъно ва мазмун бериши мумкин. Виртуаллик тушунчаси ўз моҳиятини
имконият ва воқелик категориялари орқали очиб беради.

Имконият ва виртуаллик тушунчалари бир-бирига ўхшаш бўлиши билан
биргаликда улар ўртасида маълум фарқли томонлар ҳам мавжуд. Аммо, булар
ўртасидаги фарқни конкрет чегара қўйиш билан аниқлаб бўлмайди, чунки бу
икки тушунча бир-бирига жуда яқин ва ўзаро боғлиқлангандир. Виртуаллик ва
имконият ўртасидаги фарқ қуйидагилардан иборат: биринчидан, имконият
эҳтимолли, яъни  унинг воқеликка айланиши  ёки айланмаслиги эҳтимоллик
ҳарактерига эга. Виртуал объект реал ҳолда мавжуд  ва у ҳамиша актуалдир;
иккинчидан, виртуал реаллик доимо қандайдир илк (констант) реалликдан
яратилади, ҳамда виртуал реаллик кейинги даражадаги бошқа виртуал
реалликни келтириб чиқариши мумкин ва бу жараён чексиздир. Имкониятнинг
воқеликка айланиши эса янги нарса ёки ҳодисанинг вужудга келишини
англатади; учинчидан, имконият воқеликка айланиши билан маълум шаклга эга
бўлади. Виртуаллик эса мавжуд бўлиш ҳолатини билдиради.

Имконият ва виртуаллик тушунчаларининг мазмуни ва диалектикасини
таҳлил қилиш фалсафамиз олдида турган муҳим ва қизиқиш ўйғотадиган
масала бўлиб турибди.

4. ПОСТНОКЛАССИК ЭПИСТЕМОЛОГИЯ ВА ВИРТУАЛЛИК

МУАММОЛАРИ

4.1. Фалсафада эпистемология муаммолари

4.1.1. Эпистемологияда парадигмани янгиланиш масалалари

Билиш эпистемологиянинг кўп қиррали муаммоларини синхрония ва

диахрония ёндашувлари  асосида тадқиқ қилиш муҳим эвристик натижаларни

қўлга киритиш имкониятини беради. Синхрония тамойилига асосланганда

эпистемологик қарашлар маълум давр ёки замон чегарасида таҳлил қилинади.

Бунда, айтайлик, ХХ асрда ҳукм сурган эпистемологик йўналишлар ва

концепциялар тадқиқот предметига айланади.

Диахроник ёндашув тамойилларига (тарихийлик, темпорал ассиметрия,

полиморфик ўзгариш ва бошқалар) таяниб тадқиқ қилинганда маълум вақт

оралиғида содир бўлган эпистемологик қарашлар эволюцияси ўрганилади.

Бунда асосий эътибор билиш рефлексиясига доир парадигмал алмашинувлар

моҳияти ва йўналиш, эпистемологик қарашлар структураси, ундаги унсурлар ва

қисмларни вужудга келиши ва эволюцияси масалаларига қаратилади. Фалсафа

таркибидаги эпистемологик қарашларнинг биринчи тамал тоши антик назарий

тафаккур тузилмаларида қўйилган.

Айтиш мумкинки, билишнинг моҳияти, ички структураси ва намоён

бўлиши ҳақидаги дастлабки эпистемологик ғоялар қадимги Юнон

маънавиятининг назарий-концептуал жабҳасида вужудга келди.

Хўш гносеологиячи? А.Ю.Бабайцевнинг таъкидлашича, изланиш

предметининг хусусиятига кўра объект – билиш оппозицияси кўринишида,

эпистемология гносеологиядан олдин вужудга келди, фаол назарий ва

фалсафий муҳокамалар майдонида ўз ўрнига эга бўлди1

Гносеология эпистемологиядан фарқлироқ субъект-объект муносабати

доирасида билиш фаолиятининг энг умумий хислатларини ўрганади.

1 Бабайцев А.Ю. Эпистемология // Новейший философский словарь. - Минск, 1999. –с.847.

Гносеологиянинг бош масаласи оламни билиш мумкинлиги, билимнинг оламга,

воқеликка мос келиши масаласидир. Бу масала ҳақиқат, инсоннинг моҳиятни

билиш қобилияти, билиш мақсади ва даражалари хусусидаги масалаларга

бўлиниб кетади. Гносеология ва эпистемология ўртасидаги қайд этилган

фарқни ҳисобга олмаслик уларни айнанлаштиришга олиб келади1.

Эпистемологияда ўзининг тарихий тараққиёт интенциясига эга бўлган

қарашлар, таълимотлар ва ёндашувлар ўзларига хос изланиш предмети ва

стратегиясига эга бўлади. Хусусан, Гераклит эпистемологиясида билимдаги

ягоналик ва кўпхиллик диалектикаси масаласининг қўйилиши фалсафий

билимлар дифференциациясига олиб борадиган биринчи стратегик қадам

бўлди.

Суқрот фалсафасида эпистемология инсон муаммоси рефлексияси

таъсирида ички динамик концептуал ҳаракатга келди, тушунчаларнинг ҳосил

бўлиши, улардаги яккалик ва умумийликни муҳокама қилиш антик назарий

тафаккурга инновацион хислат берди.

Аристотель эпистемологиясида билиш фаолиятида ҳал қиладиган

норматив талаблар мантиқан тартиблаштирилди ва умумлаштирилди, назарий

билишнинг модели, бошқача қилиб айтганда, ўзига хос анатомияси ишлаб

чиқилди, билиш предмети ва тадқиқотдаги назарий-ғоявий ворислик

тавсифланади.

Аристотель яратган ва рационал-мантиқий кўринишга  эга бўлган

эпистемологик парадигмада дедуктив хулоса чиқариш устувор бўлгани боис,

Ренессанс ва Янги замонда бу парадигма қайта кўриб чиқилди.

Янги замон фалсафаси ва билиш методологиясида ишлаб чиқилган

ҳақиқат, эксперимент, тадқиқот усули, объективлик, мантиқийлик, ҳиссийлик,

априор билим, апостериор билим тушунчалари яратилган эпистемологик

таълимотлар таркибига парадигмал унсур сифатида кирди. Бунда иккита асосий

билиш фаолияти модели – ақлий (рационализм) ва эмпирик (сенсуализм)

эпистемологик парадигма шаклланди.

1 Қаранг: Философский энциклопедический словарь. - М.: Инфра, 1999. –с.542.

Фалсафа ва фанда янги замон эпистемологиясини шаклланиши учун

муҳим аҳамиятга эга бўлган иккита параллел гносеологик жараён содир бўлди:

1) фалсафада интеллектуал анъана кучига  эга бўлган имконият ва воқелик

категорияларини тадқиқ қилиш; 2) фанда тасодиф ҳодисаларни тадқиқ қилишга

ўтиш. Бу кейинчалик виртуал объект ва жараёнлар оламини англаш

имкониятини берадиган ҳақиқий эвристик қадам бўлди.

Шундай қилиб, фан соҳасида XVI-XVII асрларда виртуал ҳолат, объект

ва жараёнларни чуқурроқ ўрганиш томон олиб борадиган тасодиф

ҳодисаларнинг миқдорий муносабатлари ва эҳтимоллик қийматларини

математика аппарати ёрдамида таҳлил қилиш амалга оширилди. (Галилей,

Паскал, Гюйгенс ва бошқалар). Математик Якоб Бернулли (1654-1705) эса

эҳтимоллар назариясига асос солди, ўзини «Фараз қилиш санъати» асарида

«эҳтимоллик» тушунчасидан кенг фойдаланди1. Лекин бу илмий янгиликлар

параллел содир бўлган гносеологик ҳодиса сифатида намоён бўлди ва

эпистемологик парадигма таркибига кирмади.

Содир бўлган эпистемологик жараённинг аҳамияти шундаки, субъектив

виртуалликнинг бир кўриниши бўлган фараз қилиш қобилияти математик

тадқиқот предметига кирди. Фан субъектив виртуаллик, унинг намоён бўлиш

шакли ва математик қийматини ўрганишга киришди.

XIX асрнинг охирига келиб эпистемология гносеологиянинг таркибидан

чиқиб, мустақил ва ихтисослашган метаназарий билиш соҳасига айланди.

Классик фалсафанинг бағрида таълимот, қараш ёки ёндашув кўринишга эга

бўлган эпистемология ноклассик фалсафада илмий билиш назарияси сифатида

шаклланди, фандаги инқилобий импулсларга жавобан ўзини янги парадигмал

унсурлар билан бойитиб борди.

ХХ асрга келиб табиатшунослик, математика ва мантиқ фанларининг

ютуқлари таъсирида эпистемологиянинг турли (аналитик, операционал,

норматив, семантик, структуравий ва бошқалар) йўналишлари вужудга келди,

ривожланди.

1 Гнеденко Б.В. Из истории науки о случайном. - М., 1981. –с 8-38

Аналитик фалсафа эпистемологиясида бирдан-бир асосланган ва

ишончли билим махсус илмий билимдир, деган ғоя олға сурилди. Бу

эпистемологиянинг парадигмал ядросини мантиқий таҳлил тамойили ташкил

қилади. Мантиқий таҳлил усулини асосий вазифаси фандан метафизик

унсурлар ва қолдиқларни олиб ташлашдир. Бунинг учун яна бир вазифани

бажаришга тўғри келади. Бу ҳам бўлса илмий билишнинг мантиқий

тузилишини тадқиқ қилиш.

Неопозитивизм эпистемологияси, унинг парадигмал асосларининг

шаклланишга катта таъсир кўрсатган Л.Витгенштейн «факт» тушунчасини ўз

таълимотининг марказига қўйди. Билиш фаолияти унингча тилнинг ички

мантиқий структурасига асосланган. Факт мана шу структуранинг семантик

майдонида талқин қилинади. «Фактлар оламидан» ташқарида бўлган ҳар

қандай нарса ғайритабиий ва ифодалаб бўлмайдиган нарсадир. Диний, ахлоқий,

эстетик ва метафизик ҳукмлар (мулоҳазалар) фактлар доирасига кирмайди,

қатъий мантиқий структурага эга эмас, шу боис уларда маъно йўқ, илмий усул

билан уларни тадқиқ қилиб бўлмайди.

ХХ асрнинг ўрталаридаёқ неопозитивистик эпистемологияда жиддий

камчиликлар борлиги аён бўлди. Шу нарса аниқландики, инкор этилган

метафизик тасаввурлар қайси бир маънода эпистемологик муаммоларни ҳал

қилиш борасида аҳамиятли хислатга эга экан. Маънолар барқарорлиги ва

аниқлигини ўрнатишга қаратилган фан тилини тўла формаллаштириш ғояси

асоссиз бўлиб чиқди. Верификация тамойили ёрдамида назария структурасига

кирган барча ҳукмларнинг чинлигини текшириб ёки тасдиқлаб бўлмаслиги аён

бўлди.

Тўғри, неопозитивистик эпистемологияда бир қатор ижобий натижалар

ҳам қўлга киритилди. Бу эпистемологик парадигма доирасида илмий билиш

структураси, фаннинг функциялари, назария ва факт муносабати, эҳтимолли

индуктив ва формаллаштирилган индуктив хулосалар мантиғи, семантик

ахборот муаммолари таҳлил қилинди, айрим аҳамиятини йўқотмаган ғоялар ва

назариялар ишлаб чиқилди.

Яна бир ижобий натижа шундан иборат бўлдики, кўп асрлик изланиш

соҳаси бўлган имкониятлар олами ғоясига янги мазмун киритилди. Р.Карнап,

С.Крипке ва бошқалар ишлаб чиққан концепцияга кўра, нутқ

коммуникациясининг ўйини жараёнида турли модал мазмунга эга бўлган ва

семантик маънолар тўри кўринишга эга бўлган имкониятлар олами вужудга

келади.

Мантиқий семантика ва эҳтимолли мантиқ фанлари премети бўлган

имкониятлар оламини тадқиқ қилиш ўзида виртуал реалликни

мужассамлантирган идеал-виртуал объектлар ҳақидаги истиқболли

тасаввурларни  ишлаб чиқишга олиб келди.

Қайд қилинган ютуқлар ноклассик эпистемология парадигмасини

инқирозга тушишдан сақлай олмади. Назарий-ғоявий ва методологик

инқирознинг кучайишига олиб келган омилларидан бири Поппер

эпистемологияси, ундаги демаркация ва фалсификация тамойиллари бўлди.

Поппер ишлаб чиққан постноклассик эпистемологияда ўзига хос ўринни

«учинчи олам» тушунчаси эгаллайди. Унинг таълимотида олам онтологик

мазмунга эга эмас, у реалликнинг кўп сифатли даражаларини ифодалайди.

Поппернинг уч олами – физик ҳодисалар олами, онгнинг субъектив ҳолати

олами, онгнинг объектив мазмуни оламларидан иборатдир. Фикримизча,

охирги икки олам виртуал реалликни ифодалайдиган эпистемологик

тушунчалардир.

Хулоса қилиб айтиш мумкинки, ноклассик билиш эпистемологиясининг

шаклланиши ХХ асрнинг иккинчи ярмидан бошлаб вужудга келган умумилмий

виртуаллик муаммосини тадқиқ қилиш учун зарур бўлган категориал ва

концептуал тузилмаларни ишлаб чиқиш учун маълум асос бўлиб хизмат қилди.

4.1.2. Постноклассик эпистемология ва виртуаллик муаммоси

Постноклассик фалсафанинг вужудга келиши билан бир қаторда унинг

таркибий қисмларида ҳам жиддий парадигмал ўзгаришлар содир бўлди.

Шулардан бири постноклассик эпистемологиянинг шаклланиши бўлди. Бу

эпистемологияни ишлаб чиқишда Поппер, Тулмин, Агасси, И.Лакатос,

Фейерабенд ва бошқаларнинг хизмати катта.

Ноклассик эпистемология йўналишларида (структурализм,

неопозитивизм, неореализм, диалектик материализм ва бошқалар) очиқ, ўта

мураккаб, кўп сифатли бўлган объектларни тадқиқ қилиш имкониятига эга

эмас. Айтайлик, неопозитивизм эпистемологиясида қабул қилинган тамойилга

кўра фақат мантиқан исботланган ва верификациялаштирилган ҳукмларгина

илмий, чин бўлиши мумкин. Тўла формаллаштирилган назарияни яратиш ғояси

ҳам амалга ошмади.

Постноклассик эпистемологиянинг вужудга келиши учун Поппер ишлаб

чиққан 3 та қоида – демаркация, фалсификация ва фалибилизм тамойиллари

муҳим эвристик муҳитни яратди.

Постноклассик эпистемологияга диахроник (эволюцион) хислат

берадиган концептуал ғояларни С.Тулмин берди. Хусусан, у ишлаб чиққан

фаннинг эволюционистик таълимоти «оқилона фаоллик», «концептуал

танлаш», «тушуниш матрицаси», «интеллектуал экология» каби парадигмал

тушунчалардан иборат.

Постноклассик эпистемологиянинг тизимли парадигма модели

И.Лакатос томонидан ишлаб чиқилган.

Илмий изланишнинг ботиний ва зоҳирий хислатлари бирлигини

мужассамлантирган илмий тадқиқот дастури методологияси «қаттиқ ядро»,

«ташқи камар», «ҳимоя белбоғи», «ижобий эвристика» каби парадигмал

унсурлардан ташкил топган. Бундай тузилма ниҳоятда ҳаракатчан, очиқ илмий

эволюцион юксалишни яхши тушунтирадиган  эвристик моделдир.

Постноклассик эпистемология моделлари виртуалистика

эпистемологиясига нисбатан когерент (мутаносиб) муносабатда бўлиб, бу

ҳодисани таҳлил қилиш эпистемология ва виртуалистик билиш

коэволюциясини тасвирлаш имкониятини беради. Сабаби, постноклассик

эпистемология таркибидаги илмий, семантик ва семиотик унсурлар,

биринчидан, виртуал мазмун – ҳолатни сақлайди, иккинчидан, виртуал

ҳодисани тадқиқ қилиш фаолияти ёки дастурига нисбатан очиқдир. Буни

постноклассик эпистемологияни яратишда салмоқли ҳисса қўшган М.Полани

ижодида кўриш мумкин1. Бу ерда постноклассик эпистемологиясининг бир

йўналиши бўлган шахсиятли билим концепцияси ва ҳозирги замон

виртуалистика фанида ишлаб чиқилган фундаментал тушунчалар ўртасида

концептуал алоқа борлигини кўрсатиш мумкинлиги ҳақида гап бораяпти.

Полани концепциясига кўра фанда бевосита изланиш натижаларида

(ғоялар ва назарияларда) ифодаланмаган, лекин тадқиқотчининг индивидуал

шахсиятига тегишли хислатлар - мақсадга йўналтирилган фаоллик, тўпланган

тажриба, малака, эмоционал эҳтирослар, эксперимент ўтказиш маҳорати,

ижодий фикрлаш санъати каби субъектив омиллар ва унсурлардан ташкил

топган қатлам мавжуддир. Мазкур қатлам М.Полани концепциясида

«шахсиятли билим» тушунчасида умумлаштирилади ва ифодаланади.

Концепцияда билдирилган асосий ғоя шундан иборатки, ноошкора (бевосита

«кўриниб» турмайдиган, намоён бўлмайдиган) билим сифатида шахсиятли

билим фан тараққиётида муҳим эвристик ва эпистемологик ролни ўйнайди.

Ўтган асрнинг охирги чорагидан бошлаб шаклланиб келаётган

постноклассик илмий йўналиш – виртуалистика шахсиятли билим

концепциясига, унинг асосий тушунчалари ва тамойилларига янгича ёндашиш

имкониятини беради.

Виртуаллик оралиқ ҳолат, имконият ва ўзгаришга мойиллик сифатида

борлиқнинг универсал атрибутлари қаторига киради. Билишда виртуаллик

М.Полани ибораси билан айтганда ошкора (очиқ) ва ноошкора билимларнинг

хоссаси ва ҳолати сифатида намоён бўлади.

Ошкора билимнинг хислати сифатида виртуаллик у ёки бу даражадаги

аниқлик билан таърифланган ва концептуал шаклни олган тасаввурлар,

тушунчалар ва идеал лойиҳаларнинг мавжуд бўлиш ҳолатини билдиради.

Айтиш керакки, билиш натижаларида  мужассамланган гносеологик образларда

1 Қўшоқов Ш.С. Нормаматова М. Шахсиятли билим концепцияси ва виртуаллик.//Фалсафийқадриятларнинг
мустақил Ўзбекистон тараққиётидаги ўрни. Республика илмий-амалий анжуман материаллари, 29 апрел, 2011
йил . -Тошкент., 2011.

виртуаллик ва реаллик (образ ва объектни  изоморфик мослиги) аксарият

ҳолларда бирликни ташкил қилади. Бунда виртуаллик гносеологик

образларнинг мавжуд бўлиш ҳолатини намоён этади.

Ноошкора билимда виртуаллик билиш тажрибасида тўпланган,

гносеологик образларда мужассамлашган ижод интенцияси (йўналтирилган

фаоллик) ва энергетикасини билдиради. Ошкора (очиқ ифодаланган) билишдан

фарқлироқ ноошкора билимдаги виртуаллик реалликка йўналтирилган модел,

имконият ва мойиллик энергияси билан суғорилган феномен деб белгиласа

бўлади.

Хулоса қилиб айтиш мумкинки, М.Поланининг шахсиятли билим

концепциясини виртуалистик ёндашув нуқтаи назарда туриб таҳлил қилиш фан

эпистемологияси учун истиқболли бўлган муаммоларни қўйиш имкониятини

беради.

Постноклассик виртуалистик

тадқиқотда объект ва билиш муаммоси

Ҳозирги вақтда фалсафанинг барча таркибий қисмларида бўлганидек,

эпистемологияда ҳам жиддий парадигмал ўзгаришлар содир бўлмоқда. Бундай

ўзгаришларнинг мазмуни ва йўналишига постноклассик фанлар, шу жумладан,

шаклланаётган виртуалистика фани катта таъсир кўрсатмоқда. Амалга

ошаётган парадигмал, концептуал ва услубий ўзгаришларда иккита

гносеологик жараённи фарқлаш лозим: 1) умумфалсафий постноклассик

эпистемологиянинг шаклланиши, унда янги парадигмал структуранинг ҳосил

бўлиши; 2) постноклассик фанларнинг (шу билан бирга виртуалистиканинг)

эпистемологик муаммоларини қўйилиши, муҳокама қилиниши. Ҳар иккала

жараён ҳозирги замон илмий тафаккур жабҳасида янги эпистемологик вазиятни

келтириб чиқармоқда.

Хусусан, янги эпистемологик вазият белигиларидан бири шуки,

постноклассик фанлар, таъкидлаб ўтганимиздек, ўта мураккаб, ўзгарувчан

иерархик хислатга эга бўлган объектларни ўрганади. Бундай объектларда



98

виртуаллик хосса сифатида муҳим таркибий қисмини ташкил қилади. Айни

пайтда субъект фойдаланадиган билиш шаклларида ҳам виртуаллик хислати

мавжуд. Шундай экан, субъект ва объектдаги виртуал хислатлар шаклланаётган

постноклассик эпистемологиянинг тадқиқот предметига айланиши табиийдир.

Компьютер технологияси ва Интернет тизимлари жамиятнинг барча

жабҳаларини қамраб олар экан, айни пайтда, ижтимоий ҳаётнинг турли

соҳаларини виртуаллаштириш (масофавий виртуал машғулот, виртуал

лаборатория, виртуал идора, виртуал менеджмент ва бошқалар) жараёни

жадаллашди. Бу жараён илмий тадқиқот объектига айланар экан, фалсафада

виртуаллик муаммосига бўлган диққат эътибор кучайди. Фалсафага эвристик

импульслар юбориб турган виртуаллик муаммосини фан доирасига кириши

виртуалистика йўналишини шаклланишига олиб келди.

Виртуаллистика фанининг вужудга келиши санаси Н.А.Носов ва

О.И.Генисаретскийни «Инсон-оператор фаолиятида виртуал ҳолатлар»

мақоласини 1986 йилда чоп қилинишига  тўғри келди1. 1991 йилда Россия

фанлар академияси Инсон институтида виртуалистика лабароторияси ташкил

қилинди ва шу йилда «виртуалистика» атамаси расмий мақомга эга бўлди.

Олдинроқ, яъни ХХ асрни иккинчи ярмида бир-биридан мустақил

равишда фан ва техникани бир нечта соҳаларида виртуаллик ғояси вужудга

келди. Виртуал объектлардан ташкил топган виртуаллик оламига кириш ва уни

тадқиқ қилиш бошланди. Физикада виртуал заррачалар, метереологияда

виртуал ҳарорат, эргономикада виртуал ҳолат, психологияда виртуал қобилият,

санъатшуносликда виртуал театр, антропологияда виртуал инсон, компьютер

технологиясида компъютерли виртуал реаллик ва бошқа тушунчаларни ишлаб

чиқиш виртуалистик билиш объекти  устида эпистемологик рефлексияни

амалга ошириш имкониятини бермоқда.

Виртуалистика фанининг ҳозирги босқичида тадқиқот объекти ва

предмети, унга доир атамалар мажмуаси (масалан, виртуалистика бўйича луғат

1 Носов Н.А. Генисаретский. Виртуальные состояния в деятельности человека-оператора // Труды Гос НИИ
гражданской авиации. Авиационная эргономика и подготовка летнего состава. Вып. 253.- М., 1986. –с 147-155.

тузиш1), унинг институционал, тармоқлараро, ва фалсафий мақомларини

аниқлаш долзарб муаммо бўлиб турибди.

Виртуалистиканинг фалсафий муаммосига келсак, унда виртуаллик

онтологияси ҳозирча кўпроқ ишланган соҳа бўлиб турибди2.

Шуни таъкидлаш жоизки, виртуалликни билишда, ҳамда фан объектини

ажратиб олиш ва тавсифлаш жараёнида П.Фейерабенд ишлаб чиққан

постноклассик тамойил – пролиферация тамойилини тасдиқлайдиган

эпистемологик ҳолат вужудга келди. Ҳолатнинг мазмуни шундан иборатки,

виртуалистика фани, виртуалистик йўналиш, таълимотлар доирасида занжирли

бифуркацион (полифуркацион) тармоқланишни эслатадиган билиш

объектларини очиш, уларни тавсифлаш ва ўрганиш амалга ошмоқда.

Виртуаллик эпистемологияси доирасига киритилаётган тушунчаларни

аниқлаш, уларнинг мазмунини бойитиш кўп жиҳатдан виртуалистика фанида

эришилган натижаларни қанчалик тўлиқ ва аниқ бўлишига боғлиқ.

Виртуалистика фани асосчиларидан бири Н.А.Носов 2 та

метавиртуалистик тушунчаларни – констант реаллик ва виртуаллик

тушунчаларни фарқлайди. Констант реаллик тажрибамизда доимо учрайдиган,

одатий бўлиб қолган ҳодисалар реаллигидир. Масалан, олдимизда турган

стакан. Бу реалликнинг қарама-қаршиси виртуал реалликдир.

Виртуал реаллик чексиз кўп хил ва турлардан мавжуд. Н.А.Носов ҳар

қандай виртуал реалликка хос бўлган 4та инвариант (ўзгармас) хислатни

ажратиб кўрсатади:1) яратилганлик. Виртуал реаллик бошқа бирон хил реаллик

томонидан вужудга келтирилади; 2) актуаллик. Виртуал реаллик актуал, «ҳозир

ва шу ерда» мавжуд; 3) мустақил бўлиши. Унинг ўзини фазо ва вақти,

мавжудлик қонунлари бор; 4) интерактивлик. Виртуал реаллик бошқа барча

реалликлар билан алоқа, ўзаро таъсирда бўлиши мумкин»3.

1 Носов Н.А.Словарь виртуальных терминов // Труды лаборатории виртулистики. Вып. 7. –М.: Путь, 2000. –с
69.
2 Бытие: коллективная монография.- Уфа, 2001. –с130-152; Нурулин Р.А. Виртуальность как основание бытие
бытия.- Казань: Изд-во КГУ, 2004. –с 336 .
3 Носов Н.А.Виртуальная психология.- М.: Аграф. 2000. –с 33.

Қайд этилган виртуал реалликнинг инвариант хоссалари ҳозирча кенг

миқиёсда тадқиқот объектига айланганича йўқ. Фақат виртуал психология

йўналишида маълум натижаларга эришилган.

Айни пайтда виртуаллик эпистемологияси учун муҳим бўлган иккита

тушунча ишлаб чиқилган: амалий фаолият объекти – аретея; назарий тадқиқот

объекти - виртуал. Виртуалистикада ҳар иккала тушунча бирлаштирилиб

«виртуал объектлар» тушунчаси ҳосил қилинган. Бу фанда ҳаттоки виртуал

объектларнинг тадрижий ўзгариши ва шаклланишини инъикос этадиган, янги

типдаги объектни ифодалайдиган тушунча «виртолюция» тушунчаси ишлаб

чиқилган1.

ХХ асрнинг охирги чорагида виртуал ҳодисаларни ўрганиш жараёнида

олинган билимлар, ишлаб чиқилган назарий ва услубий ёндашувлар

умумлаштирилиб «виртуалистика» деб номланган илмий тармоққа асос

солинди (Н.А.Носов, О.И.Генисаретский).

Виртуалистик тадқиқотлар маълум антропологик, эргономик,

психологик, техник ва технологик илмий-тадқиқот дастурлар доирасида олиб

борилмоқда. Шу боис, айрим тадқиқотчилар виртуалистика фалсафа ҳам эмас,

фан ҳам эмас, балки илмий ва амалий билимларни бирлаштирган тармоқдир

(йўналишдир), деган фикрни билдиришмоқда.

Ҳақиқатдан ҳам виртуал ҳодисалар ва қонуниятларни умумлаштириб

тушунтирадиган назария, яъни бир бутун, тизимли виртуаллик назарияси

ишлаб чиқилмаган. Эртами, кечми бундай назария ишлаб чиқилиши керак,

албатта. Бунинг учун етарли асос бор.

Хўш, булар қандай асос? Авволомбор виртуалистика объектлари

аниқланган. Виртуаллар, виртуал реаллик ҳақида эмпирик ва назарий билим

тўплаш, таҳлил қилиш ва умумлаштириш ишлари мунтазам равишда олиб

борилмоқда, хусусан, виртуаллик оламини ҳар тамонлама ўрганадиган илмий

марказ Россияда ташкил қилинган. 1994 йилдан бери виртуалистика Маркази

тамонидан ҳар йил виртуалистика муаммолари бўйича конференциялар

1 htt//www.virtualistika.ru/vip7ap.html

ўтказилмоқда. Марказ қошида лаборатория мавжуд. «Виртуалистика

лабораторияси илмий ишлари» тўпламлари нашр қилинмоқда.

Яна бир савол туғилади. Эпитемологик ёндашув жиҳатдан виртуалистик

билимлар қандай даражада турибди? Айтиш керакки, виртуаллик олами турли

даража ва хоссалар доирасида  виртуалистик билиш объектига айланмоқда.

Виртуалистик тадқиқотлар тобора кенгайиб, чуқурлашиб борар экан, янгидан-

янги билиш объектлари, яъни, виртуаллар, виртуал реалликлар очилмоқда.

Айни пайтда, компьютер технологияси ва интернет тизимининг тараққий

этиши, параллел равишда эса психология ва виртуал психология йўналишида

тадқиқотларни ҳар тамонлама олиб борилиши виртуаллик олами тўғрисида бой

материаллар тўплаш имкониятини беради.

Мавжуд эпистемологик ҳолат шундан иборатки, виртуаллик оламга оид

билимлар моноонтик эмас, балки полионтик асосга эга бўлиши боис, умумий

тузулиш жиҳатдан виртуалистик билим полиморфик кўринишни билдиради.

Рус файласуфи Н.Ф.Овчинников ўз вақтида фанга «билим

полиморфизми» тушунчасини киритган. Бу эпистемологик тушунча илмий

билиш шакллари, даражалари ва структураларини кўп хиллиги феноменини

ифодалайди1. Бунда билим полиморфизми билимлар синтезини тақозо этадиган

тармоқланиш ҳодисасидан фарқ қилиб, билимни турли шакллардан (шахсиятли

ва ижтимоий, структуравий ва функционал, эмпирик ва назарий, мушоҳадали

ва методологик, эҳтимолли ва исботланган ва бошқалар) иборат бўлган кўп

қатламли эпистемологик тузилма сифатида ўзини намоён этади. Худди шу

тарзда виртуалистик билим ҳам полиморфик хислатга эга бўлиб, унда назарий,

амалий, концептуал, моделли, услубий, фалсафий қатламлар параллел,

горизонтал, вертикал ва иерархик муносабат ва алоқаларда бўлади.

Виртуалистик билимда ҳар бир эпистемологик қатлам аттрактор ролини

ўйнаб, тадқиқотнинг концептуал ва тажрибавий тавсифларини ўзига тортади,

комлекс билим тузилмалари ҳосил бўлади.

1 Овчинников Н.Ф. Симметрия и полиморфность знания// Методологические аспекты взаимодействия
общественных, естественных и технических наук. - М., 1978. -С.216-219

www.virtualistika.ru/vip7ap.html

Виртуалистик билимнинг қайд этилган хислатлари унда постноклассик

эпистемологик тузилманинг шаклланиб боришидан далолат беради.

Хулоса қилиб айтганда, виртуалистик билим ҳали олдпарадигмал

шаклланиш босқичида туриб, виртуаллик феномини хусусида, бир тамондан,

назарий тузилмаларни ишлаб чиқиш, иккинчи тамондан, маълумотлар банкини

ҳосил бўлиши ва тўпланиши давом этмоқда. Эпистемологик таҳлил шуни

кўрсатдики, виртуалистикада объект – субъект – назария – эмпирик базис –

амалиёт тизимининг шаклланиши дастлабки босқичда турибди. Демак,

виртуалистиканинг эвристик потенциали ва парадигмал истиқболи катта.

Виртуалистик билимда

адекватлик ва муқобиллик: эпистемологик таҳлил

«Виртуалистик билим» умумлаштирилган эпистемологик тушунча бўлиб,

унда виртуал реалликларни ўрганишдан ҳосил бўлган тасаввурлар, ғоялар,

виртуалистик концепциялар билимнинг маълум турига тегишли эканлиги

ифодаланади.

Виртуалистик билим кўп қатламли полиморфик ҳосила бўлиб, ундаги

тармоқлашган йўналишлар, назарий ва тажрибавий билимлар турли даражадаги

адекватликка эга бўлади.

Бу ерда эпистемологик муаммо шундан иборатки, ҳозирги вақтда инсон

кўпроқ табиий виртуаллар билан эмас, балки сунъий тарзда яратилган виртуал

реалликлар, уларнинг образлари билан ишлайди. Ғарб ва Россияда

ривожлантирилаётган илмий мактабларда виртуалистика асосан инсон

фаолияти натижаси бўлган, экспериментларда намойиш этилган виртуаллар,

виртуал реалликлар тадқиқ қилинади. Бу ҳол, айниқса, психологик, эргономик,

иқтисодиёт, педагогика, менеджментшунослик тадқиқотларида кенг тарқалган.

Табиий-ки, экспериментларга асосланган виртуалистик тадқиқотлар адекватлик

даражаси юқори бўлган тушунчалар, ғоялар ва концепциялар ишлаб чиқишнинг

муҳим манбаидир.

Виртуалистик тадқиқотлар конкретликдан абстрактликка кўтарилган сари

мазмуни ғоят мавҳумлаштирилган тушунчалар ва тасаввурлар ҳосил бўлади.

Бунга ишонч ҳосил қилиш учун айрим виртуалистик тушунчаларни

эпитемологик таҳлил воситаси билан таққослаб кўрайлик.

Виртуалистикада «виртуал» тушунчаси ҳар қандай виртуал хислатларни

бирлаштирган образни ифодалайдиган, конкрет мавжуд бўлган предметга

нисбатан муқобил бўлган мойиллик, «яширинганлик», потенциаллик, оралиқ

ҳолатларни белгилайдиган билиш шакли сифатида татбиқ қилинади.

«Субъектив виртуал» ва «объектив виртуал» тушунчаларининг

эпистемологик таҳлили  шуни кўрсатадики, «виртуал» тушунчаси билан унинг

денотати бўлган виртуал объект ўртасида юқори даражада адекват мослик

мавжуд.

Адекват мослик «виртуал образ», «виртуал театр», «ковиртуаллик»,

«шахснинг виртуал реаллиги» тушунчаларига ҳам хосдир. «Виртуал образ»

тушунчаси  руҳият ичидаги жараёнларни инъикос этадиган, уларни

бошқарадиган психик образни ифодалайди. Ковиртуаллик тушунчаси параллел

мавжуд бўлган ва бир-бирига таъсир кўрсатадиган виртуаллар муносабатини

билдиради. Бу ерда ҳам эпистемологик адекватлик, яъни тушунчанинг мазмуни

ва денотат бўлган объектив виртуаллар хислати ўртасида мослик, қисман ёки

изоморфик ўхшашлик мавжуд.

Энди мавҳумлик даражаси юқори бўлган виртуаллик абстракциялардан

баъзи бирларни танқидий таҳлил даражасида кўриб чиқамиз. Масалан,

«виртуал цивилизация» тушунчаси. Бу тушунча Н.А.Носов берган изоҳга кўра,

виртуал компьютерда ишлаб чиқилган илмий виртуал моделлар билан уйғун

бўлган виртуал фалсафа заминида яратилган маданиятдир. Қўриниб турибдики,

виртуал цивилизация бир нечта виртуаллар – виртуал компьютер, виртуал

модель ва виртуал фалсафа фреймларининг синтези орқали ҳосил бўлган

метавиртуал тушунчага айланган. Тушунчада ифодаланган виртуал

цивилизация образи билан реал мавжуд цивилизация образи ёки

маданиятшунослик фанида ишлаб чиқилган «цивилизация» тушунчаси

ўртасида адекват мослик, ўхшашлик йўқ, муқобил маънога эга бўлган

тасаввурдир. Бундай дейишга яна бир асос шундан иборатки, виртуал

цивилизация тушунчасини семантик таркибига реал тарихда мавжуд бўлган

цивилизацияларга хос биронта моҳиятли томон ёки хосса киритилмаган.

Яна бир қизиқиш ўйғотадиган эпитемологик ҳодиса, виртуалист олим

(Н.А.Носов) томонидан фанга киритилган (бу қанчалик ўринли бўлгани бошқа

масала) «виртуал фалсафа» тушунчасидир. Берилган изоҳга кўра, виртуал

фалсафа ўзаро виртуал муносабат билан боғланган, кўплаб онтологик

реалликларни кўзда тутган полионтик фалсафадир1. Бу тушунча ҳам

эпистемологик адекватликка эга бўлмаган тушунчалар қаторига киради. Изоҳда

фақат битта «онтология» атамаси берилган, лекин виртуал фалсафа нимани

ўрганадиган фан эканлиги маълум эмас.

Илмий тадқиқотлар жараёнида ишлаб чиқилган тасаввурлар,

тушунчалар ва ғоялар умумлашмасини гносеологик образ, деб ифодалаш

мумкин. Эпистемологик ёндашув нуқтаи назаридан олиб қараганда гносеологик

образ ўзида виртуаллик ва констант реаллик бирлигини ҳосил қилади.

Гносеологик образнинг маълум объект ёки предметни ифодалаши,

иккиламчилиги (бирламчи томон денотат-объектдир), онгда идеал тарзда

намоёнда бўлиши (репрезентативлиги) ундаги виртуаллик хислатни билдиради.

Шу гносеологик образдаги объектив мазмун, инъикос этиш каби томонлари

унинг адекватлик хосасидир.

Виртуалистик билимлардаги илмий гносеологик образларда адекватлик

ва муқобиллик (ночинлик, тахминийлик, вариантлик) турли меъёрий

даражаларда намоён бўлади.

Шу билан бирга, илмий билишда виртуаллик хислати гносеологик

образлардаги репрезентативликни маънолардаги оралиқ ва моделли ҳолатни

билдирсада ундаги адекват инъикос шундай даражага етадики, олимлар ва

тадқиқотчилар оламдаги нарса ва ҳодисаларнинг ҳоссалари ва қонуниятларини

1 Носов Н.А. Словарь виртуальных терминов// htt//www.virtualistika.ru/vip7_ap.html

очади, лойиҳалаштириш ва технологик фаолиятни амалга ошириб, виртуал

тузилмалар ва артефактларни яратади.

Виртуалистик ғоялар учун манба бўлиб хизмат қиладиган ва фалсафада

анъана кучига эга бўлган тушунчалардан бири «мумкин бўлган олам»

тушунчасидир. Бу тушунча реал мавжудликка альтернатив бўлган ва

тафаккурда шаклланган борлиқ ҳолатини ифодалайди1.

Борлиқ ҳақидаги ҳар қандай умумлаштирилган тасаввур, ғоя ёки

таълимотни мумкин бўлган олам қаторига киритиш мумкин. Виртуалистика

нуқтаи назарида инсоният азалдан мифология, бадият, фалсафа ва фанда турли

образлар орқали мумкин бўлган олам, деб аталган виртуал олам моделларини

яратиб келган.

Фанда ишлаб чиқилган барча идеал гносеологик образлар, моделлар,

Поппернинг учинчи олами мумкин бўлган оламнинг таркибий қисми сифатида

инсоннинг маънавий ва моддий фаолиятини замини бўлиб хизмат қилади.

Тадқиқот жараёнида яратилган виртуал образлар ва моделлар

эпистемологик мезон таркибига кирган чин ва ночин, мос келиш ва муқобил,

адекватлик ва янглишиш, асослаш, исботлаш тамойиллари ва қоидалари

ёрдамида верификациядан ўтказилади. Ҳозирги пайтда бундай жараёнлар

виртуалистикада назарий ва услубий тадқиқот предметига айланиб бормоқда.

Компьютер технологияси, энг янги номуайян мантиқ йўналиши ва

эпистемологик эксперт тизимлари воситалари билан билишдаги виртуаллик

ҳодиса ва қонуниятларни ўрганиш постноклассик фан, технология ва маданият

тараққиёти учун янги истиқболлар очиб беради..

1 Можейко М.А. Возможные миры // Новейший философский словарь.- Минск, 1999. – С. 126

www.virtualistika.ru/vip7_ap.html

4.3. Постнгоклассик ижодиёт эпистемологиясида
виртуаллик муаммоси

4.3.1. Ижодиёт ва виртуал реаллик муаммоси эпистемологик таҳлил

предмети сифатида

Ўтган асрларда ижод муаммоси назарий ва фалсафий масала сифатида

аҳён-аҳёнда олимлар ва мутафаккирларни қизиқтириб келган. ХХ асрдан

бошлаб жаҳон цивилизацияси тараққиётининг янги босқичга кўтарилиши,

моддий ва маънавий қадриятларни ишлаб чиқарадиган инфраструктуралар

фаолияти жадаллашиб, конвейрли тус олиши жараёнида ижтимоий ҳаётнинг

турли жабҳаларида ижодий меҳнат билан шуғулланадиган кишилар, ижтимоий

уюшмалар ва ташкилотларнинг доираси ва миқёси кенгайиб кетади, ижодий

башорат, лойиҳалаштириш ва бунёдкорлик қилиш оммавий касб ва фаолиятга

айланди.

Ижодни комплекс тарзда ўрганишда илмий билиш синтезини

кучайтиришга олиб келадиган фанлараро алоқаларнинг аҳамияти ортиб

бормоқда. Фанлар интеграциясининг кўриниши сифатида ижод муаммосига

янгича ёндашиш имкониятини берадиган фан тармоқлари – техник эстетика,

сунъий интеллект йўналиши, ижод психологияси, эвристика, инноватика,

виртуалистика вужудга келди. Қайд этилган йўналишларнинг фалсафи –

методологик томонларини ўрганиш ижодиёт эпистемологияси муаммоларини

келтириб чиқармоқда. Бу муаммони тадқиқ қилишда виртуалистика фани

ғоялари ва услубий ёндашувларига мурожат қилиш муҳим аҳамиятни касб

этиши мумкин.

Ижодиёт муаммоси, эпистемологияси ҳозирча деярли ўрганилмаган

фалсафий изланиш соҳасига киради. Бу бежиз эмас, албатта. Гап шундаки,

ҳанузгача парадигма мақомига эга бўлган, кенг илмий жамоатчилик томонидан

тан олинган ижодиёт назарияси яратилмаган.

Ижодиётнинг моҳияти, намоён бўлиш шакллари ва жараёнлари

хусусида турли фалсафий ва махсус илмий ғоялар, назарий-концентуал



107

моделлар йўқ эмас1. Лекин, ижодиётнинг моҳияти, ундаги рационал ва

норационал, синергетик ва виртуаллик, инновацион ва циклик жиҳатларини

бир бутун ҳосила (феномен) сифатида тушунтириб берадиган назарияни ишлаб

чиқиш ҳали кун тартибида турибди.

Ижодиёт ҳақидаги мавжуд тасаввурлар ва таълимотлар классик ва

ноклассик фанлар доирасида ишлаб чиқилган.

Энди ижод муаммосини постноклассик илмий ёндашув асосида тадқиқ

қилиш эҳтиёжи сезилмоқда. Мана шу эҳтиёжини қондиришга қаратилган айрим

тадқиқотлар амалга оширилган2. Ҳозирча бу турдаги тадқиқотлар

эпистемологик таҳлил предметига айланганича йўқ. Шу боиc, айтиш мумкинки,

биз ҳали ижодиёт назарияси ёки концепциясини талқин қилиш имкониятига эга

бўлган эпистемологик таълимотни яратишга қаратилган ишларнинг бошида

турибмиз. Бундан ташқари ижодиёт ва виртуаллик нисбати муаммоси ҳам кам

ишланган эпистемологик тадқиқ соҳасини ташкил қилади.

Шундай бўлсада, виртуалистика ва ижодиёт концепциясида ишлаб

чиқилган асосий ғоялар тушунчалар ва тамойиллар маълум эпистемологик

мулоҳазалар юритиш имкониятини беради.

Ижодиёт ва виртуаллик, улар ўртасидаги боғланиш муаммоларини

постноклассик эпистемология нуқтаи назардан туриб тадқиқ қилмоқчи бўлсак,

унда полиморфизм, полионтологизм ва полиэпистемологизм тамойилларига

мурожаат қилишга тўғри келади.

Ижодиёт ва виртуалликни билиш, бу билишнинг объекти ҳозирги

вақтда постноклассик тадқиқот соҳасига қарашлидир. Бу ҳолат қандай

эпистемологик маънога эга? – деган савол тўғилади. Биринчи навбатда бу

типдаги тадқиқотлар эпистемологик полиморфизмни тақазо этади. Бунинг

1 Бу ҳақда қаранг: Азизқулов А.А., Қўшоқов Ш.С. Илмий ижодиёт: фалсафий ва илмий-назарий муаммолар.-
Самарқанд: СамДУ, 2003.
2 Носов Н.А. Жданов В.Ф. Виртуальная психология творчество // Виртуальные реальности. Труды лабаратории
виртуалистики. Вып. 4.- М., 1998. –с. 101-102; Борчиков С.А. Творческое вооброжение виртуальной
реальности. Статья 2004 г. // http: j-u.ru/forum/;Азизқулов А.А. Қўшоқов Ш.С. Илмий ижодиёт: фалсафий ва
илмий-назарий муаммолар. 24-26, 52-56 б; Қўшоқов Ш.С. Синергетика, виртуаллик ва ижод // Синергетика:
ривожланиш ва истиқболлари. Республика илмий анжумани материаллари.- Наманган: НамДУ, 2010.  79-81 б;
Қодирова З. Синергетикканинг табиий-илмий ва фалсафий муаммолари.- Наманган: НамДУ, 2009. 94-98 б;
ЛиЕ.Синергетическая концепция творчества // Ўша тўплам. 98-100 б ва бошқалар.

боиси шуки, ижодиёт ва виртуалликни билиш мураккаб полиморфик феномен

бўлиб, ижодий виртуаллар ва виртуал жараёнларда намоён бўладиган ижодни

ўрганиш учун кўп шаклли концептуал тизимлар ва хилма хил услубий

ёндашувлар жалб қилинади. Бунда эпистемологик таҳлил предмети доирасига

алоҳида-алоҳида полиморфик қатлам бўлган психологик тадқиқот натижалари,

компъютерли моделлаштириш, аксиоматик назарий тизим, эҳтимоллик

назарияси, синергетик ғоялар, фалсафий (гносеологик ва онтологик) асослар

киради. Бундай эпистемологик полиморфизмнинг объектив заминини табиат ва

жамиятнинг барча жабҳаларида ижод ва виртуалликни универсал-онтологик

атрибут сифатида мавжуд бўлиши (константлиги) ташкил қилади.

Муаммони онтологик ёндашув нуқтаи назарда туриб таҳлил қилмоқчи

бўлсак, унда ижод ва виртуаллик табиатан полионтологик характерга эга

эканлиги аниқланади. Биринчидан, виртуалистика фалсафаси, шу жумладан,

виртуаллик онтологияси йўналишида олинган натижалар шуни кўрсатадики,

виртуаллар борлиқнинг барча жабҳалари, қатламлари ва шакллари таркибида

мавжуд(Н.А.Носов, Р.А.Нуруллин, С.А.Борчиков ва бошқалар), иккинчидан,

ҳозирги замон цивилизацияси ўзининг интеллектуал ва технологик ижодий

потенциалини руёбга чиқариб, турли сифат, шакл ва тузилма кўринишига эга

бўлган виртуал реалликларни яратмоқдаки, буларнинг ҳаммаси полионтологик

манзаранинг ўзига хос тасвирини бермоқда.

Энди полиэпистемологизм тушунчаси хусусида. Постноклассик

полиэпистемологизм махсус тармоқлашган билим ва объект муносабатини

таҳлил қилишга қаратилган ноклассик эпистемологиядан фарқлироқ

полиморфик билимнинг хилма-хил хосса ва функцияларга эга бўлган

полиобъектга муносабати, унинг структураси ва билиш стратегияси масалалари

бўйича фалсафий рефлексияни амалга оширишни билдиради. Демак,

полиэпистемологик тадқиқот заминида рефлексия предмети бўлган билим,

унинг тузилиши, функцияси ва изланиш стратегиясини кўп вариантлик ва

полиструктурали хислатга эга бўлиш ётади.

Ижод ва виртуалликнинг универсал-онтологик томонлари уларни

билиш фаолиятини структураси ва натижаларини полиморфик хислатга эга

бўлишини тақозо этади.

Виртуалистикада олиб борилаётган тадқиқотлар, тадқиқот

натижаларини фалсафий-методологик ва эпистемологик  умумлаштириш шуни

кўрсатадики, ижод ва виртуаллик универсал, кўп сифатли билиш объекти

бўлиши билан бирга, улар ўзаро боғланган феноменлар эканлиги

аниқланмоқда.

Ижод сифат, шакл ва мазмун такомиллиги жиҳатдан ажралиб турадиган

янги моддий ва маънавий қадриятларни яратишдир. Ижодни асосини тафаккур

жараёни ташкил қилади. Бу жараённинг психологик ва гносеологик томонлари

мавжудлигини ҳисобга олишимиз керак.

Тафаккур, виртуалистика тили билан айтганда виртуал – образларни

вужудга келтириш, бирлаштириш, қайта ишлаш, ўзаро таъсир кўрсатиш

жараёнидан иборатдир. Жараённнинг бирлиги, яъни, ўзига хос «атом виртуали»

- образдир.

Психологик образли виртуалларнинг бирлашиши (қўшилиши,

тизимланиши умумлаштирилиши ва ҳаказо) оламнинг субъектив манзарасини

ҳосил қилади. Бу манзаранинг манбаи констант реаллик мақомига эга бўлган

воқелик, мавжудликдир.

Виртуаллик объектив ва субъектив оламнинг унсурлари бўлган ҳиссий

образлар, тасаввурлар ва тушунчаларда виртуаллик ва константлик бирлиги

мужассамланган. Образларнинг виртуаллиги эса ижоднинг, ижодий тафаккурни

асоси ва манбаини ташкил қилади.

Таҳлил шуни кўрсатадики, ижоднинг виртуалистик талқини, унинг

виртуал моделини яратиш ижодиёт эпистемологиясини истиқболий

келажагидир.

4.3.2. Илмий ижодиёт циклларида

виртуаллик ва констант реаллик

Илмий ижодиёт олдин маълум бўлмаган объектлар, хоссалар ва

қонуниятларга оид янги ғоялар, кашфиётлар ҳамда лойиҳалар, сунъий

тузилмалар ва моделларни яратишдан иборат бўлган мураккаб руҳий

эмоционал жараёндир. Ижодиёт жараёнида олим ва ихтирочи кўп қиррали, кўп

қатламли виртуал фазо, ҳолат ва ҳодисаларга дуч келади, виртуаллик хислатига

эга бўлган тасаввурлар, ғоялар ва лойиҳаларни ишлаб чиқади.

Ижодий фаолиятнинг муҳим қонуниятларидан бири циклик (даврийлик)

қонуниятидир. Бу қонуният ижод қилиш жараёни босқичларида ўз ифодасини

топади. Ижодиёт босқичларида эса такрорий ва бетакрор жараёнлар, фаолият

усуллари ўрин алмашиб туради.

Такрорий жараёнлар ва унсурлар констант реалликни билдириб, асосан

илмий тадқиқот олиб бориш учун зарур бўлган ИТИ режаси, ахборот массиви,

лаборатория, усуллар ва воситалар мажмуасидан иборатдир. Бу ерда констант

реаллик «нақд» бор нарса маъносини англатади. Илмий муаммони қўйилиши

эса бўлажак кашфиёт ёки янги ғоянинг виртуал реаллигини билдиради. Бу ерда

иккиламчи виртуалликни кузатиш мумкин: а) муаммонинг қўйилиши

тадқиқотнинг виртуал моделини билдиради; б) бир виртуал реаллик бошқа

виртуалликни келтириб чиқаради. Муаммо янги ғоянинг «дони» яширинган

мавжудликдир. Тадқиқот жараёнида «дон» ҳосилни беради.

Илмий тадқиқот объекти ўз навбатида икки турдаги реаллик – констант

ва виртуал реаллик бирлигини намоён этади. Тадқиқот дастури доирасига

кирмаган, лекин ўрганилиши лозим бўлган нарса ёки ҳодиса  констант

реалликни (субъективликдан ташқарида, мустақил, ўзича доимий

мавжудликни) билдиради. Тадқиқот дастури доирасига кирган ва тавсифланган

объект маълум даражада виртуаллик хислатига эга бўлади. Виртуаллик

хислати, айниқса, математик тадқиқот объектида, изланиш объекти

моделларида яққол намоён бўлади.



111

Ижодиёт қисмларида виртуаллик ва констант реаллик турли нисбатда

берилган бўлади. Бу нисбатни қуйидагича изоҳлаш мумкин.

1. Бирон бир ғоя асосида муаммони қўйиш, кутилаётган натижани

белгилаш. Бу жараённи виртуал ҳолат, деб ҳисоблаш мумкин. Айни

пайтда бу ҳолат ижодий фаолият учун зарур бўлган шароит, ахборот

баъзаси, тадқиқот воситаларини тайёрлаш, режа тузиш каби констант

реаллик маконида намоён бўлади.

2. Интенсив изланиш жараёнида ечимнинг тўғилиши. Бу ижодиётнинг

инкубацион даври бўлиб, унинг ичида вақти-вақти билан мантиқий-

таҳлилий фикрлар ва норационал ёришиш чақмоқлари  (инсайт) ўрин

алмашиб тўради. Мантиқий-таҳлилий фикрлар моҳиятан онгли жараён

бўлса, ноонглийлик онг ости руҳий-интуитив ҳаракат ва ўзгаришлар

«макони» бўлиб, унда тадқиқотчи англамаган ҳолда ўзига хос

синергетик жараёнлар содир бўлади. Норационал фикрлаш «маконида»

хомаки пишиш даражасига етиб қолган ғоялар, тушунчалар ва

тасаввурлар, уларнинг конбинатив образлари виртуал хаос ҳолатда

бўлиб, ундаги флуктуацион ва бифуркацион ўзгаришлар ечим образлари

кўринишига эга бўлган аттрактор - виртуалларни  вужудга

келтирадилар. Пайдо бўлган ижодий виртуаллар интуиция механизми

ёрдамида онг қатламига «қалқиб» чиқади. Бу психология фанида

ўрганилган инсайт ҳодисадир.

3. Ногаҳон ёришиш (топилма-виртуаллар) ечим матрицасига, бошқача

қилиб айтганда, янги ғоя, кашфиёт ёки лойиҳага айланади. Онг ости

фикрлаш қатламида пайдо бўлган инновацион ечим мантиқий, рационал

тафаккур жабҳасига кириб боради. Мана шу дақиқа – жараённи

тадқиқотчи «ечим тайёр ғоя кўринишида онгимда қўққисдан пайдо

бўлди» деб изоҳлайди.

4. Янги ғояни,  ечимни мантиқий-норматив қоидалар ва талаблар асосида

тавсифлаш, исботлаш ва расмийлаштириш босқичи. Мазкур ақлий-

мантиқий фикрлаш босқичида янги ечимга, натижага назарий асос ва

шакл берилади, хулоса чиқарилади, виртуал илмий башорат амалга

оширилади.

Кўриниб турибдики, ижодиётда виртуаллик ва констант реаллик узвий

боғланган, бир-бирига ўтиб туради. Онг ости маконида виртуал образларнинг

флуктуацион оғишлари ва туқнашувлари, бифуркацион занжирларнинг ҳосил

бўлиши, виртуал ечим образларини пайдо бўлиши ҳар қандай янги назария,

кашфиёт ва ихтиронинг зарур асоси ва констант шартини ташкил қилади.

Компьютер технологияси тараққиёти ижодий фаолият учун мисли

кўринмаган инновацион усул ва воситани бермоқда. Энди онгли ва онг ости

ижодий-синергетик жараёнларни компьютерда дастурлаштирилган виртуал

реаллик тизимлари ёрдамида моделлаштириш имконияти пайдо бўлди.

Компьютер ва голограмма технологияларини бирлаштириш эса муаммолар ва

ижодий ечимлар моделини Минковскийнинг виртуал тўрт ўлчовли оламида

гавдалантириш истиқболини беради.

5. ТАРИХ ФАЛСАФАСИ: НОКЛАССИК ПАРАДИГМАДАН
ПОСТНОКЛАССИК ҒОЯЛАР ТОМОН

5. 1. Тарих фалсафаси тарихий билишнинг рефлексияси сифатида

Тарих ва фалсафани ўзида моҳиятан мужассамлантирадиган, ҳар иккаласи

билан узвий боғланган, уларнинг умумий ва хусусий тамойиллари ва

тасаввурлари синтезини амалга оширадиган илм тармоғи тарих фалсафасидир.

Назарий онгнинг бир шакли сифатида тарих фалсафаси қадим

замонлардаёқ вужудга келган, инсоният борлигининг мозий ва замонга оид

жиҳатларини англаш қуроли, методологик замини бўлиб хизмат қилди, ҳозирги

пайтда эса фалсафа илмининг салоҳиятли йўналишига айланди.

Тарих фалсафасининг асосий тадқиқ қилиш ва англаш қуроли

муроқабадир, яъни, инсон ва жамият борлигининг мазмуни ва моҳияти

хусусида чуқур мулоҳаза юргизиш воситаси бўлган рефлексиядир.

Рефлексия назарий-фалсафий тафаккур негизида шаклланган, инсон ва

олам ўртасидаги муносабатнинг туб асосларини англашга, киши томонидан

борлиқ, руҳият ва ўзлиги моҳиятини тушуниш хусусида танқидий мулоҳаза

юритишга, шу боис, мавжуд бўлган ва шаклланаётган тасаввурлар ва

қадриятларни қайтадан кўриб чиқишга қаратилган фикрлаш, мулоҳаза юритиш

усулдир.

Ҳар қандай мушоҳада ёки тадқиқот ҳали рефлексия бўлавермайди.

Қачонки киши ўзининг воқеликка бўлган муносабатини туб асослари, моҳияти

устида фикр юритса, унга оид тасаввурлар, ғоялар ва тамойилларни танқидий

таҳлил қилиб қайтадан кўриб чиқса, шу пайтдан бошлаб рефлексия жараёни

юзага келади. Тарих фалсафаси рефлексия маконидир, чунки унинг предмети ва

усулини инсоният таракқиёти муаммоларини назарий ва методологик тафаккур

доирасида ўрганиш, жамиятнинг мозий ва замонда содир бўлган жараёнларни,

инсоният тарихи мазмуни, йўналиши  ва тараққиёт қонуниятларини тарих

фалсафаси тарихдан ижтимоий ҳаётда содир бўладиган тасодиф ва зарур,

бетакрор ва оммавий, барқарорлик ва ўзгариш, уруш ва тинчликка оид

жараёнлар ҳақидаги билимларни олади, ўзини рефлексияси "ғалвиридан"

ўтказади. Бу жараёнлардаги маъно ва мойилликни ажратиб олиш, тарих

диахроникасининг ички мантиғини таҳлил қилиш, янгиланиш ва ворислик

ўртасидаги боғланишни тадқиқ қилиш тарих фалсафасининг изланиш

доирасини ташкил қилади. Айни пайтда тарих фалсафаси тарихшунос фанлар

қўлга киритган фактлар ва маълумотларга таянади, шулар асосида

историософик (тарихий - фалсафий) концепцияларни яратади.

Тарих фанларининг тадқиқот объектига давлат, ижтимоий тузум ва турли

сиёсий уюшмалар барқарорлигини мустаҳкамлаш ёки аксинча уларни тубдан

ўзгартиришга қаратилган конкрет хронологик ҳодисалар ва жараёнлар, буларни

юзага келтирадиган ижтимоий, маънавий ва ташкилий омиллар киради.

Тарих мозийдаги тузилмалар ва жараёнлар динамикасини тасвирлайди,

лекин ижтимоий таракқиёт қонунларини кашф қилмайди, тарихий

жараёнларнинг сабабий моҳияти, мойиллиги ва йўналиши вариантларини

ўрганмайди, булар унинг предмети ва вазифасига бнвосита кирмайди.

Тўғри, тарихчи ўзи ўрганаётган давлат ёки цивилизацияни мозий ва

замондаги таракқиёт босқичлари, жамиятдаги туб ўзгаришларни  сабабий

омиллари  ва ҳаракатлантирувчи  кучлари хусусида чуқур мулоҳазаларга

берилиши мумкин. Бундай вазиятда олим тарих фалсафаси доирасига киради,

тарихда юз берган ҳодисалар, айниқса, уларнинг концепциясини берадиган

билимларга нисбатан рефлексияни амалга оширади, маълум ижтимоий-

фалсафий хулосаларга келади. Шундай бўлсада, тарих илми тарих фалсафа

ўрнини боса олмайди.

Айтайлик, Темурийлар давлати тарихи Амир Темур сулосаси ҳукмронлик

қилган тарихий даврни ва унинг тасарруфида бўлган минтақаларни, бу даврни

биринчи босқичида Мовароуннаҳр худудини бирлаштирилишидан бошлаб то

1507 йилда Шайбонийхон томонидан Ҳиротнинг эгалланишигача, иккинчи

босқичда эса Муҳаммад Бобур 1508 йилда Афғонистонда мустақил давлатга

асос солганидан бошлаб то Шимолий Ҳиндистонда Баҳодиршоҳ Пнинг

подшолигича қадар бўлган вақт ичида содир бўлган ижтимоий-тарихий

жараёнлар тасвирини беради.

Тарих фалсафаси Темурийлар давлати ҳукмронлик қилган

даврда бу давлатнинг қудрати, иқтисодий ва маънавий салоҳияти,

унинг цивилизациявий ривожланиши ва сабаблар моҳиятини,

жаҳон тарихи ва буюк цивилизациялар қаторида тутган

ўрнин таҳлил қилади, ижтимоий тараққиётидаги умумминтақавий ва

умумбашарий хислатларини, улардаги фарқ ва умумийликни очиб беришга

ҳаракат қилади1.

1 Қўшоқов Ш.С.Амир Темур ва Ибн Халдун (Мусулмон Шарқи цивилизацияси ва Ренессанси хусусида
фалсафий-тарихий ва методологик мулоҳазалар) // Амир Темур илм-фан ва маданият ҳомийси. Ҳалқаро илмий-
амалий конференция. - Самарқанд: СамДУ, 1996. -16-17 бетлар.

5. 2. Тарих фалсафаси хусусида метаназарий мулоҳазалар

Инсониятда мавжуд бўлган билимларнинг катта ва муҳим қисмини тарих

илми ташкил қилади. Бу бежиз эмас, албатта, ҳалқлар, элатлар, турли

ижтимоий уюшмалар учун ўзликни англашнинг зарурий шарти ва усули

тарихдир. Президент И.А.Каримов айтиб ўтганларидек, «Одамзод борки, авлод

- аждоди кимлигини, насл - насабини, ўзи туғилиб вояга етган қишлоқ, шаҳар,

хулласки, Ватаннинг тарихини билишни истайди»1

Тарих фалсафаси предмети хусусида мулоҳаза юритишдан олдин унинг

айрим таянч тушунчаларини рефлексия таҳлилидан ўтказиш лозимдир.

Инсон ҳаёти, одамларнинг ўзаро муносабатлари ва алоқалари туфайли

пайдо бўлган ижтимоий уюшмалар маълум яшаш ва фаолият кўрсатиш даврига

эгадир.

Даврийлик (цикл) ҳар бир нарсанинг пайдо бўлиши, тўғилиши ва

йўқолиши (умрининг тугаши) ўртасидаги дақиқалардан иборат бўлган вақт

оралиғини билдиради ва уни ўзига хос тарзда белгилаб боради.

Маълум вақт оралиғида яшаётган инсон шу даврда содир бўлган турли

ҳодисалар ва воқеалар замондоши бўлади. Кейинги давр ва авлодга нисбатан

олдин содир бўлган воқеалар тарихга айланади.

Бўлиб ўтган воқеалар, мавжуд бўлган тизимлар бутунлай йўқолиб

кетмайди. Балки, айримлари ўзгарган шаклда бўлса ҳам (масалан сиёсий

муносабатлар, давлатни бошқариш шакллари ва ҳоказо) кейинги даврга ўтади

ва маълум бир жиҳатларини сақлаб қолади. Баъзиларининг излари, яъни,

ашёвий далиллар, маълумотлар, предметлар кўринишида қолиб кетади. Тўғри,

шунчаки сақланиш, ҳар қандай бўлиб ўтган воқеа ёки ҳодиса тарихни, тарихий

ҳолатини билдирмайди. Фақат тараққиёт ёки таназул ҳолатларини бошидан

кечираётган мураккаб табиий (табиатдаги), ижтимоий ва маънавий тизимларга

нисбатан «тарих» сўзини ишлатадилар.

1 Каримов И.А. Тарихий хотирасиз келажак йўқ.- Т., 1998.- 3 бет.

Кенг маънода «тарих» деганда ўтган воқеалар ҳақида ҳикоя тушунилган.

Геродот ўзининг «Тарихи»ни ёзганда «тарих» сўзи шу маънога эга бўлган.

Ҳозирги замон назарий онгда тарих қуйидаги маънода тушунилади.

Тарих бу табиат ва жамиятни ривожланиш жараёнидир. Шу маънода қуёш

тизими тарихи, Ер планетасининг тарихи, жонзотлар эволюцияси тарихи, инсон

жамияти тарихи мавжуддир.

Тарих - инсоният ўтмишини, барча мозийда пайдо бўлиб, кейин ўтмишда

қолиб кетган ижтимоий уюшмаларнинг вужудга келиши, юксалиши ва йўқолиб

кетишини ўрганадиган ижтимоий фанлар комплексидир. Тарих   фани

манбалар,   фактлар   ва   маълумотларга   таяниб   тарихий жараённи тиклайди,

у ҳақда мулоҳаза юритади, тасвирлайди, баҳо беради. Лекин, тарих фани

тарихий жараёнларни моҳияти, ўзгарувчанлик ва мангулик ўртасидаги

боғлиқликни, умумий ва жузъий маъноларини таҳлил қилмайди. Бу тарих

фалсафасининг муаммосидир. Тарихий-фалсафий моҳиятига кўра жамият

тарихий драмалар саҳнасидир – йўқдан бор бўлади, бори маълум даврда

мавжуд бўлади, унга ажратилган вақт ниҳояга етгандан кейин йўқлик қаърига

тушиб кетади, тизим ўзининг ҳаракати ва мавжудлигини ўзи ташкил қилса,

унда тараққиёт циклини бошидан ўтказиб, циклнинг охирида ўрнини бошқа

тизим ёки ҳодисага бўшатиб беради. Тарихий жараён шундан иборатдир.

Инсоният тарихи зарурият ва тасодифлар, тасодифлар гирдобидан

чиқаётган қонуниятларга тўла шахслар ва ижтимоий уюшмалар фаоллиги

маконидир. Тарихчи бу макондаги жараёнларни батафсил тафсилотини берса,

файласуф макондаги жараёнлар ва ўзгаришларнинг ички ҳаракатлантирувчи

кучлари ва пружиналари, тарихий жараёнлар маъноси йўналиши ва моҳияти,

улардаги сабаб ва оқибат ўртасидаги муносабатлар юзасидан мулоҳаза

юритади. Бу эса тадқиқотнинг метафалсафий (ўтаназарий) даражасини ташкил

қилади. Бу даражада тарих фалсафаси халқлар, давлатлар, ижтимоий уюшмалар

тараққиёти, уларнинг юксалиши ва инқирозга учрашиши сабаблари, тарихий

жараёнларнинг йўналиши ва моҳияти, цивилизацияларнинг вужудга келиши ва

такдири, ўтмиш ва ҳозирги замон ўртасидаги боғланиш ва муштараклигини

ўрганади, тарихий билишда ҳақиқат ва билиш усули хусусида мулоҳаза

юритади.

Юқорида қайд этган хислатлари билан тарих фалсафаси тарихдан ҳам,

фалсафадан ҳам фарқ қилади. Тарих каби, у табиат ва жамиятдаги ҳар бир

мустақил тизимларнинг мавжуд бўлиши, тараққиёт йўли ва индивидиал (бир

карра содир бўлган) хусусиятларини батафсил ўрганмайди.

Шу билан бирга, фалсафа сингари, тарих фалсафаси инсон, олам, борлиқ,

инсонни оламга муносабатининг туб асослари, инсон ҳаётининг маъноси ва

қадр-қиммати масалалари билан борлиқ миқёсида шуғулланмайди.

Лекин, фалсафий билим тармоғи сифатида маъно, тараққиёт йўналиши,

моҳият, сабаб муаммолари билан қизиқади, фақат уларни оламда эмас, балки

инсон ва ижтимоий уюшмалар фаолияти ва тараққиётидан излайди, таҳлил

қилади.

Айни пайтда, тарих фалсафасини тарих фанига яқин томони ҳам

мавжудлигини алоҳида таъкидлаш жоиздир. Бу ҳар қандай жараённи эмас,

балки, жамиятда содир бўладиган тарихий жараённи бошидан ўтказаётган

тизимларни оқибати-ю тақдири, инсоният тарихининг кўзга кўринмас сабаб ва

қонуниятлари билан қизиқишда намоён бўлади.

Юқоридаги мулоҳазаларга таяниб тарих фалсафаси предметини

қуйидагича изоҳлашимиз мумкин: тарих фалсафаси ҳалқлар ва давлатларнинг

юксалиши ва инқирозга учраш сабабларини, тарихий жараёнларнинг йўналиши

ва моҳиятини ўрганадиган, цивилизацияларнинг вужудга келиши ва

тақдирлари, тарихни ҳаракатлантирувчи кучлари, тарихий зарурият ва инсон

эркинлиги, тарихдаги умумийлик ва кўпхиллик нисбати, ўтмиш ва замон

ўртасидаги алоқадорликни; тарихий билиш, унинг усули ва ҳақиқатга эришиш

йўлларини ўрганадиган фандир.

Тарих фалсафаси тарих ва фалсафадан фарқ қилиши, ўзининг предмети ва

муаммоларига эга бўлиши билан бирга, айни пайтда улар билан узвий

боғланган.



118

Тарихий фанлар тарих фалсафасига кашф этилган ҳодисалар ҳақида

фактлар, янги маълумотларни етказиб беради. Фалсафадан тарих фалсафаси

янги тасаввурлар, концептуал ғоялар ва методологик тамойилларни олади,

уларга таянади.

Юқорида берилган изоҳдан фалсафа, тарих фалсафаси ва тарих фанларини

ўзига хос хусусиятлари ва, айни пайтда, улар ўртасида узвий алоқадорлик

борлиги аён бўлади. Буни қуйидаги тарзда тасвирлаш мумкин:

Тарих                          Фалсафа                Тарих

фалсафаси

Иккита катта доирадаги вертикал чизиқлар сатҳи тарих ва тарих

фалсафасини фақат ўзларига хос билим, тафаккур тарзи ва усулларини

ифодалайди. Ҳар иккаласини маъанвий-назарий ва ғоявий-услубий асоси

бўлган фалсафа вертикал чизиқларда берилган эллиптик доирада ифодалайди.

Айни пайтда уч соҳа ўртасида узвий методологик ва эпистемологик

алоқадорлик мавжудлигидан далолат беради.

5. 3. Тарих фалсафасида постноклассик парадигманинг шаклланиши

Классик тарих фалсафасининг якуни Гегель таълимотида ўз ифодасини

топди. Бу таълимотга кўра тарих инсон ҳаётининг ташқарисидаги руҳ, оламий

ақлнинг зарурий фаоллиги билан белгиланади, хусусий манфаатлар тўқнашиши

энергиясидан руҳ ўзининг олий мақсадларига эришиш учун фойдаланади.

Инсон эса тарихни яратувчиси бўлган руҳнинг қўғирчоғи, холос. Бундан

ташқари, мутафаккир «илғор халқлар» тушунчасини ишлатади. Гегелнинг

фикрича, янги давр тарихини ўзида мужассамлантирган, илғор халқлар олдинги

тарихий-маданий натижаларни қадрсизлантирадилар. Келажак такдирини илғрр

халқлар белгилайдилар. Илғор халқлар қаторига кирмаган мамлакатлар тарихда

ўз овозларига эга эмаслар, конкрет тарихий материал ва амалиёт билан

боғланмаган гегелча тарих концепцияси XIX асрни ўрталарида, танқид

қилинди, ноклассик тарих ва тарих фалсафаси йўналишлари вужудга келди.

Буларнинг айримларида Гегель таълимотидаги ғояларнинг қайтарилишини

кўрамиз. Хусусан, марксистик тарих фалсафасида «илғор синфлар» тараққиётга

олиб борувчи куч сифатида белгиланади. Тарихда ҳакам овозига «илғор

синфлар» эга, бошқа синфларда бундай ҳуқуқ йўқ.

Ноклассик тарих фалсафасида салоҳиятли ўринни эгаллаган ҳаёт

фалсафаси (Ф.Ницше, В.Дильтей, О.Шпенглер) гегелча диалектика ва

позитивизмга асосланган фалсафий-тарихий ғояларни рад этиб, тарихнинг

ҳаракатлантирувчи кучини, моҳиятини ақлда эмас, балки ҳаётнинг ноақлий

интилишида, ироданинг энергиясида кўрди. XX асрга келиб ҳаёт фалсафаси

позитияизм, стпуктлтализм, янги кантчилик таълимотлари асосида яратилган

тарихий-фалсафий ғоялар тарих, ҳаёт ва тараққиётнинг янги талаблари ва

муаммоларга жавоб бера олмасликлари аён бўлди. Ижтимоий-иқтисодий

формация ғоясига таянган марксистик тарих фалсафаси ҳам маънавий-назарий

таназзул ҳолатига келди, икки қутбли дунёдан кўп қутбли, плюрал оламга

ўтаётган постиндустриал цивилизациянинг ривожланиши синфий кураш

ғоясига асосланган ижтимоий тараққиёт концепциясини асоссиз эканлигини

кўрсатди.

Кўп қутбли постиндустриал цивилизация маънавият олами маълум

жиҳатдан постмодернизм йўналишида ўз ифодасини топди. Бу йўналиш

доирасида тарих фалсафаси муаммолари қайтадан кўриб чиқилмоқда.

Постмодернизм тасвирлаган оламда ягоналик, яхлитлик, барқарорлик
йўқолди, уларнинг ўрнини кўплик, кўп хиллик эгаллаб, борлиқ колейдоскопга
ўхшаш манзарага айланди. Бундай манзарани билишда энг самарали тадқиқ
усули сифатида ўйин тан олинди: у инсоннинг фарқ ва тафовутларига нисбатан
сезгирлигини оширади, бағрикенгликни шакллантиради, табиийлик ва
сунъийлик ўртасидаги чегарани бартараф этади.

Тарих фалсафаси соҳасида олдин ишлаб чиқарилган ғоялар, тамойиллар ва
анъаналар рад этилди. Фақат бўлаклар, алоҳида-алоҳида тарихий ҳодисалар
реалдир, мавжуддир. Борлиқдаги бир бутунликни ифодалайдиган ягона
тарихий жараён йўқдир. Ҳозирги воқеликнинг шаклланишида ўтмишнинг
аҳамияти деярли йўқдир. Тарихнинг вақт уфқи (t° - t1 горизонти) ҳозирги
воқелик билан бирлашиб кетади.

Ҳозирги замон немис файласуфи Макс Мюллер берган таърифга кўра,
тарих – бу фаолиятлар ва ҳаракатларни шундай ўзаро алоқадорлигики, қайсики,
у вақт жиҳатдан чекланган кишилар гуруҳига мос келадиган, яратилган дунёни
вужудга келтиради. Бундай ёндашувга кўра, деб таъкидлайди файласуф, фақат
маълум давр ва маънавий-жузъий гуруҳлар тарихи, улар яратган ижтимоий-
маданий дунёлари мавжуд бўлиши мумкин. Лекин «ягона» тарих ва маъно, ўз-
ўзича жаҳон тарихи ва, демак, инсоният тарихи бўлмайди.

Агар олдинги тарихий изланишларда тараққиёт босқичи ва даражаларини
нисбатан аниқ ифодалайдиган «билиш дарахти» тамойилидан фойдаланилган
бўлса, постмодернистик тарихий билиш парадигмаси «ризома» тамойилига
асосланади. Ботаникадан олинган «ризома» атамаси ўзига хос илдизлари бўлган
кўп йиллик ўсимликни (масалан, гулсапсар) ифодалайди. Ризома туридаги
ўсимликларнинг ягона илдизи бўлмайди, у ҳар томонга қараб ўсиб кетган, бир-
бири билан бетартиб чатишиб кетган новдаларга эга бўлади.

Постмодернистик нуқтаи назарга кўра, тарих инсон борлиғининг дарз
кетган, ёпиқ ва ўпиришлардан иборат экан, тарихчи ризома сингари ҳеч қандай
аниқ кўрсаткичлар бўлмаган ўнқир-чўнқир жойлардан ошиб ўтганидек, ўзини
интуициясига, ногаҳон фаҳмлашига асосланиб калейдоскопик ҳодисаларни
талқин қилиши лозим. Файласуф Жак Делёз бундай ёндашув тадқиқ
қилинаётган реаллик жиҳатларини, томонларини кўпроқ тушуниш
имкониятини беради, деб ҳисоблайди. Шу боис, тарих кўп марказли саҳнага
айланмокда, олдинги бир бутун тасвир парчаланмоқда, беҳисоб ирмоқларга
бўлинмоқда, уларнинг келажаги эса номуайяндир.

Номуайянлик, аниқ йўналишга эга бўлмаслик, барча ва ҳар қандай
назарий-услубий чегаралаш ва чеклашларни олиб ташлаш постмодернистик
тарихий парадигмасининг асосий хусусиятидир. Табиийки, бундай парадигма

жиддий камчиликлардан ҳоли эмас, тарихий билишнинг олдинги натижа ва
тадқиқот усуллари рад этилади, қадрият ва билимларнинг муштараклигига
эришиш эмас, балки парчалашга, бўлаклаштиришга урғу берилади, билишда
кўпфикрлилик ва нисбийликни ҳаддан ташқари бўрттириб юбориш мойиллиги
намоён бўлади, шу билан бирга, постмодернизм методологиясида ижобий
хислатга эга бўлган томонлар ҳам мавжуд. Хусусан, плюрал дунёни қадрият
сифатида англаш, тадқиқотчи билиш ва дунёқарашини мафкура ёки анъана
воситалари билан чекламаслик, унинг ўзлиги ва индивидуал ривожланиши
воқеликни кенг қамровли тушуниш шарти деб англаш ва бошқа талаблар.
Файласуф Зигмунд Башманнинг таъкидлашича, постмодернистик
парадигманинг аҳамияти шундан иборатки, у тарихий оқибатларни албатта
ижобий натижа билан тугаши, тарихий тадрижиётнинг рационаллиги ҳақидаги
тасаввурларга чек қўяди, тадқиқотчига тарихни англаш учун зарур бўлган
эвристик гумонсирашни беради. Тарихий тараққиёт йўлидаги Ковентри,
Хиросима ва Чернобиль фожиалари шундан далолат беради. Тарихий
рационаллик ҳосил қилган ширин уйқудан бедор бўлиб, инсоният тарихини
қайтадан ёзишга тўғри келади. Тарих илми қатьий ва муайян оқибатга олиб
борадиган билиш соҳаси эмас, балки яққол ифодаланмаган, ҳеч қачон охирига
етказилмаган гносеологик имкониятлар мажмуасидир.

Бундай парадигмал тадқиқга кўра, тарих тезкор олинган суратлардан,
ҳамкорлик ва кураш, ўзаро мувофиқлаштириш ва тўсқинликлардан,
бифуркацион ўпирилиш ва барқарор холатлардан иборат бўлган дақиқалардан
ташкил топади.

Постмодернистик тарих парадигмаси тарих олдига бир қатор янги
муаммоларни ҳам қўяди, ўтмишда мавжуд бўлган альтернатив ва муқобил
имкониятларни, виртуал тарихий сценарийларни таҳлил қилиш, уларни тенг
ҳуқуқли йўналиш мойиллиги деб қараш ва бошқалар. Шу боис, бу йўналиш
алгоритмик рецепт ва маънолари тўла англанилган билимни бермайди, тарих
чорраҳаларида ҳар доим очиқ нобарқарорлик ҳукм сурган уфқни ўрганишга
даъват қилади.

6. ЎЙИН НАЗАРИЯСИ ВА ИННОВАЦИОН ТАФАККУР

6.1. Ўйин назарияси рефлексияси

Ҳозирги замон ишлаб чиқариш ва ижтимоий фаолият тизимларида янги

ғоялар ва технологияларни яратиш зарурияти шароитида инновация ва

инновацион тафаккур асосий фаолият турига айланиб бормоқда. Шу

инновацион ғояларга назарий ва технологик манба бўлиб ўйин назарияси

хизмат қилмоқда.

Ижтимоий ҳаётда кўп учрайдиган зиддиятли ва мураккаб шароитларда

оптимал масалаларни ҳал этишнинг расмий моделлари, экстремал вазиятларда

минимал ютуқдан максимал даражада фойдаланган ҳолда чиқиш

имкониятларининг назарий концептуал асослари ўйинлар назариясида очиб

берилган. Шундай маъқул қарорларни қабул қилиш, ихтилофлар шартларини

ўзига хос ва мураккаб вазиятларда фаолият юритиш ва улардан чиқиб кета

олиш моделларини, йўлларини, шартларини ўрганувчи, уларни тушунтириб

берадиган илмий назария ўйинлар назариясидир.

Ўйинлар назарияси доирасида қабул қилинган ҳал қилувчи қарорлар бир

мунча ойдинлашади, осонлашади ва аниқ ҳаётий  жараёнларда намоён бўлади.

Ўйинлар назариясининг мавжуд математик моделлар назарияси билан  боғлиқ

йўналиши ҳам бор. Ўйинлар назарияси бу ноаниқлик шароитида математик

моделнинг ечимини топиш, бунда ечимнинг қабул қилувчи субъект (ўйинчи)

мумкин бўлган вазиятларнинг катта миқдоридаги маълумотларга таяниб иш

кўриши тушунилади.

Шу ўринда аввало ўйин тушунчасига, унинг назарий моҳиятига

тўхталсак.

Ўйин кенг мазмундаги ижтимоий, маънавий, интеллектуал

категориядир. Демак ўйинни интеллектуал фаолият деб баҳолаш мумкин. Ҳар

бир инсоннинг интеллектуал фаолиятида ижодий фикрлаш у ёки бу даражада

мавжуд бўлади. Чунки ҳар қандай янги тасаввур хулоса чиқариш, бирон бир

турдаги маҳсулотларни ишлаб чиқариш ижодий фикрлашни талаб қилади.

Айтиш мумкинки, тафаккурнинг назарий ўйинлари натижасида амалий фаолият

учун зарур, самарали оқибатларни берадиган фикрлар ғоялар вужудга келиши

мумкин бўлади.

Онгли фаолияти давомида инсон кўпинча бирон бир амалий мақсадга

эришиши учун ҳал қилувчи қарорларни қабул қилишига тўғри келади. Бунда

албатта табиий равишда интилиш мақсадни юқори даражада олиб боришни

таъминлайдиган ижодий ёндашув асосида ишлаб чиқилган қарорларни қабул

қилиш тақозо этилади. Асосий масалаларда ихтилофлар шарти билан

шуғулланадиган ҳал қилувчи қарорларни қабул қилиш мақсадга мувофиқ

бўлади. Маълум бўладики, биринчидан амалий зарурат туғдирадиган қарама-

қаршиликлар, яъни ҳаётда ва жамиятнинг ҳар бир соҳасига таалуқли бўлган

зиддиятлар, иккинчидан, ҳал қилувчи қарорлар қабул қилиш билан боғлиқ

бўлган ўзига хос мураккаб зиддиятлар сабаб ролини ўйнайди.

Ихтилофлар шарти шундаки, қарор қабул қилувчи нафақат ўзининг

шахсий мақсади ва позицияси, балки мавжуд вазиятни ҳам ҳисобга олиши,

зиддиятлар ва уларнинг ечимлари тўғрисида  маълумотга эга бўлиши керак

бўлади. Унга қарши бўлган томоннинг қабул қилаётган қарорлари ҳам ҳисобга

олиниши зарурдир. Демак ўйин оддийгина тушунча бўлиб қолмасдан, балки

кенг қамровли, кўп маъноли, мураккаб структурага эга бўлган тушунчадир.

Ўйиннинг содда ва мураккаб кўринишлари бор.

Биз ўйин хусусидаги тасаввурларни уч қатламга ажратиб кўрсатишимиз

мумкин.

Биринчиси ўйиннинг маданиятшунослик концепцияси. Бунда «ўйин»

тушунчаси замонавий маданияшуносликнинг асосий категорияларидан бири

ҳисобланади. Бу категориянинг мазмунига кўра ўйин ижтимоий яшаш тарзини

билдиради, анъанавий ворисликни таъминлашда катта аҳамиятга эга. Авлоддан

авлодга ўтиб келаётган қадриятлар, анъаналар, урф-одатлар менталитет ва

тафаккур ворислигининг самарасидир. Умуман олганда, айтишимиз мумкинки,

ўйин ворисликни таъминлайдиган механизмдир.

Иккинчи қатлам деб умумилмий назарий даражани кўрсатишимиз

мумкин, яъни, бунда турли фанларда ишлатиладиган ўйин тушунчасининг

мазмуни борасида гап кетади. Ўйин тушунчаси ижтимоий, техник ва табиий

фанларда қўлланилиши ва умумлаштирилиши жараёнида категория даражасига

кўтарилади.

Учинчи қатлам деб, математикада катта бўлим бўлган ўйинлар

назариясини кўрсатишимиз мумкин.

Ўйиннинг муҳим хусусияти шундаки унинг юқори қиймати натижасида

эмас, балки бир бутун тизимли, бетакрор жараённинг ўзида мужассамланади.

Энди масаланинг иккинчи томонига эътиборни қаратадиган бўлсак,

ҳозирда янги ғоялар, технологиялар, информацион лойиҳалар ва

маҳсулотларнинг кашф этилиши ҳамда ишлаб чиқариш ва амалиётга тадбиғи

муаммолари постноклассик фан ва фалсафа олдига бир қатор масалаларни

қўйди.

Бугунги кунда информацион жамиятга ўтиш даврида маҳсулотларни

ишлаб чиқариш, истеъмол қилиш, уларни янгилаб туришга кетадиган вақтни

қисқариши ва жадаллашиб бориши инновацион фаолиятга, хусусан, ижодкор

интеллектуал фаолиятга бўлган талабни кучайтириб бормоқда. Шу билан бирга

индустриал жамиятдан постиндустриал жамиятга ўтишда инсон истеъмол

қиладиган маҳсулотларнинг янгидан-янги турларини ишлаб чиқариш доимий,

мунтазам амалга ошириладиган интеллектуал-инновацион фаолият турига

айланган меҳнат даражасига кўтарилади.

Юқорида биз айтиб ўтдикки, ҳар бир инсоннинг интеллектуал фаолиятида

ижодий фикрлаш у ёки бу даражада мавжуд бўлади. Умуман ҳар қандай янги

ғоя, хулоса чиқариш бирон бир турдаги янги маҳсулотларни ишлаб чиқариш

албатта  ижодий фикрлашни талаб этади. Кашф этиш ва ихтиро қилиш, илмий,

бадиий ва технологик ижодиётнинг соҳаси ҳисобланади. Аслида қайси вазият

ва мотивация асосида ҳамда фикрлашда қандай интеллектуал (мантиқий,

методологик, образли ва ҳоказо)унсурлардан фойдаланаётганлигини ҳисобга

олиб тадқиқотчилар аутив (вазиятли) вербал, кўргазмали, образли, конкрет ва

абстракт, интуитив ва мантиқий , таҳлилий, ихтиёрий ва беихтиёрий, унумли ва

тикловчи тафаккур турларини фарқлайдилар1.

6.2. Ўйин назарияси ва унинг ижтимоий моҳияти

Илм фан ва техника ривожининг юксак тараққиёти шароитида ижодий

тафаккур моҳиятини ўрганиш борасида тадқиқотчилар унумдор ва тикловчи,

яъни репродуктив тафаккур турларини алоҳида кўрсатиб ўтмоқдалар.

Илмий жаоатчилик томонидан янги ғоялар концепциялар ва лойиҳаларни

ишлаб чиқаришга йўналтирилган тафаккурни инновацион тафаккур деб

белгилаш ўринли деб ҳисобланмоқда.

Инновацион тафаккур эса Ш.С.Қўшоқовнинг таърифига асосан

“инновацион тафаккур инсоннинг ўсиб ва такомиллашиб бораётган

эҳтиёжларини қондиришга, янгидан-янги ғоялар, лойиҳалар ва қадриятларни

ихтисослашган жамоалар ва корхоналарда мунтазам равишда ишлаб чиқаришга

қаратилган ижодий тафаккурдир.” 2

Ҳозирда индустриал жамиятнинг шаклланиши янгиликка нисбатан

ижобийлик муҳити  ва муносабатни юзага келтирди. Бундай муҳитнинг пайдо

бўлишида фан-техника тараққиёти, иқтисодий рақобат,  меҳнатни илмий

ташкил килиш, ижтимоий-маънавий рационаллик катта роль ўйнади.

Янгиликка бўлган интилиш, янгиликни тадбиқ қилиш орқали эҳтиёжларни

қондириш, турли ноаньанавий хизмат кўрсатиш соҳаларини яратиш  доимий

жараён тусини олди. Шу боис  янгиланиш жараёни, унинг назарий ва амалий

масалалари  тадқиқот предметига айланди.

Шуни ҳам айтиш жоизки, иқтисодий жараёнларни изчил ривожлантиришда

ҳамда кичик бизнес ва хусусий тадбиркорлик фаолиятини самарадорлигини

оширишда инновацион тафаккурнинг ўрни ва роли ниҳоятда катта эканлигини

эътироф этиш зарур.

1Азизқулов А.А., Қўшоқов Ш.С. Илмий ижодиёт: фалсафий ва илмий-назарий муаммолар. - Самарқанд:
СамДУ, 2003.- 128 бет.
2 Азизқулов А.А., Қўшоқов Ш.С. Ўша асар. – 129 бет

Президентимиз И.А.Каримов ўзининг «Ўзбекистон иқтисодий

ислоҳатларни чуқурлаштириш йўли» номли китобида иқтисодиётни тубдан

ислоҳ қилиш концепциясини яна ҳам чуқурроқ кўрсатиб беради. Унда назарий,

илмий ва ҳаётий жиҳатдан муҳим хулосалар асосланиб, бозор муносабатларига

босқичма-босқич ўтишнинг Ўзбекистон учун афзалликлари махсус ёритиб

берилади. Жумладан, «бир босқични тамомлагандан кейингина, зарур шарт-

шароитларни яратиб, янги босқичга ўтиш мумкин, - чунки – ҳар бир босқичда

тафаккурларимизни ўстириб, эришилган реал натижалар билан одамларни янги

тузумнинг афзаллигига ишонтирибгина ислоҳатларни охиригача амалга ошира

оламиз. Иқтисодий структураси ривожланган, самарали ижтимоий

муносабатларга эга бўлган жамиятни қура оламиз»1.

Дарҳақиқат Ўзбекистон фуқаролик жамиятини барпо этиш йўлида инсон

онги ва қалби билан боғлиқ бўлган, уни ислоҳ қилиш, янгилаш, маънавий-

руҳий «таъмирлаш» каби сермашаққат йўлдан борди. Бу жуда катта сабр-

бардош, сиёсий қудрат, сиёсий маданият ва сиёсий ирода талаб этадиган

ижтимоий заруратдир.  Бу ўринда шаклланаётган янгича тафаккур тарзини

иқтисодий жараёнларга қўллаш ва кичик бизнес ва хусусий тадбиркорлик

фаолиятига тадбиқ қилиш самарали натижаларни беради.

Иқтисод – бу сон ва ҳисобларни ўз қамровига оладиган, кенг кўламда

ишлатса бўладиган конкрет ишларни ўз ичига олган, жонли амалиётга

суянадиган нафақат назарий, балки чуқур амалий билим талаб қиладиган фан.

Шунинг учун иқтисодий билим дунёсига кириб бориш, иқтисодий ҳақиқатни

ўзлаштириш ва иқтисодий фикрлашни шакллантириш, конкрет  иқтисодий

жараёнлар билан боғлиқ назарий ҳақиқатни талаб қилади. Шу маънода амалий

жараёнларни ўйин тарзида олиб бориш катта аҳамиятга эга.

Иқтисодий билимларни эгаллаб боришдаги унинг фойдали томонлари

ишбилармонлик ўйинларининг катта кучи шундан иборатки, киши қаерда

бўлмасин иқтисодий дунё синфида ушбу жараёнларнинг узвий иштирокчиси

сифатида ўзига қамраб олади. Аҳамиятлиси, ўрганилиши ва кўнгил очарлиги

1 Каримов И.А. Ўзбекистон буюк келажак сари. - Т.: Ўзбекистон, 1999. – 183-184 б.

билан иқтисодий ўйинлар ўзига жалб қилишда катта кучга эга. Бу ўйинлардаги

беллашув кишини ўз қамровига олиши билан бирга рақобат дунёсига ҳам олиб

киради. Бугунги бозор иқтисодиётига асосланган жамият қуриш йўлидан

бораётган давлатимизда шундай ўйинларни маъносини англаш нафақат бизнес

мактаблари, иқтисодий мактаблар, олийгоҳ талаба ва ўқитувчиларига, балки

бозор иқтисодиёти мазмун моҳиятини эгаллаш истагидаги кишилар учун

фойдали ва бу, албатта, кишиларнинг иқтисодий дунёқарашини янада

кенгайтиришга хизмат қилади.

Янги билимлар асосида қурилган инновациялар диққат марказида туради

ва катта даромад келтиради. Билимларнинг илмий ёки техникавий бўлиши

шарт эмас.

Бундай янгича қарашлар бошқаларидан баъзи хусусиятлари билан фарқ қилади.

Уларнинг асосий фарқлари қуйидагилар:

1. Бундай инновацияларда, биринчидан, янги билимнинг шаклланиши

билан унинг технологияга айланиши кўп вақт талаб қилади;

- иккинчидан, янги технология янги маҳсулот, янги жараён ёки хизматда узоқ

муддатли вақт оралиғида юзага келади. Бундан ташқари, бу нарса фақат фан ва

техникага боғлиқ эмас. Ижтимоий билимга асосланган янгилик анчагача

қийинчилик билан ўзига йўл очади.

2. Бу инновациялар фан ва техникага боғлиқ бўлмаган ҳолда билимнинг

бир неча турларининг конвергенцияси қаторига қурилади. Янги билимлар

асосида турадиган барча зарурий билимлар, исталган инновацион тадбирлар

билан боғланмаса, омадсизликка маҳкумдир. Янги билимлар барча зарурий

маълумотларга ва улардан фойдаланиш имкониятига эга бўлсагина ҳақиқатга

айланади.

Тўғри бундай инновацияларни амалга тадбиқ қилиш таваккалчилик,

кафолатланмаганликнинг юқори даражаси билан изоҳланади.

Янгиликнинг бундай хилма-хиллиги истиқболли ғоя асосига қурилган

янги билим билан ифодаланади. Миқдорий муносабатларда улар биргаликда

олинган барча янгиликлардан ўзиб кетади. Истиқболли ғоя таваккалчиликка

асосланган ва инновацион имкониятларнинг умидли манбаи ҳисобланади.

Аммо уларнинг қайси бири муваффақият келтиради-ю, қайсиниси келтирмайди

– буни олдиндан айтиш қийин. Бироқ улар самарадорлиги анча юқори бўлиши

билан бир мунча афзалликларга эгадир. Бундай инновациялар иннновацион

тафаккур асосида дунёга келишини таъкидлаш ўринлидир.

Инновация тамойиллари таҳлилга, тизимга ва тинимсиз меҳнатга

асосланган янгиликни муҳокама қилишга лойиқдир. Шунга кўра новаторлик

фаолияти тамойилларининг асоси бўлган янгиликлар қуйидагиларда ўз аксини

топади:

1. Мақсадга йўналтирилган, тизимлаштирилган  янгилик имкониятларни,

ҳаммадан олдин инновацион имкониятларни таҳлил қилиш билан бошланади.

2. Янгилик концептуаллик ва киришимлиликни талаб қилади. Энг яхши

новаторлар ўз мияларининг ҳар иккала ярим шарларини ҳам ишлата олиш

қобилиятига эга бўладилар. Улар рақамлар билан ишлайдилар ва уларда жонли

одамларни кўриш имкониятига эга бўладилар. Улар аналитик йўл билан юзага

келадиган талабларни қондириш учун зарур бўлган янгиликни ярата олишади.

Киришимлилилкни ҳис қилиш ва қурилма қиммати сифатида қабул

қилиш мумкин. Умуман олганда, асосий фойдаланувчиларнинг кутиши ва

кўникмаларга у ёки бу хил ёндашишга яроқлиликни аниқлаш мумкин.

3. Янгилик оддий ва самаралиликка йўналган бўлиши мумкин. Улар

фақат биргина вазифанинг бажарилишига бўйсунган бўлиши керак. Агар

янгилик мураккаб тузилган бўлса, у кутилган натижани бермайди. Ҳар қандай

янгилик ўзига қийинчилик билан йўл очади. Янгилик мураккаб бўлса, у ҳолда

тузатиш қийин ёки умуман мумкин бўлмаган хатоларнинг рўй бериш эҳтимоли

пайдо бўлади. Барча самарали янгиликлар кам-камдан ҳолларда оддий бўлади.

4. Самарали янгиликлар кичигидан бошланади. Улар умумий

хусусиятларга эга бўлмасликлари керак ва фақат биргина аниқ вазифани

бажаришга йўналтирилган бўлиши шарт. Улар, умуман олганда, автоматик

равишда тахлаш имконини бериш учун битта қутига жойланадиган гугурт

чўпларининг аниқ миқдори каби қатъий оддийликдан иборат бўлиши ҳам



129

мумкин. Тармоқда бурилиш ясаш мақсадида олға сурилган буюк ғоя ва

режаларнинг амалга ошиш имконияти жуда кам.

Шунинг учун янгиликларни кичигидан бошлаш керак, яъни бошланғич

даврда катта молиявий ресурслар ва шахсларни унга жалб қилиш талаб

қилинмайди.

5. Янгилик йўлбошловчилик вазиятига ўтишга қаратилган ҳаракат талаби

билан ўйлаб чиқарилса ҳам, уни амалда қўллаш мақсади «катта савдо»ни

яратиш бўлмаслиги мумкин. Бунинг устига амалиётнинг тасдиқлашича, мазкур

янгиликнинг катта савдо учун асос бўла олишини ва катта ютуқларга элтишини

олдиндан айтиб бўлмайди. Бошқа томондан эса, йўлбошловчиликка

қаратилмаган янгилик етарлича прогрессив характерга эга бўлмайди ва у

кутилган ва умидли мавқега олиб бормайди.  Айтиш жоизки, Ўзбекистон

ўзининг улкан потенциалини ишга солиб, энг янги инновацион ва информацион

технологияларга асосланган илғор ижтимоий тузилмаларни бунёд этиш орқали

ҳуқуқий демократик, фуқаролик жамиятини қуришга киришди.

6.3. Ўйин ва инновацион тафаккур

Президент И.А.Каримов таькидлаб ўтганидек, «Ўзбекистон инновацион
ривожланиш турини ҳозирги замон моделига ўтиш учун ҳамма зарур
шароитларга эгадир»2.

Демак, инновацион  тафаккур тарзи бозор муносабатларига ўтиш
жараёнида янгича фикрлаш пойдевори бўлиб, кичик бизнес ва хусусий
тадбиркорлик фаолиятини ривожлантиришда муҳим ахамиятга эга.

Айтиш жоизки, инновацион тафаккур инсоннинг янги эҳтиёжлари ва
муаммоларини қондириш ва ҳал этишга йўналтирилган янги ғоялар, қадриятлар
ва лойиҳаларни ихтисослашган корхоналар ва жамоаларда мунтазам равишда
ишлаб чиқаришга, яратишга қаратилган ижодий тафаккур туридир. Масалан,
жамиятда ижтимоий соҳаларда ўйналадиган иқтисодий ўйинларда асосан
рақобат муҳити остида фаолият олиб борилади. Бунда аниқ белгиланган бир

2 Каримов И.А. Ўзбекистон буюк келажак сари.- Тошкент: Ўзбекистон, 1999. -626-бет.

шароитда инсоннинг ҳаракатлари ва маълум бир вазият ўйналади. Натижанинг
ижобий якунланиши ўз навбатида инсон истеъмол қиладиган маҳсулотларни
янгидан-янги турларини ишлаб чиқариш мунтазам амалга оширадиган
жараёнга айланиб қолади ва буни маънавий  заминини ташкил қилувчи ижодий
фикрлаш ихтисослашган интеллектуал инновацион фаолият кўринишидаги
меҳнат даражасига кўтарилади. Мана шу тарзда ақлий фаолият жабҳасида
ихтисослашган инновацион тафаккур шаклланиб боради.

Инновацион тафаккур ва ўйинлар назариясининг умумийлик тарафлари
мавжуд бўлиб, улар қуйидагилардан иборат:

-инновацион тафаккур ва ўйинга даврийлик хосдир, уларда даврий жараён,
яъни уларнинг ҳар иккаласида ҳам бошланиш, юксалиш ва якунланиш
фазалари мавжуд;

-инновацион тафаккур жараёнларида маълум моделлар орқали муайян янги
тасаввурлар ва хулосалар пайдо бўлади. Ўйин жараёнида ҳар бир субъект ўзига
хос йўналиш ва услубига эга бўлади, асосий урғу эса бетакрорликка берилади.
Инновацион тафаккурда айнан бетакрорлик устувор аҳамият касб этади. Ўйин
категорияси жой олган ўйинлар назарияси инсоният жамиятида содир
бўладиган ҳодисалар моделини беради.

Ўйинлар назариясида бир тамойил алоҳида таъкидланади. Бу максималлик
тамойили, яъни бунда минимал ютуқни максималлаштиришга интилиш, энг
ёмон вазиятлардан энг яхши йўллар билан фаолият олиб бориш. Бу тамойил
жамиятнинг барча соҳаларида инсон фаолиятининг ҳар қандай кўринишига
тааллуқли бўлиши мумкин. Яъни, бунда ҳам янгича ғояларни топиш ва уларни
амалиётга қўллаб, экстремал вазиятдан чиқа билиш назарда тутилади. Бу эса ўз
навбатида инновацион лойиҳаларнинг яратилишига сабаб бўлади.

Демак, ўйин вақт ва фазо чегаралари билан аниқ белгиланган ҳамда қатъий
аниқланган қоидалар асосидаги модел кўринишида сунъий ясалган ижтимоий
ҳаракатнинг бир кўриниши экан. Соф кўринишдаги ўйин бу инсон
эҳтиёжларини қондирувчи реал фаолиятнинг у ёки бу томонини имитация
қиладиган эркин фаолиятдир.

Ўйин модел сифатида бир қатор принципиал хусусиятларга эга бўлади.
Уларни йўқотганда фаолият ўйин бўлмай қолади. Ўйин вақтида олдиндан

ўрнатилган критериялар билан ҳамда маконда бошланишдан олдин
чегараланган бўлади. Бу маконли чегараланиш унинг аниқланиш тушунчасига
киритилади. Ўйин қатъий белгиланган қоидалар асосида олиб борилади,
уларнинг бузилиши иштирокчини ўйиндан четлаштишгача жазолаш мумкин.
Ўйин тартибни яратади, яъни у тартибнинг ўзи десак ҳам хато бўлмайди.
Қоидаларнинг бузилиши ўйиннинг ўзини бузилишига олиб келади ва бунда
ўйинда мумкин бўлмаган даража вужудга келиши кутилади. Ўйин эркин
фаолият бўлиб, фақатгина жисмоний зарурат билан белгиланмайди. У эҳтиёж
ва қизиқишларни бевосита қондириш жараёни ичида ётади. Ўйин реал ҳаёт
хаоси ичидаги сунъий оазис сифатида намоён бўлувчи бошқача ҳаётдир.

Цивилизация меҳнатни юқори даражада ихтисослаштириб қўйган бир
даврда инсонларнинг жисмоний ва интеллектуал потенциалининг катта қисми
ишлатилмай қолди. Бундай потенциалнинг фойдаланилмай қолиши салбий
ҳолатларни ҳам келтириб чиқариши мумкин. Шу ўринда ўйин
цивилизациянинг бундай салбий таъсирини кучсизлантирувчи восита бўлиб
хизмат қилади. Ўйин сунъий равишда цивилизация талаб қилмайдиган
хусусиятларни сақлаб қолиш ва ривожлантиришга имкон беради. У
вақтинчалик атроф-муҳит хаосидан чиқиб кетишга имкон берадиган
деффектларнинг ҳам ўрнини босади. Баъзида унчалик такомиллашмаган бу
ҳаётда ўйин вақтинчалик ва чегараланган такомилликни яратади. Ўйиннинг бир
қанча турлари ҳам мавжуд. Хусусан, операцион ўйинлар, имитацион ўйинлар,
ишбилармон ўйинлар ва ҳоказо.

Аслини олганда, қайси ўйинларнинг бошқаларига қараганда кўпроқ ўзига
жалб қилишига бир қанча сабаб бўлиши мумкин. Бунга ўйин вазиятларининг
янгилиги ҳам, расмийлаштирилишининг ўзига хослиги ҳам, ўз
имкониятларидан фойдаланиш ҳам, бунга сабаб бўлиши мумкин. Ўйинларда
динамиклик мавжуд: барча ўйинлар ғаройиб натижаларга олиб келадиган
экстремал вазиятларга жуда бой.

Хулоса қилиб айтганда, ўйин ниҳоятда кенг қамровли, кўп қиррали
тушунча бўлиб дунёни англаш, тушунишнинг муҳим бир типи, инсон
фаолиятининг ялпи, аниқ шакли сифатида белгиланади.

ХХ асрда ҳукм сурган ноклассик фалсафанинг асосий оқимлари ва

йўналишлари, хусусан уларга бир-бутунлик берган парадигмал матрицаларини

(категориал-рефлексияли талқин ва методологик тамойиллари тизимларини)

чуқур ғоявий-назарий инқирозга учрагани аён бўлди. Инқирозга олиб келган

омиллардан бири уларга хос бўлган бинар тафаккурни устувор тафаккур тарзи

бўлганлигидадир. Айтайлик, бу неопозитивизмдаги фан ва метафизика,

мантиқий маъно ва маъносизлик, феноменологияда «моҳиятларни мушоҳада»

қиладиган соф онг ва эмпирик билим, марксча-ленинча фалсафада мутлақ

даражага кўтарилган қарама-қаршиликлар, зиддиятлар ғояси,

экзистенциализмда борлиқ ва инсон экзистенцияси, герменевтикада тушуниш

ва ҳаёт феноменологияси оппозициялари шулар қаторига киради.

Фалсафадаги инқирозли ҳолатни кузатган М.Хайдеггер фалсафа ўзининг

интиҳосига етиб келди, деган фикрни билдирди. Фалсафанинг инқирозга

тушгани ва ниҳоясига етгани ҳақидаги овозларни эшитилишига қарамасдан, у

бугунги кунда турли таълимотлар, йўналишлар ва оқимлардан иборат бўлган

назарий тафаккурнинг ниҳоятда кенг ва салоҳиятли соҳаси бўлиб қолмоқда.

Мунтазам бўлиб ўтаётган жаҳон ва минтақавий фалсафий конгресслар,

симпозиумлар ва конференциялар шундан далолат беради.

Ҳозирги замон фалсафада иккита муҳим трансформацион ўзгариш содир

бўлмоқда: 1) ноклассик фалсафий тизимлар ва тафаккур тарзидан

постноклассик фалсафий парадигмага ўтиш; 2) фалсафий йўналишлар

интеграцияси, билимлар синтезига нисбатан фалсафий билимлар

дифференциацияси ва пролиферациясини устувор миқёсга эга бўлиши. Бундай

шароитда фалсафадаги фундаментал ўзгаришлар ва янгиланишлар хусусида

метафалсафий таҳлил ва мулоҳазалар юритишга эҳтиёж туғилади.

Метафалсафа фалсафа томонидан ўз-ўзини англашнинг энг юқори

қатлами ва шакли бўлиб, унда фалсафий билимнинг моҳияти, предмети, замон

ва муҳит билан ҳамоҳанг бўлиши ёки бўлмаслиги тадқиқ қилинади.

Тафаккурнинг ўта мураккаб ҳосиласи сифатида метафалсафа ўзининг доимий

муаммолари доираси, концептуал ва услубий воситалари ва изланиш

интенциясига эгадир.

Фалсафада билимларнинг горизонтал ва вертикал тармоқланиши,

диахроник ва синхроник ғоявий ворислик, ўзаро таъсир ҳодисалари амалга

ошаётган бир пайтда, метафалсафа ўз-ўзини англаш жараёни ва жабхаси

сифатида билимларни назарий, категориал ва методологик асосларини қиёсий

ўрганиш, доимий ва замонавий муаммолар нисбатини таҳлил қилиш, ишлаб

чиқилаётган янги фалсафий таълимотларни рефлексия «ғалвиридан» ўтказиш

вазифаларини бажаради1.

Охирги  йилларда фан ва технологияда содир бўлаётган туб ўзгаришлар

ўйин назариясида ҳам парадигмал янгиланишга олиб келмоқда. Ўйин назарияси

ва амалиёти номуаян мантиқ фани ва компьютер технологияси таъсирида

постноклассик илмий юксалиш босқичига ўтмоқда. Бу босқичда вужудга

келган янги муаммо ўйин ва инновацион тафаккур ўртасидаги боғланишни

ўрганишдир. Бу муаммонинг онтологик, эпистемологик ва методологик

жиҳатларини тадқиқ қилиш муҳим эвристик натижаларни бериши мумкин.

Фалсафада мавжуд бўлган вазиятни глобал даражада кўздан кечириш

шуни кўрсатадики, жаҳон, МДҲ ва Ўзбекистондаги фалсафий билим

парадигмалари ўхшаш белгиларга эга бўлган ўтиш даври шароитига тушиб

қолишган. Бу даврнинг асосий мазмунини фалсафий тафаккур парадигмасини

алмашинуви ташкил қилади. Белгиларга келсак, булар – очиқлик, рефлексияли

интенция, танқидийлик, ночизиқлик, плюрал ёндашув, полиморфик тузилишга

эга бўлиш ва бошқалар.

Қайд этилган интеллектуал-фалсафий ҳолат ва жараёнга постноклассик

фанларда шаклланаётган энг янги ғоялар,таълимотлар ва методологик

ёндашувлар ката таъсир ўтказишмоқда. Хусусан, илмий тафаккур тарзини

ноклассик типидан постноклассик типига ўтиш жараёнида содир бўлаётган

илмий ва фалсафий дунёқарашнинг янгиланиши, фалсафий билимлар

1 Кушаков Ш.С. Дисциплинарность и метафилософия ХХ1 века. //Философия и будущее
цивилизации.Тезисы докладов и выступлений 1У Российского философского конгресса  г.Москва, 24-28 мая
2005  г./ Том 1. –Москва: Современные тетради, 2005. -С.352-353.

структураси ва таркибига постноклассик илмий (глобалистик, синергетик,

виртуалистик, ялпи экологик ва бошқа) тушунчалар, тасаввурлар ва ғояларни

фаол киритилиши шундай таъсирни оқибатидир. Айниқса, виртуалистикада

постноклассик ғояларнинг шаклланиши, виртуаллик назариясини  таҳлил

қилиш ва умумлаштириш асосида янги турдаги эпистемологик қараш моделини

ҳосил қилиш, виртуаллик тушунчасини фалсафий категория ва унверсалий

даражасига кўтарилиши, постноклассик фалсафа ва постноклассик фанлар

ўртасида концептуал коэволюцияни амалга ошиши бунга яққол мисол бўлиши

мумкин.

Янада мураккаброқ парадигмал ўзгариш, яъни, ноклассик типдаги талқин

қилиш ва ёндашувдан постноклассик тафаккур тарзи ва усулига ўтиш тарих

илми ва фалсафаси соҳасида содир бўлмоқда. Бу бежиз эмас, албатта. Тарих

фани интеграл илм соҳаси бўлиб, унинг полиморфик қатламларига табиий ва

ижтимоий-гуманитар  фанлардан олинган кенг қамровли манбалар, фактлар,

махсус ва умумназарий тасаввурлар, ғоялар, тарихий жараёнларнинг

концептуал талқинлари ва умумлашмалари, илмий рационаллик нормалари

киради. Буларни ҳисобга олган ҳолда, Ўзбекистонда тарихий билишнинг янги

парадигмасини шакллантириш, тарих – халқ маънавиятнинг асоси тамойилига

таянган ҳолда «келажагимизнинг шакли-шамойилини яратиб бериш, табиий

қонуниятларини, унинг қандай бўлишини кўрсатиб бериш»1 долзарб вазифа

бўлиб қолмоқда.

1 Каримов И.А. Тарихий хотирасиз келажак йўқ. -Т.: Шарк,1998. -25-бет

